
Әдістемелік құралда үлгілік оқу жоспарында  бейіндік пәндер бойынша оқу жүктемесінің ерекшеліктері, пәндер бойынша бейіндік білім беру мазмұны, мектептерде бейіндік оқытуды ұйымдастырудың жолдары және бейіндік сыныптарда білім алатындардың педагогикалық кадрларының деңгейіне қойылатын талаптар қарастырылады.
Құралда бейіндік оқытуды ұйымдастыруда оқушылар мен ата-аналардан  алдын ала  сұрақтар бойынша пікірлерін білу және нақты аймақ, қала, ауданның еңбек нарығының сұранысы тірек ретінде алынады. Мектептің (мамандар, материалдық-техникалық қоры) мүмкіндігі де маңыздылығы жағынан жоғары көрсеткіш болып саналады. 

Әдістемелік құрал мұғалім-экспериментаторларға, білім беру ұйымдарының басшыларына, 12-жылдық білім беруге көшу бойынша экспериментке жетекшілік ететін облыстық (қалалық) педагогикалық кадрлар біліктілігін арттыру және қайта даярлау институттарының әдіскерлеріне арналады. 
                                                                          © Ы.Алтынсарин атындағы

Кіріспе
Бейіндік оқыту мектепте білім беруді дамытуда өзекті және маңызды қадам болып табылады. Осы сияқты көлемдегі барлық басқа жаңа енгізілімдер сияқты, бұл қадам да барынша ойлануды, тындырымды нақтылауды  керек етеді. Ең алдымен, «бейіндік оқыту» және «бейіндік мектеп» ұғымдарын ажырату қажет.

Бейіндік оқыту – саралай және даралай оқытудың құралы, білім беру үдерісінің құрылымында, мазмұны мен ұйымдастыруында өзгертулер енгізе отырып, оқушылардың  қызығушылықтарын, қабілеттері мен бейімділіктерін ескеретін, жоғары сынып оқушыларының бейіндік қызығушылықтарына және таңдаған бағыттарына білімді жалғастыруына сәйкес оқыту жағдайларын жасау.

Бейіндік мектеп – осы мақсатқа жетудің институционалдық формасы. Бұл негізгі форма болғанымен, жекелеген жағдайларда бейіндік оқытудың басқа формалары перспективалы бола алады, оның ішінде білім стандарты мен бағдарламаларды жүзеге асыруда  жеке білім беру ұйымынан тысқары шығара алатын формалар да болады.

Бейіндік оқыту жеке тұлғаны қалыптастыруға бағдарланған оқыту үдерісін жүзеге асыруға бағытталады. Бұл ретте оқушылардың индивидуалдық білім алу траекториясын реттеу мүмкіндігі кәдімгідей кеңейеді.

Бейіндік оқытуға көшудің көздеген мынадай негізгі мақсаттары бар:

· жалпы орта білім берудің жекелеген пәндерін тереңдете оқытуды қамтамасыз ету;

· оқушылардың индивидуалдық білім бағдарламаларын құрудың кең ауқымдағы және икемді мүмкіндіктерін анықтай отырып,жоғары сынып оқушыларын оқыту мазмұнын мәнділікпен саралауға жағдай жасау;

· оқушылардың қабілеті мен индивидуалдық бейімділіктеріне,  қажеттіліктеріне орай, түрлі категориядағы оқушылардың  толыққанды білім алуға  тең қолжетімдігін орнатуға ықпал ету;

· оқушылардың әлеуметтену мүмкіндіктерін кеңейту, жалпы және кәсіби білім беру арасындағы сабақтастықтың қамтамасыз ету, мектеп түлектерін жоғары кәсіби білім бағдарламаларын меңгеруге тиімділікпен даярлау.

Бейіндік білім беру ұйымы бүгінгі күні аса қажет ететін мәселелер:

· оқушылар мен тәрбиеленушілерге кәсіби бағдар беру, бейіналды және бейіндік даярлауды жүзеге асыру брйынша жүйелі жұмыс жүргізу, нәтижесі – түлектердің болашақ мамандығын игеруге жоғары деңгейдегі психологиялық және интеллектуалдық (білімдік) даярлығы болуы;

· кәсіби бағдар беру, бейіналды және бейіндік оқыту бағдарламалары бойынша көрестілетін білімдік қызметке білім беру үдерісіне қатысушылардың сұранысы болуы;

· біліктілігі бар мамандар құрамы болуы;

· қажетті материалдық-техникалық базасы болуы;

· таңдалған бағыт бойынша оқу-әдістемелік қамтамасыз етілуі;

· оқушылардың өзін-өзі тануы мен әлеуметтік бейімделуі үдерістерінің жүйелі психология-педагогикалық қамтамасыз етілуі;

· бейіндік пәндердің оқытылу сапасын бақылайтын және әдістемелік қамтамасыз ететін әдістемелік кеңес болуы;  бейіналды және бейіндік оқытуды ұйымдастыру мен нәтижелерінің бағаланымы бойынша аналитикалық іс-әрекеттер жасау; таңдалған бағыттар бойынша зерттеулер мен әзірлемелердің оза жүру сипаты; бейіналды және бейіндік оқытудың бағыттарына сәйкес  келетін кәсіби бағдар беру жұмысының мазмұны мен формаларын әзірлеу;

· ақпараттық-талдау қызметін ұйымдастыру.

Жалпы білімнің жоғары сатысын жаңалаудың басты идеясы - мұндағы білім беру барысының неғұрлым индивидуалдануы, функционалдануы мен тиімді болуы.

Көпжылғы тәжірибе көрсеткендей, жасөсіпірім шақтың 15 жас шамасынан бастап білім беру жүйесінде оқушылардың өз қызығушылықтарының, қабілеттерінің және мектептен кейінгі өмірлік жоспарларының  жүзеге асырылуына жағдайлар жасалынуы керек.

Әлеуметтік зерттеулер жоғары сынып оқушыларының көпшілігі (70% шамасы) «негізгі пәндердің басты қағидаларын білу, ал терең оқуға тек мамандануға байланысты пәндер ғана таңдалуына» мүдделі екендігін көрсетеді. Басқаша айтқанда, жоғары сынып оқушыларында оқытуды бейіндендіру жоғары сынып оқушыларының көпшілігінің  білімдік және өмірлік ұстанымдарына сәйкес келеді. 15-16 жасқа таман көптеген оқушыларда  болашақ кәсіби қызметіне  бағдар қалыптаса бастайды.

Қазіргі кезеңде жоғары сынып оқушыларының ЖОО-ға түсу мен сынақтардан өтуі бойынша мектепте қосымша мамандандырылған даярлықтың қажеттілігі туралы тұрақты пікір қалыптасқан. 

Жалпы білім беретін ұйымдардағы жоғары сынып оқушыларының дәстүрлі бейіндік емес даярлығы мектеп пен ЖОО арасындағы сабақтастықтығы бұзылуына алып келді, ЖОО-ларда көптеген даярлық бөлімдерін, репетиторлық, ақылы курстар т.б. ашуға жетеледі. Жалпы орта білім беретін мектептің міндеті – жоғары сынып оқушыларының кәсіби бағдар алуына жағдайлар жасау.

Әлемдік  ақпараттық кеңістіктің дамуына байланысты, білім беру саласын да жаңа қарқынмен, жаңа мазмұн байлығымен дамыту керек. Білім мазмұнында қоғамның құндылықтары, рухани және шығармашылық әлеуеті қалыптасатындай күш болуы керек.

Ол үшін  білім беруге деген көзқарас түбегейлі өзгеруі керек, атап айтқанда, оқушылар тек білім, білік, дағдыны меңгеріп қоюы ғана көзделмей, есесіне, адамдық болмысының қалыптасуына, әрқайсысының қайталанбас өзіндік тұлғасы қалыптасуына ден қою керек. Бейіндік оқытудың түпкі көздейтін мақсаты  осындай болуы керек.
1 Бейіндік оқытудың нормативтік құқықтық базасы
Елімізде білім беру үдерістерін реттеуші негізгі құжат болып 2007 жылы қабылданып, 2011 жылы өзгертулер енгізілген ҚР «Білім туралы» Заңы табылады  [1].
Сонымен бірге бейіндік оқытудың нормативтік-құқықтық негізіне:

· Қазақстан Республикасының 1997 жылдың 11 шілдесінде қабылданған «Қазақстан Республикасындағы тілдер туралы» Заңы;
· Қазақстан Республикасының 2002 жылдың 8 тамызында қабылданған «Қазақстан Республикасындағы баланың құқықтары туралы» №345 Заңы;
· Қазақстан Республикасының Президенті – Ұлт Көшбасшысы Н.Ә.Назарбаевтың Қазақстан халқына Жолдауы «Қазақстан-2050» стратегиясы қалыптасқан мемлекеттің жаңа саяси бағыты»;
· Қазақстан Республикасында білім беруді дамытудың 2011-2020 жылдарға арналған Мемлекеттік бағдарламасы;

· Қазақстан Республикасында тілдерді дамыту мен қолданудың 2011-2020 жылдарға арналған мемлекеттік бағдарламасы;

· Оқушылардың функционалдық сауаттылығын дамыту жөніндегі 2012- 2016 жылдарға арналған ұлттық іс-қимыл жоспары;

·  «Балалар мен жасөспірімдерді тәрбиелеу мен білім беру объектілеріне қойылатын санитариялық-эпидемиологиялық талаптар» санитариялық қағидаларын бекіту туралы Қазақстан Республикасы Үкіметінің 2011 жылғы 
30 желтоқсандағы № 1684 Қаулысы.
Қазақстан Республикасында білім беруді дамытудың 2011-2020 жылдарға арналған Мемлекеттік бағдарламасында 2015 жылдан бастап жалпы білім беретін мектептердің, интеллектуалдық мектептердің, лицейлердің, гимназиялардың жоғарғы сыныптарында бейіндік оқытуға арналған «Бейіндік мектеп» бағдарламасы іске қосылады деп атап көрсетілген. Бейіндік мектепке қабылдау  ұлттық тестілеу негізінде жүзеге асырылады. 
Бейіндік мектепте 10 сыныпты аяқтаған түлектердің 60% оқиды деп күтіледі. Бұл ретте бейіндік мектептер ашып, олардың жанынан жатақханалар ашылып, олардың жартысынан көбі – ауылдық жерлерде болады деп күтілуде. Осымен бір мезгілде, базаларында бейіндік оқыту бағдарламаларын жүзеге асыратын мектептер ашылатын 40 базалық ЖОО анықталған (11-12 сынып) [2].
Жинақталған тәжірибе мен халықаралық практиканы ескергенде, Қазақстанның білім беру жүйесі 2015 жылдан бастап БХСЖ сатыларына сәйкестендіріледі. Арнайы техникалық және кәсіби, ортадан  кейінгі білім жіктелісі қайта қарастырылатын болады. Жекелеген орта кәсіби білім бағдарламалары үшіншілік білім беруге (қолданбалы бакалавриатқа) жатқызылатын болады, сөйтіп колледждердің мәртебесі жоғарылайды.

Қолданбалы бакалавриат бағдарламаларына оқуға түсу үшін толық жалпы орта білімді аяқтау міндетті болып табылады. 

Әлемдік тәжірибені ескере отырып, оқушылардың оқу жетістіктерін бағалау жүйесі дамытыла бастайды. Ұлттық тестілеу бастауыш, негізгі және бейіндік мектепті аяқтаған соң жүргізілетін болады:

· бастауыш мектепте – оқушылардың оқу жетістіктеріне мониторинг жасау мақсатымен іріктелініп жүргізіледі;

· негізгі мектепте (10 сыныптан соң) оқытудың  әрі қарайғы траекториясын анықтау мақсатымен жүргізіледі;

· бейіндік мектепте – алынған білім мен білік деңгейлерін бағалау мақсатымен жүргізіледі.

2015 жылға қарай  білім алушылардың құзыреттілігі қалыптасу деңгейін анықтауға арналған, жазба тапсырмалар қосылған тестілік тапсырмалардың қоры қалыптасады. 

Сыртқы емтихандар жаңа ақпараттық технологиялар негізінде жүргізілетін компьютерлік тестілеу бойынша жүргізіледі. Жоғары білім алуға үміткерлер тәуелсіз ұлттық тестілеу формасындағы қосымша бейіндік емтихандар тапсырады [2].
2 Үлгілік оқу жоспарындағы бейіндік пәндер бойынша оқу жүктемесінің ерекшеліктері
Бейінді оқытудың әдістемелік негізі

Бейінді оқыту – білім беру үдерісінің құрылымында, мазмұнында және ұйымдастырылуындаға өзгерістер есебінен оқушылардың қызығушылықтары, бейімдіктері және қабілеттері толық есепке алынғанда, оқуды жалғастыруға байланысты жоғары сынып оқушыларының кәсіптік қызығушылықтары мен ниеттеріне сәйкес білім алулары үшін жағдай жасалған кездегі білімді дифференциациялау және даралау құралы. Бұл ретте оқушының жеке білім траекториясын құру мүмкіндігі ұлғаяды.

Бейіндік мектеп осы мақсатты іске асырудың институциналды түрі, әрине бірегей емес негізгі түрі болып табылады. Жекелеген жағдайда, бейінді оқытудың басқа түрлері де перспективті болуы мүмкін, мысалы,жеке бір мектеп қабырғасында,ы сәйкес білім бағдарламаларын іске асыратын түрлер. Экспериментке қатыастын жалпы білім беретін мектептер «сынақ алаңы» ретінде ғана емес, бейінді оқытудағы жаңа құрылымды ашудағы серіктес ретінде танылады.

Профиль базистік оқу жоспарымен (ТОЖ) бекітілетін оқу уақытының минимальды көлемі, санитарлық жүктеменің максималды лимиті сияқты оқу жүктемесінің нормасына қатысты жалпы шекті талаптарға жауап беретін негізгі, бейіндік және элективті курстардың бірігуі болып табылады. Демек, негізгі, бейіндік және элективті курстарды біріктіру арқылы оқушыларға әртүрлі дайындық деңгейімен (оқушымен таңдалған) оқу орнын бітіріп шығуға мүмкіндік беретін толық орта білімді алып шығудың жеке бағдарламасын немесе жеке бағытын құруға мүмкіндік [3].

Бейінді оқыту – бұл оқушылардың қызығушылықтары, бейімдіктері және қабілеттері есепке алынатын, оқушылардың кәсіптік таңдауларына сәйкес олардың дамуына жағдай жасалатын, оқу қызметін ұйымдастыру түрі, оқуды дифференциациялау және даралау түрлерінің бірі.

Бейінді оқытудың әдістемелік тәсілдері, стратегиясы, мақсаты мен міндеттері қандай? Алдымен түсініктердің мағынасын ашып алу қажет.

Жалпы орта білім – оқушылардың функцоналдық сауаттылығы мен әлеуметтік бейімделуін қамтамасыз етуге, оларды қоғамдық және азамттық өзін-өзі анықтауына атсалысуға бағытталған жалпы білімнің соңғы сатысы. Бұл функциялар өзінің азаматтық құқықтары мен міндеттерін тани алатын, өзінің әлеуетті мүмкіндіктері, таңдаған өмірлік жолын іске асыру ресурстары мен тәсілдерін анық тани білетін, әлеуметтік сауатты және әлеуметтік мобильді тұлғаны қалыптастыруға мақсаттардың бағытталғанын көрсетеді. Аталған мақсаттарды тиімді іске асыру оқытуды даралар және оқушыларды әлеуметтендіруге бағдарланған, соның ішінде бастауыш, орта және жоғары кәсіптік білім ұйымдарымен мектептердің жоағыр сатылары профилі мен кооперациясының икемді жүйесін жасау сияқты еңбек нарығының шынайы қажеттілігі есебімен, жалпы білім беретін мектептердің жоғары сыныптарда «мамандандырылған дайындау жүйесі» болып табылатын, бейінді оқытуды енгізген кезде ғана мүмкін. Оқушылардың бейінді оқытуы ұйымдастыруын құру және эксперименттік тексеру білім беруді жаңалау стратегиясына негізделеді (білімді оның тұлғалық дамушы бағытталуын даралау және дифференциациялау, қызметтік және құзыреттік тәсілдерді іске асыру, коммуникативтік дамыту, аймақтың еңбек нарығы қажеттілігі мен геоэкономикалық кеңістігін есепке алу) [4].

Оқушының оқыту профилін таңдауы бейіндік мектепті құрудың негізі болып табылады. Алайда бұл таңдау әлі жеке шешім қабылдау субъектісі болып табылмайтын жастағы мектеп оқушысына міндеттеледі. Сондықтан метептегі бірінші оқуды бастаған күннен бастап оқушыларды тұрақты іздеуге және өз жолын таңдауға шақырып отыру қажет. Сондықтан мектептерге бейіндік және элективтік курстар (міндетті және таңдау бойынша) енгізу керек, себебі олар оқушы қызығушылығы мен кәсіптік бейімделуін дамытуға әсер етеді. Бұған қоса, оқыту бейінін анықтау оқушының танымдық қызығушылығы негізінде ғана емес, білім беру ұйымдарының педагогикалық ұжымының мүмкіндіктерін, аймақтық білім жүйесінің құрылымы, әлеуметтікмәдени орта дәстүрі мен ерекшеліктерін есепке алу негізінде жүзеге асырылады.

Бейінді оқыту тұжырымдамасын құрудың әдістемелік негізі «таяу даму аймағын» құратын, ілеспелі оқыту үдерісімен сәйкес келмейтін оқыту мен дамыту үдерістерінің динамикалық қатынасы туралы Л.С.Высотскийдің гипотезасы болып табылады. Бейінді оқыту теориясын құруда В.В.Давыдовтың дамытатын оқыту теориясы елеулі үлес қосты, ол теория бойынша дамытушы оқыту мазмұнының әдісі – оқушылар мен педагогтардың бірлескен оқу қызметін ұйымдастыру, ал даму өнімі – басты психикалық жаңаашылымдар болатын теориялық білім болып табылады.  Кейінірек бұл идеялар Ш.А.Амонашвили, В.В.Рубцов, И.С.Якиманский және т.б. жұмыстарында қарқын алды [5]. 

Бейіналды дайындық пен бейінді оқыту үдерісіндегі оқушылардың өзін-өзі дамыту феноменінің әдістемелік негізін әр оқушының даралығы, өзіндік ерекшелігі, өзін-өзі бағалауын мойындау негізіне кіретін, білім берудегі жаңа тәсіл – антропоэкологиялық тәсілді (А.А. Макареня, С.В. Кривых, И.В. Иванов, Е.В. Бускина, А.Н. Макарчук) ашады. Адамзат табиғатының терең біліміне (онтогенез дағдарысы, жас физиологиясы мен психологиясы, идентификация заңдары, өзін-өзі тану, өзін-өзі жетілдіру және өзін-өзі дамыту) негізделген тәсіл - білім берудің гуманистік тұжырымдамасы талаптары: толеранттық, педагогикалық қолдау, атсалысу және т.б. талаптарды есепке алатын, субъект-субъекттік қатынас. Баланың барлық даму сатысын: дене, эмоционалдық, зияткерлік, рухани-адамгершілік, әлеуметтік және т.б. оның қалауы, қызығушылығы мен талпысынына сәйкес, оқушы денсаулығын сақтау кезіндегі оның жеке даму қарқынын дамытуды қамтамасыз ететін когнитивті, перцевтивті, креативті қабілеттері мен мүмкіндіктерін есепке алатын тәсіл. Білім беру міндеттерін шешудің антропоэкологиялық тәсілі адамзаттың жоғары құндылығынан және адамдар мен олардың қаоғамдастығын («іскер қоғам») ұйымдастыру тәсілі ретінде өркениеттің тиімділік өлшемінен туындайды [6].

Жалпы орта білімнің бейіндік оқыту мазмұны екі - жаратылыстану-математикалық және қоғамдық-гуманитарлық білімдік - бағыттан тұрады. Бейіндік пәндер бойынша көптілді оқыту мүмкіндігі болады.

Жаратылыстану-математикалық бағыт құрамында екі бейін болады: физика-математикалық және химия-биологиялық.

Физика-математикалық бейінге «Математика» (ілгері деңгей), «Физика» (ілгері деңгей), «Информатика және АКТ», «English for specific purposes», «Графика және жобалау» пәндері кіргізіледі.

Физика-математикалық бейін пәндерінің мазмұны мыналарды қамтамасыз етуі керек:

· математика, информатика, физика, графика және жобалау, модельдеуді практикада қолдануға бағыт алу;

· математика, информатика, физика, графика және жобалау, модельдеуді болмысты танудың бір ғылыми әдісі ретінде меңгерту;
· білім алушыларда математикалық және физикалық модельдеу аппаратын білу құзыретін қалыптастыратын білім, білік, дағдыларды меңгерту;
· түрлі сипаттағы қолданбалы физика-математикалық модельдерді құрастыра алатын практикалық дағдыларды меңгерту;
· басқа білім деңгейлеріндегі білім мазмұнымен сабақтастық;
· өз бетімен білім алу білігі мен қабілеттерін дамыту, өз бетімен негізгі білім модульдері бойынша жобалық зерттеулер жүргізу, олардың нәтижелерін талдау және негіздеу;
· білімін таңдап алынған бейін бойынша алдағы білім деңгейлерінде жалғастыруға дайындалу, кәсіби өзіндік келбеті қалыптасқан тұлға болуға даярлану.
Химия-биологиялық бейінге «Химия» (ілгері деңгей), «Биология» (ілгері деңгей), «Рекреациялық география», «Englishforspecificpurposes», «Информатика және АКТ» пәндері кіргізіледі.

Химия-биологиялық бейін пәндерінің мазмұны мыналарды қамтамасыз етуі керек:

· жаратылыстану циклы пәндерін пәнаралық байланысты ескере отырып тереңдете және кең ауқымды етіп оқыту;

· білім алушылардың қазіргі кезеңдегі жаратылыстану білімі  тұжырымдамасын меңгеруі;

· химия, биология, географиядан білім мазмұнының жоғары білім деңгейіндегі білім беру мазмұнымен сабақтастығы және бейініне сәйкес оқуды жалғастыруы мен мамандық таңдауы мақсаты қойылуы;

· қазіргі кезеңдегі жаратылыстану таным әдістері мен оларды оқу іс-әрекетінде практикалық қолдану негіздерін игеруі;

· өз бетімен білім алу білігі мен қабілеттерін дамыту, өз бетімен негізгі білім модульдері бойынша жобалық зерттеулер жүргізу, олардың нәтижелерін талдау және негіздеу;

· күрделілігі жоғары теориялық және қолданбалы сыпаттағы есептерді шығарудың практикалық дағдыларын дамыту;

· жаратылыстану нысандары мен үдерістерді танып-білу мен модельдеуді жүзеге асыру біліктері мен қабілеттерін дамыту;

· білімін таңдап алынған бейін бойынша алдағы білім деңгейлерінде жалғастыруға дайындалу, кәсіби өзіндік келбеті қалыптасқан тұлға болуға даярлану.

Қоғамдық-гуманитарлық бағытта үш бейін болады: филологиялық, әлеуметтік-экономикалық, тарихи-құқықтық.

Фиологиялық бағытқа мынадай пәндер кіреді: қазақ мектептеріне арналған «Қазақ тілі» (ілгері деңгей), «Қазақ әдебиеті» (ілгері деңгей), орыс тілді мектептерге арналған «Орыс тілі» (ілгері деңгей), «Орыс әдебиеті» (ілгері деңгей), «Әлем әдебиеті», «Екінші  шет тілі», «Информатика және АКТ».

Филологиялық бейін пәндері мазмұны мыналарды қамтамасыз етуі тиіс:

· мемлекеттік тілдің қоғамның ресми, саяси-қоғамдық, қоғамық-экономикалық, ғылыми, күнделікті бейресми сияқты түрлі салаларында  қызмет ету ерекшеліктерін білуі, басқа да тілдердің  ерекшеліктерін білуі т.б.;

· қазақ тілінің түрлі коммуникативтік жағдаяттарда қызмет ету ерекшеліктерін меңгеру;

· қоғамда мемлекеттік тілде қарым-қатынас құруда ауызша және жазбаша сөйлеу тілі мәдениетін дамыту;

· танылатын нысандарды өзара салыстыру, салғастыру, бағалау және жіктеме жасаудың критерийлерін өз бетімен сұрыптай алатын білік-дағдыларды меңгерту;

· білім алушыларды  ұлттық және  әлемдік мәдени құндылықтарды игеруге баулу, дүниетаным көзқарастарын қалыптастыру;

· сөз сөйлеуге дайындалу (тақырыпты таңдау, аталымды жинақтау, ішкі, психологиялық көңіл-күй т.б.) және көпшілік алдында сөйлеу дағдыларын меңгеру;

· өз бетімен білім алу білігі мен қабілеттерін дамыту, өз бетімен негізгі білім модульдері бойынша жобалық зерттеулер жүргізу, олардың нәтижелерін талдау және негіздеу;

· білімін таңдап алынған бейін бойынша алдағы білім деңгейлерінде жалғастыруға дайындалу, кәсіби өзіндік келбеті қалыптасқан тұлға болуға даярлану.

Тарих-құқықтық бейінге мынадай пәндер кіреді: «Қазіргі әлемдегі Қазақстан», «Қазақстан заңнамасы»,«English for specific purposes», «Информатика және АКТ», «Этика және қарым-қатынас психологиясы».

Тарих-құқықтық бейін пәндері мазмұны мыналарды қамтамасыз етуі тиіс: 

· қазақстандық патриотизмге, белсенді азаматтық көзқарасты ұстануға тәрбиелеу;

· оқушылардың тарихи және құқықтық сауаттылығын дамыту;

· қоғамдық қатынастар мен әлеуметтік коммуникацияға кіру мәдениетін дамыту;

· оқушыларда қоғамдық-тарихи ақпаратарды талдау, мәнін түсіну және түсіндірме беру дағдыларын қалыптастыру;

· қазақ халқының және Қазақстанда өмір сүретін басқа да ұлттардың тіліне, тарихына, дәстүріне және мәдениетіне деген құрмет сезімін тәрбиелеу;

· басқа білім деңгейлеріндегі білім мазмұнымен сабақтастық;

· өз бетімен білім алу білігі мен қабілеттерін дамыту, өз бетімен негізгі білім модульдері бойынша жобалық зерттеулер жүргізу, олардың нәтижелерін талдау және негіздеу;

· білімін таңдап алынған бейін бойынша алдағы білім деңгейлерінде жалғастыруға дайындалу, кәсіби өзіндік келбеті қалыптасқан тұлға болуға даярлану.

Әлемуеттік-экономикалық бейінге мынадай пәндер кіреді: «Экономики және кәсіпкерлік негіздері», «Қазіргі әлемдегі Қазақстан», «English for specific purposes», «Информатика және АКТ», «Қазақстанның қазіргі кезеңдегі геоэкономикасы».
Әлемуеттік-экономикалық бейін пәндері мазмұны мыналарды қамтамасыз етуі тиіс: 

· қазақстандық патриотизмге, өз Отаны үшін мақтаныш сезімін, белсенді азаматтық көзқарасты ұстануға тәрбиелеу;

· әлеуметтік өмірдің түрлі салалары, қазақстандық қоғамның даму заңдылықтары мен мүмкіндіктері туралы түсінігі болуы;

· кәсіби бағдар беру және білім алушылардың экономика мен кәсіпкерлік салаларда табысты еңбек ету дағдыларын дамыту;

· Қазақстанның индустриалды-инновациялық жаңашаландырылуы  және әлеуметтік-экономикалық   даму жолдары туралы жүйелі білім қалыптастыру;

· адамзаттың жаһандану жағдайында тұрақтылықпен даму заңдылықтары, мәселелері мен жолдары туралы заңдылықтары туралы білімді меңгерту;

· оқушыларда әлеуметтік-экономикалық және қоғамдық-саяси ақпараттарды талдау, мәнін түсіну және түсіндірме беру дағдыларын қалыптастыру;

· өз бетімен білім алу білігі мен қабілеттерін дамыту, өз бетімен негізгі білім модульдері бойынша жобалық зерттеулер жүргізу, олардың нәтижелерін талдау және негіздеу;

· білімін таңдап алынған бейін бойынша алдағы білім деңгейлерінде жалғастыруға дайындалу, өзіндік кәсіби келбеті қалыптасқан тұлға болуға даярлану.

3  Оқыту бағыттарын есепке ала отырып, бейіндік сыныптарда мектеп және оқушы компонентінің үлгілік мазмұны
Оқушылар жүктемесінің жоғарғы шегі Мемлекеттік жалпыға білім беру стандартында көрсетілген оқу жоспары негізінде анықталады.

Бейіндік оқытудың ерекшеліктері оны жүзеге асырудың сан алуан түрлі формаларынан туындайды. Түрлі деңгейдегі мектептерді осылай  ұйымдастыру арқылы тек таңдалған бейін мазмұны жүзеге асырылып қана қоймайды, сонымен оқушылардың әрқайсысы үшін қызықты әрі маңызды болып табылатын бірге басқа бейіндік пәндердің де мазмұнын меңгеру мүмкіндігі беріледі. Ол мүмкіндік білім беру үдерісін ұйымдастырудың сан алуан формалары  (қашықтан оқу курсы, экстернат) арқылы да  және түрлі білімдік ұйымдардың (жалпы білім беру, қосымша білім беру, бастауыш, орта кәсіби білім беру т.б.) қауымдасуы (білімдік ресурстардың бірлестігі) арқылы да іске асырылады. Бұл жағдай бір жалпы білім беретін мектептің жоғары сынып оқушыларына білімдік тұрғыдан қажеттіліктері мен қызығушылықтарын толық жүзеге асыруға  тірек болатын екінші білім беру ұйымдарының қызметтерін пайдалануға мүмкіндік туғызады [7].
Жоғары сатыдағы бейіндік оқытудың  мемлекеттік жалпы білім беру стандартымен байланысы маңызды болып табылады. Егер білім беруді жаңашаландыру бағытында ұлттық тестілеуді енгізуді қарастыратын болса, егер мәселе білім сапасын тексерудің жалпыұлттық жүйесі туралы болса, онда мұндай жүйенің шынайылығы мен жүзеге асырылуы тек соған лайықты білім беру стандарттарының ендірілуімен және тек базалық жалпы білім беру ғана емес, сонымен бірге бейіндік жалпы білім беру пәндері үшін де қамтамасыз етілуімен мүмкін болады.

Осымен де байланысты, жоғары сатыдағы мектепте бейіндік оқыту ұлттық тестілеумен тікелей байланысты болуы тиіс. Негізгі сатыдағы оқушының өзіндік жолын айқындай алуына ықпал ететін білім беру кеңістігін қалыптастырудың қажетті шарты болып таңдау курстары негізінде бейіндік даярлауды енгізу алынады.

Осы мақсатта:

· Типтік оқу жоспарында жалпы орта білім берудің негізгі сатысындағы түлек сыныпта вариативтік (мектеп) компонентінің сағатын көбейту;

· міндетті пәндерді оқытуда сыныпты керекті топ санына бөлу;

· білім беру ұйымдарына вариативтік компонент сағаттарын, ең алдымен, бейіналды даярлықтарына пайдалану көзделінеді.

Бейіналды даярлық мектептің психология-педагогикалық, ақпараттық және ұйымдастырушылық қызметінің жүйесі ретінде енгізіліп, оқушылардың болашақ бейіндік оқыту бағытын саналылықпен таңдауға дайындауды іске асырады.

Бейіналды дайындауды жоспарлауда негізгі мектеп оқушыларының жоғары бейіндік мектептегі білім кеңістігіндегі өзінің индивидуалдық маршрутын таңдаудың күрделілігі мен өзіндік ерекше болатынын ескеру керек [8].

Көп жылдық педагогикалық тәжірибе көрсеткеніндей, өзін-өзі анықтау жағдаяттарына даярлық 11 сынып оқушыларында жеткіліксіздік танытады. Түлектердің үштен екісі (2/3) өз оқуларын жалғастыруда кездейсоқ факторларды себеп қылатынын көрсетеді.

Бұл мәселе бейіналды даярлық аясында кәсіби бағдар беруге ерекше назар аудару қажеттілігін дәлелдей түеді. Бұл ретте оқушыларға оқуды жалғастырудың түрлі нұсқаларын жобалауы және жасөспірімнің әлеуметтік, кәсіби, мәдени тұрғыдан даярлығын жоғарылатуы барысында психология-педагогикалық сүйеу болуға бағытталған арнайы қызмет ұйымдастырылуы керек. 

Таңдау курстарын ұйымдастыру ерекшеліктері. Таңдау курстарының басты функциясы – кәсіби бағдар беру. Осымен де байланысты, мұндай курстардың саны мол болғаны дұрыс. Ол курстар қысқа мерзімді және өзара алмасып отыратындай және оқу модульдері ретінде ұйымдастырылуы керек. Таңдау курстарын біртіндеп енгізу керек.  Курстардың сан алуан түрлерін бірден енгізу арқылы оқушының (оның отбасының) алдына күрделі міндеттер туындатып жіберу қаупі бар. Таңдау курстары,оқушыларғаөз мүмкіндіктерін айқын танып, бағалауға және оқу бейіндерін таңдауда дұрыс бағдар беруге көмектесуі тиіс. Осыған байланысты оқушылардың шешім қабылдау тетіктерін меңгеретін мақсатты түрдегі, оза ұйымдастыру жұмыстары өзінің «мүмкіндіктері мен жауапкершіліктерін» тани алатындай  ретте ұйымдастырылуы керек [8].

Негізгі мектеп түлектерінің қорытынды аттестациясы және жоғары бейнідік мектепке түсуді ұйымдастыру.

Маңызды жаңа қадам ретінде атап өтілетін нәрсе –бейіндік мектептер мен сыныптарға қабылдауғa байланысты сұрақтардың реттелуі мен олардың неғұрлым шынайы, әділетті негізге түсірілуі. Бұл мәселе негізгі саты түлектерінің қорытынды аттестациясының формаларын өзгертуді, сөйтіп 10 сынып оқушыларының бітіру емтихандарын неғұрлым шынайы, «сыртқы», жөн-жосықтарына өтудіталап етеді.

Негізгі мектеп түлектерінің білімдік рейтингісін құру идеясы жоғарыда айтылғандармен байланысты.

Шамалауымыз бойынша, рейтингінің негізгі құраушылары ретінде:

а) қорытынды аттестациялаудың нәтижелері (10 сыныптан соңғы «сыртқы» емтихандар);

ә) «портфолио» яғни оқушының сабақтан тыс кезде қолы жеткен жеке оқу жетістіктерінің жиынтығы (жеке «оқу жетістіктері портфелі»).

9-10 сынып оқушылары үшін мамандық таңдау оңай шаруа емес. Олардың көбі өз өмірлерінде алғаш рет жауапкершілікті қадам басу туралы ойланады.
Бұл тұста бейінді дұрыс таңдаудың өзі жоғары сынып оқушысының болашақ өмірімен тікелей байланысты болатынын ұмытпаған жөн.

Мотивтер және бейін мен болашақ мамандықты таңдауды зерттеу барысы көрсеткеніндей, жоғары сыныптарда бейін мен болашақ мамандықты таңдауда басым мотивтер ретінде әлеуметтік жайлы мотив алынатыны анықталған. Бұл ретте әлеуметтік жайлы мотивті оқушылардың жартысынан астамы маңызды мотив ретінде таңдаған. Бұл көрсеткіш бойынша, ішкі тетіктер, ішкі қозғаушы күштер (ішкі мотивация)  зерттеу кезінде әлсіз қалыптасқан деуге болады. Бейінді таңдауда оқушының өзінің жеке басы ерекшеліктерінен, қызығушылықтары мен қабілетінен гөрі достары мен ата-аналарының пікірлері үлкен ықпал етеді. Бұл ретте оқушылардың өз қызығушылығын, қабілеті мен тұлғалық бағдарын анықтау қажеттілігі зор болып келеді [9]. 

Ғалымдар атап көрсеткеніндей, «мамандықты таңдау, барлық басқа таңдауды дұрыс жасауды талап ететін жағдаяттар сияқты, жеке тұлға құрылымындағы күрделі түзілім болып табылады. Кәсіби бағдарын анықтауда қозғаушы күш болып табылатын факторлар ретіндегі компоненттер өзара бір-біріне ықпал етені тығыз байланыста тұрады.  Шешім қабылдау және таңдау жасау - қай адамнан да  белгілі бір деңгейдегі пісіп-жетілген ақыл-ой болмысын қажет етеді» (Е.А.Климов).

Психологияда адамның кәсіби тұға ретінде пісіп-жетілгенін танытатын мынадай параметрлер анықталған:

· автономдық;

· мамандық әлемі туралы ақпараты болуы және ол ақпаратты өзінің болмыс ерекшеліктерімен сәйкестендіре салыстыра білуі;

· шешім қабылдай алу білігі болуы;

· өзінің кәсіби өмірін жоспарлай алатын білігі болуы;

· шешім қабылдау бойынша туындаған жағдаятты сезімталдықпен тани білуі.

Жеке тұлғаның дербестігі өзін қоршаған адамдардан даралай алатын қасиетімен өлшенеді, өзінің мақсатын ата-ананың және басқа да өзінің сыйлас адамдарының көрсеткен мақсатынан бөлек анықтай алатын қабілетінен танылады, өзінің жеке тұлғасының тұтастығын  тану және сақтауға ұмтылуынан, өзінің мүмкіндіктерін жүзеге асыруға ұмтылысынан, мансаптық шешімдер қабылдау барысындағы шынайылықты анықтай алу деңгейінентанылады.

Дербестікті қалыптастыру есею үдерісін танытады. Егер есею үдерісінде жеке тұлғаның бейімделу ресурстары болмаса, үлкен қиындықтарға ұшырайды. Бұл ретте сөз бейіндік оқытудың оқушының алдын ала даярлығынсыз басталғанда және сыныптарды қайта құру, басқа мектепке ауысу жасөспірімді әлеуметтік жағдаят пен тұлғааралық өзара қарым-қатынастардың жаңа жүйесіне бағдарлайды. Көбінесе жасөспірім басқа бейінді таңдап алған өз достарымен тұрақты қарым-қатынасынан айрылып қалып жатады-дағы,  бейімделу мүмкіндіктерін төмендетіп алады [10].

Сөйтіп, психолог маманның  өзіндік сананы дамытуға, мақсаттылықты айқындай алуға, шешемі қабылдауға байланысты жүргізетін жұмысы 7-9 сыныптарда ұйымдастырылуы орынды екенігі айқындала түседі.

Мамандықты таңдау үшін адам сол мамандық турлы мол ақпаратқа ие болуы керек; мамандық әлемін тани білуі керек, еңбектің пәні мен мақсатын, мамандықтың адамға қоятын негізгі талаптарын түсінуі керек, таңдалған мамандықты қай жерде игеруге болатындығын, осы мамандық бойынша кәсіби өсу бағытын тани білуі керек.

Мамандық  таңдауға кең ақпараттық даярлықпен келу арқылы адам өз санасында көптеген өзіндік ақпараттық қорды қалыптастырады. Ол ақпараттық қорда:

· мектептен соң өзі қалаған мамандық бойынша білім алу тәсілдері туралы;
· сол білімді алуға жіберетін күш-қуат туралы;
· жеке басында таңдаған білімді меңгеруге керекті практикалық даярлық пен қабілеттер туралы;
· білімінің арқасында игеретін мамандықтар туралы;
· меңгеруі мүмкін мамандықтардың мазмұны мен шарттары туралы;
· оқуды аяқтаған соң кездесетін жағдайлар туралы (яғни осы мамандыққа нарықтың сұранысы, еңбекақы өтемі, жеке басының және мансаптық өсу жолдары т.б.);
· таңдаған білімі арқылы өзінің өмірлік мақсаттары мен жоспарларын жүзеге асыру үмкндіктері және кәсіби қызметі туралы.
Осындай мазмұндағы ақпараттарды оқушыларға меңгерту әлеуметтік педаогтің, сынып жетекшісінің, тәрбеи жұмысын ұйымдастырушылардың қязмет  аясына кіреді. Солай десек те, ата-аналармен жүрізілетін ақапарттық жұмыстың бір бөлігін психолог өзіне алуы жөн. Атап айтқанда, оқушылардың жас ерекшелігі, жеке тұлғаның таңдау мәселелері, ата-аналардың емтихан, бәйге іріктеулері, қиындықты басынан өткеру деген түрлі сынақтардыөз балаларымен бірге бөлісуі сияқты мәселелерді түсіндіру жұмыстары психолог жүргізгені дұрыс.

Ер жетіп есею, сонымен бірге адамның таңдау барысында практикалық және мотивациялық дайындығы болуын керек етеді.

Практикалық дайындықтың құрамында мыналар болады:

· мектеп түлектерінің өз білімін әрі қарай жалғастыруды таңдау біліктеріне ие болуы;
· оқушыларда мектептен соң өзі таңдаған бағыт бойынша білім алуға керекті практикалық білім мен білік болуы.
Таңдау жасау білігі оқушыда бірнеше басқа біліктердің болуын талап етеді:

· өзінің қажеттіліктері мен мүмкінктеріне орайы келетін білім алудың баламаларын айрықшалау;

· олардың артықшылықтары мен жетіспестіктерін бағалау;

· қолда бар нұсқалардың ең жақсысын таңдау.

Мотивциялық-құндылық немесе психологиялық дайындықтың құрамында мыналар болады:

· түлектің алғысы келетін біліміне  сәйкес келетін өз қабілеттері мен мүмкіндіктерінөзіндік бағалауы;

· құндылық бағдардың болуы және индивидуалдық айқын мақсаттар болуы, олардың білім алудың әрі қарайғы тәсілдері мен болашақ мамандықпен байланысты болуы.

Саналы таңдау романтикалық немесе кездейсоқ таңдаулардан өзіндік ерекше  болады, өйткені онда оқушы өзінің өмірлік мақсаттары мен жоспарларын саналылықпен түйсініп,  оларды жүзеге асыруға керекті мүмкіндіктерін анықтықпен бағалайды, ал жасаған таңдауы оның ішкі құндылық бағдарларын ерекшеленбейді, сөйтіп өзінің жеке ниетін іске асыруға тірек болады [11].  

Орта буын оқушыларының (6-8 сыныптар) мақсатты тұжырымдар жасай алуы үшін, саналылықпен таңдап, мамандықтар әлемімен белсенді әрі жүйелі танысуы үшін белгілі бір мамандықтың қыр-сырын тану үшін психологиядан арнайы сынып сағаттарын, сабақтар, факультативтер өткізіп, бүгінде басылымдарда жарияланып жатқан ойындардың, тренингтердің бай қорын пайдалану керек.

4  Пәндер бойынша бейіндік білім беру мазмұны
Орта мектептің жоғарғы сыныптарында бейіндік оқытуды енгізу -мектеп білімін жаңашаландырудың маңызды бір бағыты ретінде танылады. Қоғамда қалыптасқан пікір бойынша. Жоғарғы сыныптардадағы білім мазмұнын бейіндендіру қазіргі кезде мектепті дамытудың айшықты, көрнекі қадамдарының бірі ғана емес, сонымен қатар оны жаңашалаудағы оң бағаланатын іс-шаралардың бірі ретінде де танылады.

Мектептің жоғарғы сатысында, бір жағынан, оқушылардың функционалдық  сауаттылығын және жеке тұлғаның әлеуметтік бейімделуін қамтамасыз ететін жалпы орта білім алуы аяқталады, екінші жағынан, жастардың әлеуметтік және азаматтық еректенуіжүріп жатады. Мектептің жоғары сатысының осы функциялары білім мазмұны бағытының онда әлеуметтік сауатты және жинақы әлеуметтік тұлғаның қалыптасуына мұрындық болады. Ондай тұлға өзінің азаматтық құқықтары мен міндеттерін, өзінің әлеуетін, ресурстарын және таңдалған өмірлік жолының жүзеге асырылуын көз алдына айқын елестете алады [12].

Жоғарғы сыныптарда жаңа мақсаттар мен білімдік нәтижелерге бағдар алу – қоғамның әрбір адамның әлеуметтік мәртебесіне қоятын талаптарына беретін жауабы болып табылады. Осы талаптардың ішіндегі неғұрым маңыздысы –дербес болу, таңдаудың табысты болуы мен өмірлік жоспарлардың жүзеге асырылуында  өзіне жауапкершілікті ала білуі, азаматтық орны болуы, еңбек нарығының өзгерістеріне қарай қызметтің жаңа амал-тәсілдерін, жаңа мамандықтардыигеру т.б.

Көрсетілген мақсаттардың  тиімділікпен жүзеге асырылуы, осындай нәтижелерге қол жеткізу  қазіргі мектеп жағдайында мүмкін емес. Сондықтан да мектептің  жоғарғы сатысында оқушылардың бейіндік білім алуы қарастырылған. «Жалпы білім беретін мектептің жоғарғы сыныптарында мамандандырылған дайындық (бейіндік оқыту) жүйесін жасау,  білім беруді дараландыру мен білім алушыларды әлеуметтендіру, соның ішінде еңбек нарығының сұранысын ескеру..., бейіндердің икемді жүйесін өтеп шығу және мектептің жоғарғы сатысының бастауыш, орта және жоғары кәсіби білім мекемелерімен қауымдасуы» міндеті қойылған.

Бейіндік оқыту – саралай оқыту мен  даралай оқытудың құралы, ілім беру үдерісінің құрылымындағы, мазмұнындағы және ұйымдастыруындағы өзгерістер есебінен оқушылардың қызығушылықтары, икемділіктері мен қабілеттері неғұрлым толыққанды қамтылып, жоғарғы сынып оқушыларының кәсіби қызығушылықтары мен білім алуды жалғастыру ниеттеріне сәйкес  білім алуына керекті жағдайлар жасалады.

Бейіндік оқыту - жеке тұлғаны дамытуға бағдарланған оқыту үдерісін жүзеге асыруға бағытталған. Бұл ретте  оқушының меншікті, индивидуалды білім алуының жылжу жолы мәнді түрде кеңейеді. Бейіндік оқытуға көшу, өстіп, бірнеше басты мақсатқа жетуді көздейді:

· толық жалпы білімнің жекелеген пән бағдарламаларын тереңдете оқытуды қамтамасыз ету;

· оқушыларға жеке оқу бағдарламаларын құруға кең және икемді мүмкіндіктер бере отырып, жоғарғы сынып оқушыларының оқыту мазмұнын біршама саралауға жағдайлар жасау;

· жеке икемділіктері мен қажеттіліктеріне орайластырып, оқушылардың түрлі категорияларының толыққанды білім алуына тең жағдай орнату, оқушылардың әлеуметтену мүмкіндіктерін кеңейту;

· жалпы және кәсіби білім берудің арасында сабақтастық орнату, оның ішінде мектеп түлектерін жоғары кәсіби білім бағдарламасын игеруге тиімді дайындау да қамтылады.

Бейінді оқытуды енгізу, көп ретте, мектептің типтік оқу жоспарын  (ТОЖ) қалыптастырудың дәстүрлі жолдарына өзгерістер енгізеді. Бұл құжаттың мектеп өмірінде, оқыту мазмұнында, оқу үдерісін ұйымдастыруда маңыздылығы зор, оны құрастыру ұстанымдарын өзгерту арнайы талқылап қарастыруды қажет етеді.Білім мазмұнының теориясы (соның ішінде жалпы білім беру) соңғы кезге дейін бөлшектенген, үзінділерден тұратын, педагогиканың басқа тарауларына кірігіп кеткендей болатын Бұлай толығымен мектептің оқу жоспарын құрудың басқа да мәселелеріне қатысты айтға болады. Егер педагогиканың осы саласын сипаттайтын болсақ, күні кешеге дейін қолданыста болған білім мазмұны тұжырымдамасы қандай  болсын білім беру ұйымдарының оқу жоспарларына қандай пәнді кіргізуге болатыны туралы толыққанды жауап бере алмады. Сондықтан олар тәжірибеде тиімділікпен қызмет ете алмады, түсіндіре алатын және болжай алатын  қажетті күш қуаты болмады [13].

Қазіргі кезеңде дидактика жалпы білім берудің инвариантты негізін және сол негізді құрайтын оқу пәндерінің тізімін анықтауға мүмкіндік беретін тұжырымдамалық негізге ие.

Мектептің жоғарғы сатысында бейіндік оқытудың осындай типтік оқу жоспарын жүзеге асыру үшін маңызды болып табылатын екі қағиданы атап өту керек.

Біріншіден, ТОЖ жобасының негізіне жалпы орта білім беру стандартының жобалары енгізілген. Бұл мәселе, көп жағдайда, ТОЖ-ның жалпы мазмұнын және базалық және бейіндік деңгейлердегі жекелеген пәндерді оқуға бөлінетін уақытты анықтауға негіз болды.

Екіншіден, ТОЖ-ның қарастырылып отырған жобасы мен мектепте қолданылып жүрген оқу жоспарының сабақтастықтығы сақталынып, мектеп біліміне қойылатын жаңа талаптарды енгізеді. Бұл ретте мектеп білім мазмұнының құрылымы мен мазмұнын эволюциялық жолмен өзгерту ұстанымы басшылыққа алынып, оған педагогикалық тұрғыдан  негізделген және тәжірибеде өзін ақтаған инновациялар енгізілді.

Бейіндік оқытуды жүзеге асыру жоғары сатыдағы білім мазмұны инварианттық компонентінің үлесін азайтуды талап етеді. Олай етілмеген жағдайда оқушының иығына түсірілген керек емес жүк болып табылады және оның тиімді болып, қойылған міндеттергеқол жеткізетіні неғайбіл болып қалады.

Өйткені бейіндік оқыту оқушының жүктемесін азайтып, білім мазмұнын оқушылардың қызығушылығына, ұмтылыстары мен қабілеттеріне жауап беретін вариативті қылу үшін  енгізіліп отыр. Бірақ оған қол жеткізу үшін жай ғана бар білім мазмұнына бейін бағдарлы оқу материалын қоса салу жеткіліксіз [14].

Сөйтіп, бейіндік оқытудың жүзеге асырылуы тек базалық жалпы орта білім беретін бейіндік емес пәндердің білім мазмұнынжеңілдету және сағат көлемін азайту негізінде ғана мүмкін болады. Бұл жерде басқа шешім жоқ, өйткені олай болмаған жағдайда жоғары сынып оқушыларының апталық жүктемесі  42-44 сағатқа дейін өсіп кетеді.

Айтылғандар бос сөз болып қалмауы үшін және бұл шешім таңылғандай болмауы үшін, оқу жоспарындағы инвариантты, міндетті және вариативтік компоненттердің сәйкестіктерін өзгертудің мүмкін нұсқаларын талдап көрейік. 

Неғұрлым батылдау болып келетін алғашқы нұсқа бойынша - жоғары сыныптан базалық пәндерді алып тастап, тек әр бейіннің өзне тән бейіндік және элективтік курстардың белгілі бір жиынтығын қалдыру. Бұл тұрғыдан келетін болсақ, жалпы орта білім беру міндетті болып табылмайды, және осы бағытты жақтаушылардың пікрінше, жоғары сынып оқушыларын тек ЖОО-ға түсуге дайындық үшін ғана керек. Мұндай батылдыққа қарамастан, бұл көзқарасты ата-аналар мен  ЖОО оқытушылары  тарапынан қолдаушылар көп.

Екінші нұсқа – жоғары сыныптарда инвариантты бөлшекті бұрынғы көлемде сақтап қалу. Бұл көзқарасты жақтаушылар, негізінен, жоғары сыныптарда мамандандыра оқытуды сынаушылар. Олардың айтуынша, 15-16 жаста кәсіби қызметті саналы түрде таңдау мүмкін емес, бұлай етпеген жағдайда мектеп өзінің жалпы білім беру және жалпы дамытушылық болмысынан айрылып қалады [15].

Сөз жоқ, оқушылардың көпшілігі (әлеуметтанушылардың мәлімдеуінше – 30-35%) оныншы сыныптың аяғында өзінің әрі қарайғы өмір жолының, мүмкін деп санайтын кәсіби қызметінің бағытын нық сеніммен таңдауға дайын емес. Бірақ мұндай оқушыларға кәсіби бағдар беретін жұмыстар жүргізілетін бейіндік емес мектептер мен сыныптар сақталынады. Облыстық білім басқармаларының пікірінше, оындай мектептердің саны жақын арада мектептердің жалпы санының  30 % санын құрайтын  болады.

Осы нұсқаны бағалай отырып ескеретін екінші мәселе: қазіргі жоғары сынып оқушыларның 40 % (оқыту нәтижелерінің мониторингі көрсетуінше) қолданылып отырған оқу бағдарламаларындағы пәндерді талап етілетін деңгейдегі білім мазмұнын игермейді. Мұның басты себептерінің бірі – пәндердің оқу материалын игеруге деген оқушының мектептен кейінгі өмірлік жоспарларымен байланысты қызығушылықтың болмауы.  Жоғарыда айтылған мен байланысты туындаған жағдай: егер қолданылып отырған білім мазмұнына бейіндік курстар үстемелене қосылатын болса, онда білім мазмұны мен көлемі оқушылар үшін жоғары деп саналатын санитарлық-гигиеналық нормалардан асып кетеді.

Мектептің жоғары сыныптарында білім берудің инварианттық бөлшегін құрудың үшінші  нұсқасы – жоғары сыныптың оқу жалпы білім беру стандартындағы базалық білім беру талаптарына сай,  жоспарында жалпы білім беретін пәндерді минималды көлемде беру. 

Бұл – барлық бейіндер үшін инвариант болып табылады. Дәл осы үшінші нұсқа мектептің жоғары сыныптарының оқу жоспарының инварианттық бөлшегін құрау үшін оңтайлы болуы мүмкін. Өйткені осындай тұрғыдан келгенде ғана мектептің жалпы білім берушілік сипатын сақтайды әрі жоғары сыныптарда білім беруді саралау қажеттілігіне де жауап бере алады [16].

Осылай, білім берудің инварианттық бөлшегінің көлемі негізгі мектеппен салыстырғанда жоғары сыныптарда қысқара түседі. Осыған сәйкес, білім мазмұнын саралаушы қызметініғ есебінен, вариативтік компоненттердің көлемі ұлғая түседі.

Мектептің жоғары сыныптарының ТОЖ-ы түрлі оқу курстарының комбинациясын құруға мүмкіндіктер беретінбейіндік оқытудың икемді жүйесін қамтамасыз етуі тиіс. Мұндай жүйе мынадай типтегі курстарды қамтиды: базалық жалпы білім беру курстары, бейіндік жалпы білім беру курстары, элективтік курстар.

Базалық жалпы білім беру курстары  - оқушылардың оқытудың барлық бейіндерінде міндетті болып табылатын курстар. Жоғары сынып оқшыларының әрқайсысының минималды жалпы білім алу деңгейін қамтамасыз ететін базалық жалпы білім курстардың құрамы – жалпы білім берудің мақсатын, міндеттерін, функцияларын жарқын көрсете алуы тиіс.

мынадай міндетті жалпы білім беру пәндерінің құрамы ұсынылады: қазақ тілі мен әдебиеті, математика, орыс тілі мен әдебиеті, шеттілі, тарих, дене шынықтыру, сонымен бірге жаратылыстану-математикалық, технологиялық бейінге арналған қоғамтану пәндері кіріктірілген курстары; ал гуманитарлық, филологиялық, әлеуметтік-экономикалық бейіндерге арналған – жаратылыстану пәндері кіріктірілген курстары.

Атап өтетін мәселе, бейіндік оқыту жобасында жоғарыда көрсетілмеген кейбір пәндердің де (информатика, жағрафия, өнер т.б.)базалық минималдық деңгейде оқытылу мүмкіндігі жоққа шығарылмайды. Бұл пәндер барлық бейіндерге міндетті болып саналмайды, дегенмен, олардың әрқайсысы қандай да бір бейінге ондағы мамандандыру ерекшелігіне орай білім мазмұнына кіруі мүмкін. Мысалы, базалық деңгейдегі география курсы әлеуметтік-экономикалық бейін мазмұнында қарастырылған, ал бейіндік деңгейде – жаратылыстану бейініндегі нұсқалардың бірінде берілген.

Бейіндік жалпы білім беруші курстар – оқытудың нақты бейінін анықтайтын жоғары деңгейдегі курстар (нақтырақ айтсақ, мектептің жоғары басқышы үшін тереңдетілген курстар) [17].

Физика, химия, биология пәндерінің – жаратылыстану бейіні үшін; тіл мен әдебиет – филология бейіні үшін; құқық, экономика – әлеуметтік-экономикалық бейін үшін бейіндік курстар болып табылатыны белгілі.

Базалық және бейіндік жалпы білім беру курстарының құрамы ТОЖ компоненттерінің құрамын анықтайды. Мектептің жоғары басқышының ТОЖ-ғы басқа компоненттер (мектеп және оқушы) онда тек оқылатын саны ғана көрсетіліп, «шектеліп» берілген.

Элективтік курстар – мектептің жоғары басқышында бейіндік оқыту мазмұнына кіретін оқушылар таңдаған міндетті курс болып табылады. Ол пәндер бейіндік курстың «қондырмасы» бола алады. Ол кезде қосылған бейіндік курс толыққанды түрде тереңдетілген болып есептеледі-дағы, ал осы пән оқылатын мектеп (сынып) жекелеген пәндерді тереңдете оқытатын дәстүрлі мектепке айналады. 

Екінші жағынан, элективтік курстар жалпы білім беретін минималды минималдық базалық курстардың біреуінің мазмұнын кең арнада дамыта алады. Бұл, біріншіден,аралас пәндердің бейіндік деңгейде оқытылуына тірек болып табылады, және екіншіден, қызығушылық танытқан оқушылардың өз қжеттіліктерін қанағаттандыра отырып, мысалы, таңдалған пәннен бейіндік деңгейдегі ҰБТ тапсыру үшін  қосымша даярлануына мүмкіндік береді.

Элективтік курстардың үшінші типі жекелеген оқушылардың өздері таңдаған бейіннің шегіне енбейтін, қызығушылық танытқан курстар болып келеді [18].

Жалпы, элективтік курстар, көп жағдайда, базалық және бейіндік курстардың «ақтаңдақтарын» толықтырады. Аталған функциялардан басқа, олар қосымша білім алу үшін керекті, тұтас дүниетаным картинасын құруға, еңбек нарығында керек болатын білім нәтижелерін алуға бағытталғанпрактикалық міндеттерді шешумен байланысты болатын білік пен амал-тәсілдерді қалыптастыруға арналады.

Келесі кезекте, бейіндік және элективтік курстардың көмегіменбілім мазмұнын саралауды қалай жүзеге асыруға болатынын қарастырайық.

Қазіргі әлемдегі ақпарат көлемінің қарқынды өсуі оны жекелеген адамның толық қамти алмайтындығын да көрсетіп отыр. Бұл жағдай адамды белгілі бір сала бойынша мамандануы, ішінде жалпы орта білім беру де бар даярлығын мамандандыру қажеттілігін жетелейді. Білім мазмұнының бейіндік саралануы осы міндетті іске асыруға қарай бағытталған.

Психология-педагогикалық зерттеулер және білім мазмұнын бейіндік саралау бойынша қолда бар тәжірибе көрсеткеніндей, бейіндік оқытуға оңтайлы жас ерекшелігі  15 жас (10 сынып) деп анықталған. Бұл жаста  балада тұрақты танымдық қызығушылықтар, кәсіби бағдар алуға ұмтылыс қалыптаса бастайды т.б. ерекшеліктері ашыла бастайды.

Психологтер мен әлеуметтанушылардың зерттеулері  оқушылардың оқу қызығушылықтары мен кәсіби ой-ниеттері арасындағы өзара қатынастар бар екенін анықтаған. И.С. Конның айтуынша, психологияда кәсіпті таңдаудың алғашқы сатысы деп аталатын кәсіби еректенуі барысында, «қызметтің әр алуан түрі іріктелінеді және алдымен, жасөспірімнің қызығушылық көзқарасы тұрғысынан бағаланады-дағы... онан кейін оның қабілеттері тұрғысынан..., соңынан, оның құндылықтары жүйесі тұрғысынан бағаланады» [19].
Оқушылардың тұрақты арнайы қызығушылықтары қалыптасуы – олардың қабілетінің дамуындағы маңызды фактор ретінде айтылады. Бұл қызығушылықтар адам қызметінің белгілі бір аясына байланысты болып келеді-дағы, соңынан осы қызметпен кәсіби түұрде айналысуға ұмтылысқа айналады. Дәл осылай қандай да бір оқу қызметіне деген қызығушылықтың, мотивацияның туындауы да ол пәнге деген белгілі бір қабілетттің оянуымен тығыз байланысты болып, оның әрі қарай дамуына әсерін тигізетіні белгілі.

Білім мазмұнын сакралау негізгі деп саналатын екі түрде іске асырылады: деңгейлік саралау және бейіндік саралау.

Деңгейлік саралау – мектеп оқушыларының білім мазмұнын түрлі тереңдігі мен күрделілігі деңгейлерінде  меңгеру мүмкіндіктері мен құқықтары қарастырылған оқытуды ұйымдастыру түрі.

Деңгейлік саралаудың бір түрі ретінде жекелеген пәндерді тереңдете оқытуды атауға болады. 

Бейіндік саралау болса, білім мазмұнын оқушылардың қызығушылықтары, икемділіктері, өмірлік жоспарлары мен ішкі ниеттерімен байланыстыра отырып  мақсатты түрде мамандандыра оқытуды білдіреді. 

 Деңгейлік саралау мен бейіндік саралаудың мәнін осылай түсіну арқылы бейіндік оытуды жүеге асырудың басты құралы бейіндік саралау екендігі айқындала түседі. Бірақ бұл тұста туындайтын ұйымдастырушылық және қаржылық мәселелер бар [20]. 

Ең алдымен, бұл тұрғыдан келуде мектептің жоғары сатысында оқылатын барлық бейіндік оқытудың мүмкін деген барлық нұсқаларына арналған бейіндік бағдарламалар мен оқулықтар жасауды қажет етер еді. Ал көпшілік пәндер үшін мұндай қажеттілік жоқ және оны минималды және тереңдете оқытумен шектелуге олар еді. Шындығында, физика курсы – гуманитарлық бейін үшінде, филологиялық, әлеуметтік-экономикалық бейін үшін де – минималды деңгейде ғана керек, ал жаратылыстану бейіні үшін – жоғары деңгейде  (тереңдетілген) болуы тиіс.

Мұның ескерілуі тиіс  бір тұсы – математика мен информатиа курстарының ұғымдық аппараты қалыптастырушы, басқа пәндерді оқып-үйренудегі  әдіс-тәсілдерді  үйрететін қызметіне байланысты сол тұтас күйінде қалдырылуы керектігінде. Осыдан келе, бейіндік оқытуды ұйымдастырудың ең орайлы нұсқасы ретінде, негізінен,  деңгейлік саралауды қолдануды атауға болатынын көреміз.

Бұл ретте, оқытудың бейінділігіне  түрлі курстарды базалық (минималды жалпы білім беру)  немесе бейіндік (түптеп келгенде, тереңдете білім беру) деңгейлеріндемеңгеру мүмкіндіктері есебінен қол жеткізіледі.

Сонымен қатар, білім мазмұнын саралауды одан әрі жетілдіру + элективтік курстарды енгізу барысында іске асырылады.

Көрсетілгендей, мектептің жоғары сатысындағы білім мазмұнын саралаудың ексатылы ұйымдастырылған түрі ұсынылып отыр: деңгейлік (ТОЖ компоненттері шегінде) және бейіндік (мектеп компоненті шегінде). 

Әлбетте, бейіндік оқыту бойынша коптеген ой-пікірлердің іске асырылуы, көп жағдайда  мектептің базалық оқу жоспарымен байланысты болып келетіні белгілі [21].

Шынтуайттап келгенде, ТОЖ, бір жағынан, оқытудың құрылымын, мазмұнын ұйымдастырылуын көрсетеді, екінші жағынан, норма қалыптастырушылық, ұйымдастырушылық, басқару, бақылау сыпаттарындағы функцияларды орындайды. Бұл жағдайлар ТОЖ-ды бейіндік оқытуды жүзеге асырудың маңызды орнын таныта түседі.

Бейіндік оқытуды іске асыру барысындағы  оқу жоспарының мүмкіншіліктерін қарастырайық. Жалпы тұрпатта алғанда, оларды былайшы бөліп қарастыруға болады:

· Типтік оқу жоспары тікелей қамтамасыз ететіндер;

· Типтік оқу жоспарыжанама қамтамасыз ететіндер, яғни құрылымы мен мазмұнына ТОЖ-дың арнайы  жағдай жасауы арқасында жүзеге асырылатындар.

Мұна көрсетілген алғашқылардың қатары яғни ТОЖ-дың тікелей мүмкіндіктеріне жатқызылатындар:

· оқу жоспарының икемділігі мен вариативтілігі,  сол арқылы мектептің жоғары сатысындағы білім мазмұны мен құрылымның оқушылардың танымдық және қызығушылық қажеттіліктеріне бейімделуіне мүмкіндіктер қалау;

· оқушылардың жоғары сыныптарға түсуінің негізгі мотивтерінің бірі болып табылатын  - ЖОО-ға түсуіне тікелей бағытталған білім мазмұны компоненттерін айқындау (бейіндік курстар);

· базалық (бейіндік емес) оқу пәндерінің көлемін азайту мен мазмұнын жеңілдету арқылы оқушылардың зейінін болашақ кәсіби білім алуына бағдар алған пәндерді меңгеруге қарай аудару;

· мектеп білімінің мазмұнына жаңа компоненттерді (элективтік курстар мен іздену қызметтері), бұлардың түпмәні мектепке жаңа болып табылатын юілім беруді ұйымдастырудың жаңа формаларын енгізу ме қолданудың жолдарын анықтайды (дәрістер, семинарлар, оқу жобалар т.с.с.);

· жоғары  сыныптарда ұсынылатын бейіндік оқытуларды  жоғары  және орта кәсіби білім беру жүйесінде мамандар даярлау бағыттарымен орайластыру.

ТОЖ-дың жанама мүмкіндіктеріне жатқызылатындар:

· әрбір бейіндік оқытудағы бейіндік (тереңдетілген) курстардың белгілі бір мамандық бойынша ЖОО-ға түсу үшін тапсырылатын ұлттық тестілеу жиынтығымен сәйкестендірілуі;

· жоғары сатыда ТОЖ-дың копкөмпонентті құрылымына, білім беруді саралауға қарай өту: білім беру үдерісінде түрліше қызмет атқаратын үш типтегі курстарды анықтау (базалық, бейіндік, элекивтік), анқытай айтқанда, осылай мектептің оқу жоспары құрылымының ЖОО оқу жоспарына жақындату көзделінеді.

Типтік оқу жоспарларын екі тұрғыдан қарай отырып нақтылауға және толыққанды аяқтауға болады:

· жоғары сатыда білім беру мазмұнының құрамын және инвариантты білігін әрі қарай қысқартумүмкіндіктерін талдау;

· 10-11 сыныптарда бейіндік оқытудың үлгі тізімін кеңейту,  бейін жиынтығы мен мен ЖОО-ғы маман даярлау бейіндері бойынша білім мазмұнының сәйкестілігін қамтамасыз ету.

ТОЖ жобасын одан әрі жетілдіру бойынша талқылауларда осы көзқарастар ұстанылады. 

ТОЖ-ды жетілдіру туралы ұсынылып отырған бірінші бағыттың іске асырылуы екі сұрақты шегіне жеткізе талдауды қажет етеді.

Біріншіден, мектептің жоғары басқышында білім беру мазмұнының инварианттық бөлігіндегі оқу пәндерінің минималды мүмкін құрамы.

Екіншіден, оларды меңгеруге кететін оқу уақыты.

  Мектептің жоғары  басқышында білім беру мазмұнының инварианттық бөлігіндегі оқу пәндерінің минималды мүмкін құрамын білім салалары бойынша қарастырайық. Бұл ретте соңғы бес жылда ұсынылған ТОЖ жобасының салғастырмалы талдауына және мектеп білімінің даму бағыттарына жасалған талдауларға сүйенеміз.

Десек те, бұл мәселелерді қарастыруға кіріспес бұрын, талқылау барысына ықпал ететін екі жағдайды атап өту керек.

Ең алдымен, сүйенетін тұғырымыз – жалпы білімнің инварианттық ядросын құрайтыноқу курстарының жиынтығы функционалдылығы жағынан толыққанды (жалпы білім беру міндеттерін шешу тұрғысынан алғанда)бірақ минималды болуы тиіс [22].

Екіншіден, типтік жоспардың мазмұны, алдында атап өтілгеніндей, мектептерге білім стандартын енгізуге бағыт алумен тығыз байланыста әзірленді. Бұл ретте айқын ұстаным басшылыққа алынды: ТОЖ-дың инварианттық бөлігінде тек стандартта көрсетілген білім мазмұнының минимумы ғана берілген, білім бағдарламаларында берілген білім мазмұнының барлығы қамтылған жоқ. Бұл ұстаным қағидат ретінде мынаны анықтайды, атап айтқанда,  ТОЖ-дағы инварианттық бөлігіндегі оқу пәндеріне бөлінген оқу уақытының көлемі алдыңғы жылдардағы оқу жоспарларында көрсетілген уақыт көлемінен аз беріледі.  Бұл мәселені әлі де болса, көпшілік айқын түснәіпі-танып болған жоқ, сондықтан да ұсынылып отырған ТОЖ жобасындағы оқу пәндерін меңгеруге берілген оқу уақытының көлемін бағалау барысында ескеріле бермейді. Тағы да атап өтеміз, стандартта анықталған білім мазмұнының минимумына енгізілмеген оқу материалын оқып-меңгеруге  жіюерілетін оқу уақыты, қаже болған жағдайда, бейіндік және элективтік курстарға берілген сағаттар есебінен толықтырыла алады.

Келесі кезекте  мектептің жоғары басқышындағы типтік оқу жоспарындағы мазмұнын өзгертумен байланысты талқылауға көшейік:

1. Жобада «мектеп түлектерінің шет тілді функционалдық деңгейде меңгеріп шығуына қамтамасыз ету» деген міндет қойылған. Мектепте шет тілін оқытуды күшейту бұл пәнге берілетін уақытты  екіден үш сағатқа дейін көбейтуді қажет еттті.

2. Біріншіден, негізгі басқышта информатиканы оқытуға берілетн оқу уақытын көбейту қарастырылған. Екіншіден, информатиканың ғылым және адам қызметінің саласы ретіндегі өзіндік ерекшелігі – адамның танымдық және практикалық  өміріндегі маңызды орнымен, әдіс-тәсіл, құралдарының технологясынығ  барлық дерлік саланы қамти алуымен байланысты анықталады. Бұл жағдайда мектептің жоғары басқышында информатиканы базалық курс ретінде  (барлық бейін үшін инварианттық болып табылатын) оқытудың қажеттілігі жоқ. Әрбір нақты бейіннің сұранысына бағдарланған бейіндік оқытудың орны бар сияқты.

3. ТОЖ үшін өзекті тұсы –«жаратылыстану» және «қоғамтану» білімдік  салаларын оқып-меңгеруге керекті оқытуды ұйымдасмтыру  түрлері мен уақыты туралы сұрақты қарастыру. Бұл тұста балама айқын: жекелеген оқу пәндері немесе кіріктірілген курстар.

Гуманитарлық мамандандыру бейіндеріне «жаратылыстану» кіріктірілген курсын енгізу ұсынылады. Бұл жағдай осындай сұрақты шешуде тиімді болып табылатын бірнеше тиімді қырлармен анықталады:

· оқу уақытын  қомақты түрде үнемдеу (6-дан 3-4-ке дейін сағат), босаған  уақыт қорын гуманитарлық бағыттағы бейіндерге сай келетін (тіл, әдебиет, тарих т.с.с.) оқу пәндерін кең және терең арналы етіп оқытуға пайдаланылады;
· оқушылардың санасында  біртұтас әлем болмысын қалыптастыруға анағұрлым кең мүмкіндіктер болуы;
· пәнаралық байланыс негізінде қалыптастырылатын жалпыбілімдік, жалпы интеллектуалдық біліктер мен дағдыларды бетке ұстау;
· жаратылыстану  бойынша бір сағаттық пәндердің әдістемелік тұрғыдан тиімсіз болуы, оның есесіне олардың (физика, химия, биология) жиынтығын оқыуға оқу жоспарында 4 сағаттық уақыт бөлуге болатындығы.
Ұсынылып отырған нұсқаны бағалай отырып, мыныдай маңызды үш жағдайды назарда ұстау керек екендігін атап өтеміз.

Біріншіден, ұсынылып отырған ТОЖ тек жалпы білім беретін мектептерге ғана емес, басқа да білім беру мекемелеріне арналған. Бұл жерде ТжКБ жүйесі туралы сөз етіліп отыр, онда жалпы ғана емес, кәсіби білім беру жүзеге асырылып, оқу уақытының жеткіліксіздігі бұрынғыдан да өзекті бола түседі.

Екіншіден, ешкім де жалпы білім беру ұымдарын (не жеке оқушыны) жаратылыстанудың оқып-меңгерудің  дәл осы минималды көлемдегі нұсқасын таңдап алуға міндеттемейді. Гуманитарлық бейін бағыты шегінде де барлық (немесе жекелеген) жаратылыстану пәндерін  стандарттың базалық (минималды) деңгейінде  оқуды таңдауына  әбден болады. Мұндай мүмкіндік қарастырылған  - жаратылыстанудың кіріктірілген курсынан басқа, барлық жаратылыстану пәндері үшін бейіндік  оған қоса базалық деңгейде стандарттар әзірленген.Жаратылыстануды физика, химия, биологияны жеке оқу  туралы осы нұсқаны жүзеге асыруға арналған қосымша тағы бір сағаттымектеп элективті курстарды өткізуге арналған сағат есебінен ала алады.

Үшіншіден, атап өтуі тиіс мәселе бар,  ол -  жаратылыстануды кіріктіре оқыту ұсынысы физика, химия, биологиядерден жекелеген білім элементтерінің жиынтығы деп түсінілмеуі керек. Ол білім  оқушының санасында тұтас әлемнің жаратылыс болмысын қалыптастыру міндетін көздеп, шәкірттердің жаратылыстану пәндерін меңгеруге қажетті  таным әдістерін игеруне бағытталған. Бұл ретте осы міндеттер, көп жағдайда, жаратылыстану пәндерін гуманитарлық бағыт бейініне сәйкес келіңкірейді деп түсініеді – оқушыда қазіргі заман ғылыми дүниетанымы қалыптасып, өзін қоршаған әлемде жеке тұла ретінде еректенуін қалыптастыру.

4. Осы айтылған «жаратылыстану» туралы жайт, «қоғамтану» білім саласына да жуықтайды. Бұл жерде сөз  экономика және құқықтану оқу пәндерін дербес оқытудың мақсатқа лайықтығы жөнінде болып отыр. Дегенмен, бұл мәселенің өзектілігі жаратылыстану пәндерін кіріктер оқыту сияқты емес. Бұл жерде сағат саны аптасына 1-2 сағат болуы туралы болып отыр. «Экономика» және «құқықтану» дербес курстарының енгізілуі, ең бастысы, оқу пәнінің логикасы мен өзіндік ғылыми тілінің  сақталу мүмкіндігі туралы мәселемен айшықтанады. Қоғамтану тармақтарының базалық курстарының (бұл ретте тарих алынбайды, өйткені тарих қоғамның өткен жолындағы экономика, әлеуметтану, саяси, мәдени салалары бойынша білімнің кіріктірілуіне өзі де мүдделі болып табылады) кіріктірілуі үшін мынадай деректер негізгі ұсынылады:  
- мектептің әлеуметтік дамудың  түрлі қырларын дербес оқытып, оарды өзара байланыссыз және қоғаммен тұтас танытпай, келтірген нұқсандығы туралы тәжірибесі;                                               
- білім беруді жаңашаландыру білім берудің жаңа сапасын оқушылардың басты (базалық)  әлеуметтік құзыреттерді игеруімен байланыстыра таниды, мұндай құзырет пәнаралық сипатқа ие боып келеді, бұл ой тек қоғамтануды кіріктіре оқыту арқылы ғана жүзеге асырылады. 
Бұл мәселені шешудің «жайлы» жолын ұсынамыз:                                              -  10 сыныпта кіріктірілген қоғамтану курсны аптасына  2 сағатты жүктемемен оқу;- 11 сыныпта экономика мен құқықты кіріктіріген қоғамтану курсы құрамында да, сонымен қатар дербес пән ретінде де оқыту.                         Сөйтіп, ТОЖ экономика мен құқықты оқытуды ұйымдастырудың нақты бір формасын айқын көрсетпейді.  Әр мектеп бұл сұрақты өзі жеке шешуге құқылы.

5. Мектептің жоғарыбасқышында технология пәнін міндетті пәндер тізімінен алып тастау  дұрыс деп саналады. Бұл жағдай  жоғары басқыштағы білімді мамандандыруды көздейтін біртұтас білім мазмұнында технология болуы мүмкін емес. Технологиялық  білім берудің сараланған мазмұны (бейіннің ерекшелігіне байланысты) сәйкес бейіндік және элективтік курстарға кіргізілуі керек.  

ТОЖ жобасын жетілдірудің екінші бағыты жекелеген бейіндер бойынша ұсынылатын оқу жоспарларының нұсқасының санын кеңейтумен байланысты. Түрлі деңгейдегі білім беруді басқару органдары, мектеп директорлары, мұғалімдер, оқулық авторлары мектептің жоғары басқышындағы түрлі бейіндік мамандандыруға  арналған оқу жоспарларының бірнеше нұсқасын ұсыну керек деп санайды. Өйткені  мектептің жоғарғы буыны түлектерді тек ЖОО-ға түсуге ғана дайындамайды, соынмен қатар, техникалық және кәсіби білім беруге де дайындайды.  Атап айтқанда, бұл технологиялық бағыттың ұсынылған бейіндерінің санын көбейтуді де анықтар еді.

Ұсынылған бейіндерді ЖОО-да мамандарды даярлайтын бағыттармен салғастыра талдау барысы көрсеткендей, мектеп түлектерін ЖОО-ға түсу мен сонда оқытуға дайындау ұсыныып отырған бейін жиынтығы арқылы қамтамасыз етіледі [23].

Ең алдымен, міндетті пәндер үшін (тіл, математика) ЖОО-ның бейініне  байланысты, базалық және бейіндік деңгейлердегі емтихан мазмұнына қойылатын талаптарды саралау мақсатқа лайықты болар еді. . Олай етпеген жағдайда, ЖОО-ға түсуге ниет еткен барлық оқушылар бұл екі пәнді  таңдаған бейіндік оқытуға байланыссыз, тек бейіндік бағдарлама бойынша оқып-меңгеретін болады.

Екіншіден,  бұл пәндерді бейіндік оқыту көзделмеген жағдайда жекелеген оқу пәндері бойынша емтихан тапсыруға бейіндік мектеп не сынып оқушылары элективтік курстарды пайдалана алады.

Қорыта келгенде, тағы да атап өтетін мәселе  - жекелеген бейіндердің қарастырылған оқу жопарларының нұсқалары  ұсыныс ретінде сыпатқа ие болып, үлгілік болып табылады. Оларды  үш типтің – базалық, бейіндік және элективтік курстардың нақты оқу жоспарын қалыптастырудың ұсынылған тетіктерін қалай қолдануға болатындығының көрнекілігі ретіндеқарастырған жөн.

Осылай, қарастырылып отырған нұсқалар -  мүмкін бейіндердің оқу жоспарларының үлгілері ғана емес, сонымен бірге оларды құру ұстанымынң көрнекі түрде таныстыру деп түсінілсе дұрыс болады.

Бейіндік оқыту – кәсіби еректенудің тәсілі, құралы. Әрине, білім мазмұны болашақ кәсіби білім мен кәсіпке бағдарлануы тиіс. 

Бейіндік сныптардағы білім мазмұны үш типтегі оқу пәндерінен құралуы керек: базалық  жалпы білім беру (бейінді емес), бейіндік жалпы білім беру, элективтік.

Бейіндік оқытуды іске асыру тек бейіндік емес пәндердіңоқу материалын қысқартқанда ғана, кей ретте кіріктірілгенде ғана (артық жүктеме болмауы үшін) мүмкін болады.

Элективтік курстар бейіндікпен бірге, біріншіден, жалпы жән кәсіби ілім беру арасындағы сабақтастықты сақтау тиіс; екіншіден, кәсіби білім мен болашақ кәсібін уәжділікпен таңдауын қамтамасыз етуі тиіс.

Бірқатар пәндер бойынша -  базалық курстар бойынша – базалық білім беу аяқталады.

Бірқатар пәндер бойынша  - бейіндік курстар бойынша – дайындық кеңейеді әрі тереңдетіледі.

Элективтік курстарда – оқушылардың таңдауы бойынша дайындық бағыты мамандандыылады, кеңейеді не толықтырылады.

Элективтік курстар – оқушылардың таңдауы бойынша қатысуы міндетті курстар болып саналады, олар мектептің жоғары басқышындағы бейіндік оқыту құрамына кіреді. Элективтік курстар жоғары сыныптардағы білім мазмұнының вариативтік  бөлігінің компонентті болып табылады және әрбір оқушының жеке білімдік қызығушылығын, сұранысы мен қабілеттерін қанағаттандыруға қызмет етеді. Олар жеке білім бағдарламаларын құрудың маңызды құралы болып саналады, өйткені әрбір оқушының өз қызығушылығын танытып, болашақ өмірлік жоспарларымен байланысты болатын  пәндер сұрыпталынады. Осылай, элективтік курстар, жоғары сынып оқушыларының  әр алуан білімдік сұраныстарына жауап беретін базалық және  бейіндік курстардың мүмкіндіктерін толықтырады және дамытады. Ұсынылатын бейіннің құрамындағы элективтік курстардың саны  оқушы таңдайтын крстардың санынан асып жығылуы керек [24]. 

Мынадай элективтік курстардың типтерін ұсынуға болады:

1) пәндік элективтік курстар;

2) оқушылардың табиғат пен қоғам туралы білімін кіріктіруге арналған пәнаралық элективтік курстар;

3) типтік оқу жоспарына енбейтін пәнер бойынша элективтік курстар.

Элективтік курстар мынадай міндеттерді шешеді:

· бейіндік оқу пәнінің мазмұнын тереңдету;

· базалық пәндердің бірінің мазмұнын кеңейту;

· оқушылардың таңдаған салалары бойынша танымдық қызығушылықтарын қанағаттандыру;

· адами қызмет аясындағы белгілі бір салаға деген кәсіби қызығушылықтың уәжделуі;

· бейіндік жалпы білі беретін пәндер – жоғары деңгейдегі пәндер болып табылады, олар әрбір бейінді оқытудың бағытын анықтайды.

Оқытуды бейіндеу базалық пәндер мазмұнына бейін бойынша қажетті компоненттер қосуды және қолданбалы курстарды эксперименттік сыныптарға  енгізуді негізге алады|.

       Базалық пәндер мазмұнындағы бейіндік компонент барлық курстар бойынша бөлінген ауқымды және өзекті тақырыптардан тұрады. 
      Қоғамдық-гуманитарлық бағыттағы пәндер «Шешендік өнер», «Дүниежүзілік көркем мәдениет», «Абайтану» сияқты қолданбалы курстарда қамтылған.
Абайтану
Ұлы Абайдың шығармашылық мұрасы - халқымыздың ғасырлар бойы маңызын жоймайтын рухани қазынасы. Абайды тану, бағалау, насихаттау, оқыту – қоғамдық ой-санада тың серпілістер туғызып, мақсаткерлікке жұмылдырады. Сондықтан заман, уақыт талабына орай Абайды жаңа қырынан тану, ғылыми тұрғыдан тың байламдар жасалуы заңдылық. Ақынның мұрат-мақсаттарын бүгінгі жастарымыздың санасына сіңіру абыройлы борышымыз болмақ.

11-сыныптарға арналған «Абайтану» курсының  бағдарламасы  2012 жылы 27 сәуірде бекітілген «Қазақстанның ішкі саясатындағы идеологиялық менеджментті қайта жаңғырту жөніндегі 2012-2013 жылдарға арналған Жалпыұлттық іс-шаралар жоспарының» 41 және 42-тармақтарына сәйкес әзірленді.

12 жылдық оқытуға көшу экспериментінің қоғамдық-гуманитарлық бағытындағы  11-сыныптарына арналған «Абайтану» курсының жылдық оқу бағдарламасына 34 сағат бөлінген. Оның 31 сағаты бағдарламадағы материалдарды оқуға, 2 сағаты шығармашылық жұмыстарды орындауға, 1 сағаты пән бойынша алған білімдерін жүйелі түрде қорытындылауға беріледі.

11-сыныпта Абай мұрасының XX ғасырдың отызыншы-алпысыншы жылдарындағы  зерттелу жайы, қазіргі абайтанудағы өзекті мәселелер, өнер, білім, қоғамдық құрылыс, тарих, ел, махаббат, азаматтық көңіл-күй туралы қарасөздері, өлеңдері және аудармалары, поэмалары топтастырылып берілді. Абайдың талантты ақын шәкірттерінің шығармашылығына да көңіл бөлінді. Абай шығармашылығындағы тұлға болмысы, толық адам танымдарының идеялық-көркемдік ұстаным негізіндегі байламдарын байыпты бағдарлауға назар аударылды. 

Курстың соңына қарай күллі қазақ халқына: «Қалың елім, қазағым, қайран жұртым» деп өсиет қалдырған қайраткер, кемеңгер, ойшыл Абай «Қазақтың бас ақыны» ретінде танылады.

Бағдарлама ұлы ақын, жазба әдебиетіміздің негізін қалаушы, философ Абай Құнанбайұлының шығармаларын терең де жан-жақты танытуды мақсат тұтады. 


Курсты оқытудың мақсаты:                                                                         

· ақын шығармаларын оқыту арқылы отансүйгіш, халқымыздың әдебиетін, өнерін, тілін, салт-дәстүрін құрметтейтін, оны ең жоғарғы құндылық ретінде бағалайтын, эстетикалық талғам деңгейі жоғары, алған білімін, білігін, дағдыларын өз кәдесіне жарата білетін, ұлттық сана-сезімі мықты, өркениетті қоғамда өмір сүруге бейім, терең білімді дара тұлға қалыптастыру.

Курсты оқытудың міндеттері:  

- ақын шығармаларындағы ғылым, білім, ақындық өнер, елдік мәселелердің маңыздылығын түсіндіру; 

- ақынның қоғамдық құрылыс, азаматтық көңіл-күй, тарихи таным үрдісі туралы жазған ғылыми-философиялық трактаттарындағы көзқарастарымен таныстыру; 

- Абай шығармаларын оқып-білудің өзектілігін, абайтану ғылымының мол мұрасы – қазақ өмірінің тарихи факторы іспеттес екендігін ұғындыру; 

- қазіргі абайтанушы ғалымдардың ақын шығармаларын зерттеу, жинақтау, жариялау, насихаттау турасындағы жұмыстарынан хабардар ету; 

- ақынның көркем-әдеби туындыларындағы ұлттық таным мен рухани, мәдени құндылықтарды оқушылардың бойына сіңіру және ақын идеяларын күнделікті тұрмыста басшылыққа алуға тәрбиелеу; 

- Абай шығармашылығындағы толық адам тұжырымын айқындау;

- Абайдың ақындық мектебі, поэзиясындағы дәстүр мен жаңашылдық ұғымының мәні мен маңызын рухани кемелдік танымы тұрғысынан таныту;

Абай және қазіргі қазақ әдебиетінің рухани байланысын ғылыми негізде пайымдау; 
ақын қарасөздерінің, өлеңдерінің, поэмаларының, аудармаларының, ән мен күйлерінің мазмұны адамгершілікті, имандылықты, махаббатты, достықты, әділеттілікті, татулықты, бірлікті жырлайтындығын келер ұрпаққа үлгі-өнеге ету. 
Шешендік өнері (риторика)
«Шешендік өнер» курсы қоғамда өздігінен іске асыруға және әлеуметтенуге дайын, бәсекеге қабілетті тұлғаны тәрбиелеуге бағытталған қазіргі мектепке аса қажет. Өйткені тіршілік қарекетінің әртүрлі салаларында адамдар арасындағы өзара түсіністік, өзара әрекет ету, орынды сөйлей алу – бұл заманауи әлемдегі баға жетпес байлық және ірі жетістіктің құраушысы.
Курстың негізгі мақсаты – мәдениаралық коммуникация жағдайында нақты сөйлеу жағдаяттарында тиімді сөздік қарым-қатынасты жүзеге асыра алатын тілдік тұлғаны қалыптастыру. 
Курсты  оқыту міндеттері:
· Шешендік өнер туралы ғылым ретінде, оның басты міндеттері мен ұғымдық аппараты туралы көзқарас қалыптастыру;
· сөздік қатынас, коммуникативтік жағдаят және оның сөйлеу әдебі, риторикалық канондар, риторикалық троптар мен фигуралар, сөз сапасы (адамгершілік, дұрыстық, тіл байлылық, нақтылық, мәнерлілік, айқындық)туралы білімді қалыптастыру;

· табысты коммуникацияны іске асыру үшін практикалық  ұсынымдармен танысу (сөз сөйлеуге дайындық,  аудиторияны есепке алу, байланыс орнату, коммуникативтік талаптарды тұжырымдау; ынта-ниеттерін іске асыру, сөзді бағалау,  коммуникативтік сәтсіздіктер мен ағаттықтарды анықтау); 

· сөздік қарым-қатынастың монологтық және диалогтық түрлерімен танысу;  

· белгіленген коммуникативтік бағытталу мәтіндері ретінде сөйлеу жанрлары туралы білімді қалыптастыру; 

· сөйлеу стратегиялары мен сөйлеу тактикалары туралы білімді қалыптастыру;

· талдау икемділіктерін дамыту, сөздік қатынасты бағалау;

· айналадағы адамдармен қазақ, орыс және ағылшын тілдерінде тиімді іскерлік қарым-қатынас жасау машығын жетілдіру; 

· көптілді және көпмәдениетті коммуникативтік жағдаяттарды есепке ала отырып, сөздік қатынас іскерліктерін дамыту; 

· өзара сөздік әрекетке және әлеуметтік бейімделу қабілеттерін дамыту және жетілдіру;

· шешендік өнердің маңызды элементтерін меңгеру;

· пікірталастарға, пікірсайыстарға қатысудағы іскерліктерін қалыптастыру; 

· әртүрлі типті және стильді мәтіндер құрастыру білімдерін жетілдіру;

· әртүрлі жанрларда монологтық ойларын жеткізу білімдерін қалыптастыру және жетілдіру; 

· қарым-қатынастың түрлі салаларында әдеби тілдің және сөйлеу мәнерінің нормалары туралы білімді жүйелеу және бекіту;

· орфоэпикалық, стилистикалық, орфографикалық, пунктуациялық сауаттылықты жетілдіру;

· оқушылардың бойына адамгершілік-эстетикалық көзқарастарды, жалпымәдени құндылықтар талғамдарын қалыптастыру;

· өзін-өзі ұйымдастыру, өзін-өзі дамыту, өзін-өзі бақылау, өзін-өзі бағалау, өзін-өзі түзету дағдыларын дамыту. 

Оқушылардың функционалдық сауаттылықтарын қалыптастыруды ескере отырып, шешендік өнерге үйретудің негізгі бағыты коммуникативтік және практикалық-бағдарланған бағыт болып табылады. Бағдарламаның мазмұны оқушылардың сөйлеу-коммуникативтік икемдерін дамытуға бағытталған: практикалық қызмет үдерісінде негізгі риторикалық категориялар қарастырылады, суреттелген жағдай мен сөйлеу рөліне ену ұсынылады, көпшілік алдында сөз сөйлеу үдерісінде (ұсынылған мәселе бойынша пікірсайыстарда, пікірталастарда) өзінің сауатты және дәлелді ұстанымынан ауытқымауға негізделген құрамдас бөліктерді есепке алатындай ой-пікір құрастыру. Сонымен қатар, шешендік өнерді оқытудың маңызды тәрбиелік және дамытушылық мәні бар: адамгершіл-риторикалық идеялар қабілеттері қайта қаралады (айтылған сөзге деген жауапкершілік, қазақ және орыс тілдерінде сөйлеу әдебінің ережелерін сақтауды ескере отырып, қарым-қатынас жасай білу. Мектеп оқушыларының көп тіл білуін дамыту шеңберінде оқушылардың дайындық денгейін ескере отырып, мұғалімнің тандауы бойынша практикалық  тапсырмалар үш тілде (қазақ, орыс және ағылшын) беріледі.

«Шешендік өнер» курсының бағдарламалық материалы екі бөлімнен тұрады: курстың түсінік негіздерін ашатын теория (коммуникативтік жағдаят, қарым-қатынас түрлері, сөйлеу жанрлары, олардың құрылымдық және стилдік ерекшеліктері) және қызмет тәсілдері туралы инструменталдық білім ұсынылады (нұсқаулықтар мен ұсынымдардың түрлері); қарым-қатынас жасауға, қарым-қатынасты талдауға және бағалауға, қарым-қатынас жағдаяттарына сәйкес сөйлеу жанрын, оның ішінде тыңдаушы сипаттамасымен бірге коммуникативтік міндеттерді іске асыруға бағытталған тапсырмалар берілетін практикалық жұмыс.

«Шешендік өнер» курсы 2 жылға есептелген (11-12-сыныптар). Бағдарламалық материалдың мазмұны желілі-шоғырланған тәсілмен бөлінген: тәжірибелік-бағдарланған тақырыптар қарқынды, сыныптан сыныпқа барған сайын тереңдетіле, нақты сөйлеу жанрлары үлгісінде қарастырылады.

Әлемдік көркем мәдениеті 
«Әлеуметтік-экономикалық жаңғырту - Қазақстан дамуының басты бағыты» атты Қазақстан Республикасының Президенті Н.Назарбаевтың 2012 жылғы 27 қаңтардағы Қазақстан халқына Жолдауында «Білім беру тек оқытып қана қоймай, сондай-ақ алған білімін әлеуметтік бейімделу үрдісінде пайдалануға икемделуі керек» деп белгіленген еді.
«Әлемдік көркем мәдениеті» курсы өнердің дамуының ортақ заңдылықтарын  және мәдениеттін социо-серпініндегі оның әралуан түрлерін, тарихи дамудың әртүрлі кезеңдерінде адам мен қоғам өміріндегі өнердің рөлін қарастырады. 

68 сағатқа есептелінген жұмыс бағдарламасы базалық деңгейде 11-12 сыныптарында әлемдік көркем мәдениетті зерделеуді болжайды және де мәдениеттің тарихындағы мәнмәтінінде көркем мәдениет пен өнер туралы біртұтас түсінікті қамтамасыз етуде танылған.
«Әлемдік көркем мәдениеті» курсының  мазмұны  

1) эмоционалды және орынды білім мен сенімнің бірлігінде біртұтас дүниетанымды қалыптастыру;

2) Тұлға – Қоғам–Табиғат тығыс өзара байланысындағы қоршаған әлемнің мәнін түсіну; 

3) Жоғары сынып оқушыларының  көркемдік-шығармашылық  қабілеттерін, бейнелі және ассоциациялық ойлауларын, қиялдарын, көру-бейнелі естерін, талғамдарын, көркемдік қажеттіліктерін әрі қарай дамыту;

4) бейнелеу және сәндік-қолданбалы өнер, сәулет пен әрленімнің,әдебиеттің, музыканың, киноның, театрдың туындыларын қабылдау мәдениетін дамыту;  

5) алуан түрлі көркемдік қызметтің икемдері мен дағдыларын қалыптастыру;

6) көркем мәдениеттің алуан түрлі салаларына тұрақты қызығушылықты,оның тарихи және ұлттық ерекшеліктерін қабылдау қабілеттерін қалыптастыру;

7) қоршаған ортаны және оның қайта жасалуын эмоционалды-практикалық меңгерілу тәсілі ретінде өнер жайлы білімдерді қалыптастыру;

8) өнер мен әдебиеттің әралуан түрлерінің суреттеу құралдары және әлеуметтік қызметтері туралы білімдерін білдіру;
9) шығармашылықпен өз ойын білдіру және өзін-өзі таныту, сондай-ақ өнер құралдарымен психологиялық жеңілдену мен релаксация мүмкіндіктерін ұсыну үшін мүмкіндік береді. 
Әлемдік көркем мәдениетті үйрету мақсаты: мәдениет негіздерінкөркемдік ерекше құбылыс ретінде тану және адам мен қоғамға әсер ететін, әлемді меңгеруде социомәдениетінің нысаны ретінде өнерге эмоционалды-құндылықты қарым-қатынас тәжірибесін дамыту.

Оқу курсының міндеттері:
1) эстетикалық және адамгершілік тәрбие беру, қоршаған орта мен қоғам жайлы түсініктерін кеңейту;

2) өзіндік мәдени ортаны қалыптастыру, сезімдерді, эмоцияларды, бейнелі-ассоциациялық ойлауды және көркемдік-шығармашылық қабілеттерді дамыту, ой-өрістерін кеңейту;

3) әлемдік көркемдік мәдениетіндегі стильдер мен бағыттар, оларға тән ерекшеліктері туралы білімдерін мәлімдеу; 

4) Қазақстан Республикасының Конституциясына, мемлекеттік рәміздерге, мемлекеттік тілге құрмет көрсетілетін, белсенді азаматтық ұстаныммен тұлғаны тәрбиелеу;
5) мұражай-экскурсиялық, көрмелік және музыкалық-театральді қызметтің көмегімен оқушыларды әлеуметтендіру;

6) өнер туындыларын талдай, олардың көркемдік ерекшеліктерін бағалай, олар туралы өз пікірін айта білулерін қалыптастыру;

7) әрі қарай өздігінен білім алу үшін ақпараттық технологиялардың көмегімен алынған ақпаратты көкейтесті ету икемдерін қалыптастыру.

Функционалды сауаттылықты дамытудағы ұлттық жоспар әрекеті Қазақстанның бәсекеге жарамды факторы ретінде, ұлттың өркендеу әлеуеті, азаматтардың жеке басы мен әлеуметтік жетістіктері ретінде отандық білім беру мен мәдениетті жайғастыруға бағытталған.
«Бекітемін»

Қазақстан Республикасының 

білім және ғылым вице-министрі

___________________    М. Әбенов

«_____» ____________   2013 ж.

Оқытудың 12 жылдық моделі бойынша эксперименттік мектептердің 11-12 сыныптарына арналған байқау Типтік оқу жоспары 

Оқыту қазақ тілінде

Қоғамдық-гуманитарлық бағыт

	№
	Білім салалары және оқу пәндері 
	Сыныптар бойынша апталық   сағаттар саны 
	Жүктеме, сағат  



	
	
	11
	12
	апталық
	жылдық

	 Инварианттық компонент  

	
	Бейіндік пәндер 

	І
	Тіл және әдебиет 
	9
	9
	18
	612

	1
	Қазақ тілі
	1
	1
	2
	68

	2
	Қазақ әдебиеті
	3
	3
	6
	204

	3
	Орыс тілі
	2
	2
	4 
	136

	4
	Орыс әдебиеті
	2
	-
	2
	68

	5
	Әлем әдебиеті
	-
	2
	2
	68

	6
	Ағылшын тілі
	1
	1
	2
	68

	ІІ
	Адам және қоғам
	5
	5
	10
	340

	7
	Қазақстан тарихы
	2
	2
	4
	136

	8
	Дүниежүзі тарихы
	1
	1
	2
	68

	9
	Адам. Қоғам. Құқық
	1
	1
	2
	68

	10
	Өзін-өзі тану
	1
	1
	2
	68

	Бейіндік емес пәндер 

	ІІІ
	Математика және информатика
	4
	4
	8
	272

	11
	Алгебра және анализ бастамалары 
	2
	2
	4
	136

	12
	Геометрия 
	1
	1
	2
	68

	13
	Информатика
	1
	1
	2
	68

	ІV
	Жаратылыстану
	4
	5
	9
	306

	14
	Биология
	1
	1
	2
	68

	15
	География 
	1
	1
	2
	68

	16
	Физика 
	1
	1
	2
	68

	17
	Астрономия
	-
	1
	1
	34

	18
	Химия 
	1
	1
	2
	68

	V
	Технология
	1
	1
	2
	68

	19
	Технология (ер және қыз балаларға арналған)
	1
	1
	2
	68

	VІ
	Дене шынықтыру
	3
	3
	6
	204

	20
	Дене шынықтыру
	2
	2
	4
	136

	21
	Алғашқы әскери дайындық
	1
	1
	2
	68

	Инварианттық оқу жүктемесі 
	26
	27
	53
	1802

	Вариативтік компонент

	Мектеп   компоненті   

	Қолданбалы курстар 
	5
	5
	10
	340

	Оқушы   компоненті  

	  Таңдау курстары
	5
	4
	9
	306

	Вариативтік оқу жүктемесі
	10
	9
	19
	646

	Оқу жүктемесінің жоғары шекті көлемі

	36
	36
	72
	2 448


ҚГБ бейіндік сыныптарының  вариативтік компонентінде жүзеге асырылатын қолданбалы курстар мен таңдау курстарының атаулары

Қолданбалы  курстар:

1. Абайтану

2. Риторика (қазақ, орыс, ағылшын тілдерінде)

3. Әлемдік  көркем мәдениет 

Таңдау курстары:

1. Саяхаттану 

2. Компьютерлік іс жүргізу 

3. Дизайн және компьютерлік графика

Жаратылыстану-математикалық бағыттағы пәндер «Қолданбалы экономика», «Экологиялық мәдениет», «Графика және жобалау» курстарында қамтылған.
Графика және жобалау 
11-сыныптарда таңдау бойынша оқытылатын «Графика және жобалау» қолданбалы курсы оқу бағдарламасының мазмұны ЖЖО-ның 1 курсының графикалық циклдағы ЭЕМ негізінде меңгерілетін жалпы білім беру пәндерінің («Инженерлік графика», «Сызба геометрия және перспектива», «Сәулет-құрылыс графикасы», «Ақпараттық графика») мазмұнымен кірігуіне бағытталған. Ол вариативтік-модульдік негізде іске асырылады. 

Пәннің вариативтік бөлімінің мазмұнын меңгерудің жалпы мақсаты графикалық кескіндер мен технологиялар пайдаланылатын кәсіби қызметтер (зерттеу, жобалау-конструкторлық графикалық іс-әрекеттер) салаларында оқушылардың саналы кәсіби таңдауын іске асыру үшін кәсіби бағдарлауды қамтамасыз ету болып табылады. 

Оның міндеттер: 

· ақпараттарды кескіндеу, жасау, сақтау, тасымалдау және өңдеудің графикалық үлгілері, (қолдық, компьютерлік) құралдары туралы түсініктерді қалыптастыру; 

· кәсіби қызметтердің әрқилы түрлерінде пайдаланылатын графикалық түрдегі ақпараттарды графикалық үлгілеу, кескіндеу және оқу әдістерін зерттеу және меңгеру; 

· әртүрлі графикалық және қолданбалы тапсырмаларды орындау жолымен оқушылардың бейнелік (кеңістіктік), қисындық, абстрактлық және шығармашылық ойлауын дамыту; 

· техникалық құрылымдау салаларындағы жобалау қызметтерінің мазмұнымен және кезеңдерінің бірізділігімен таныстыру; 

· эстетикалық талғамдарын (техникалық эстетиканы) қалыптастыру және дамыту; 

· графикалық кескіндерді тұрғызу және конструкторлық-жобалау құжаттамаларын құрамдау үшін компьютерлік технологияларды меңгеру. 

«Графика және жобалау» қолданбалы курсының құрылымы. 11-ші сынып 

Графикалық білім беру мазмұнының модульдері кәсіби жобалау-графикалық қызметі салаларының ауқымын ескере таңдалған. Әрбір модуль екі құрамдық компоненттен тұрады: 1-ші компонет – кескіндер теориясы негіздері, 2-ші компонент – компьютерлік жобалау (үлгілеу). 

1-ші модуль. (Техника, технология және графика) – «Инженерлік графика», «Компьютерлік графика – І». 

2-ші модуль (Көркем бейне және графика) – «Сәулеттік графика», «Компьютерлік графика – ІІ». 

3-ші модуль (Жобалық графика) – «Сызба геометрия және перспектива», «Компьютерлік графика – ІІІ». 

Бұнда «Компьютерлік графика – І, ІІ, ІІІ» пәндеріндегі компьютерлік жобалаудың (үлгілеудің) мазмұны келесідей болады: 

«Компьютерлік графика – І» – техика нысандарын құрылымдау және визуализациялау барысында КОМПАС, AutoCAD бағдарламалық пакеттерін қолдану амалдары. 

«Компьютерлік графика – ІІ» – сәулет және монументальдық өнер нысандарын құрылымдау және визуализациялау барысында AutoCAD, ArchiCAD, КОМПАС бағдарламалық пакеттерін қолдану амалдары. 

«Компьютерлік графика – ІІІ» – дизайн және сәндік қолданбалы өнер нысандарын құрылымдау және визуализациялау барысында «Adobe Photoshop», «Corel Draw», бағдарламалық пакеттерін қолдану амалдары. 

Қолданбалы экономика 
Қазақстанда Шығыс Еуропа мен Орталық Азияның өзге де барлық елдеріндегідей тұрғындардың қаржылық сауаттылық деңгейі өте төмен. Бұл социалистік кезеңнің уақыттық мұрасы болып табылады, яғни жанұяның қаржылық жоспарлауы тұтынудың шектеулі мүмкіншіліктерімен және табыстың салыстырмалы түрде тұрақты болуымен байланысты. Сондықтан да қоғамның экономикалық өмірдегі жаңа құбылыстарға бейімделуімен қатар, айналадағы заттарға байыпты көзқараспен қарайтын, болашаққа сенім білдіріп, іскерлік мәселелер бойынша жоспар құрайтын, уақыт өте құндылығы өзгермейтін негізгі түсініктер мен білімдердің жиынтығын қамтитын базалық бағыт-бағытты сақтау маңызды болып табылады. 

Қазіргі таңда қаржылық білім берудің маңыздылығы мынадай екі негізгі себептерге байланысты біршама артты:

1) өмірге және болашаққа маңызды әсер ете алатын, шешімді қабылдаудың жауапкершілігі мен тәуелділігі мемлекеттен азаматтарға берілуде.

2) қаржылық қызметтер күннен күнге түрленіп келеді, бұл тұтынушыларға таңдау нұсқаларының көптігінен қиын да болса таңдау жасау керектігін білдіреді.

Несие, жинақтау, сақтандыру және ақша аударымдары сияқты әртүрлі қаржылық қызметтерді пайдалану және жанұялық қаржылық басқару сұрақтарында жаңа талаптар мен ескі тәжірибе мен тәсілдер арасында маңызды мәселелер кездеседі. Басқаша айтқанда, мұндай жанұялар мен шаруашылықтар ақшаны табу және оны жұмсау, жинақтау, қарыз алу және инвестициялау сұрақтарында ақшаны басқарудың оңтайлы тәжірибесін меңгеруге мүмкіндік беретін білім, дағды және тәсілдемелерді қамтитын базалық қаржылық білім беру пен ағартушылықты қажет етеді. Мектеп оқушыларына арналған қаржылық сауаттылық бағдарламасы мәселелерінің өзектілігі Қазақстанның экономикалық және саяси өміріндегі түбегейлі өзгерістермен қатар, экономиканың бұл бөлімінің мектептегі білім беру ісіндегі орны туралы ұғымның жоқтығымен айқындалады. 

Қазіргі таңдағы мектептің концепциясы негізінде экономиканы, қаржылық сауаттылықты, менеджментті және қолданбалы сипатқа ие болған басқа да бөлімдерді оқытудың негізгі мақсаттарын бөліп көрсетуге болады:

· қазақстандық қоғамның өмірінде болып жатқан өзгерістерге оқушылардың әлеуметтік бейімделуі мен бағдарлауына, сонымен қатар түлектердің кәсіптік бағыт-бағдар алуына қажетті экономикалық және қаржылық сауаттылықтың базалық деңгейін қалыптастыру.

· экономикалық ойлаудың мәдениетін қалыптастыру: экономикалық құбылыстар мен олардың өзара байланысының мәні жөнінде оңтайлы пікірлерді қарастыру, экономикалық сұрақтар бойынша дәйекті пайымдаулар жасау, нақты экономикалық жағдайларды талдауда тәжірибе жинақтау;

Алға қойылған мақсаттарды іске асыру жастарды тәрбиелеуге бағытталған, олар:

· өз елінің жауапкершілікті азаматтары болады;

· өзінің және қоғамның игілігіне өз мүмкіншіліктерін максималды түрде тиімді қолдана алады;

· ынталы, белсенді, өздігінен шешім қабылдай алады;

· жеке тұлға ретінде өзін-өзі дамыту мен өз білімін жетілдіруге бағыттайды.


Оқушыларға экономика мен қаржы сауаттылығы негіздерінен білім бере бастаған мұғалімдер жалпы білім беретін мектептерге енгізілген, экономикалық тұжырымдамалар жинағы нақты құрылған, сонымен қатар осы тұжырымдамаларды оқытудың терең және тиімді тізбегі айқындалған, қазіргі заманғы оқу бағдарламаларын қажет етеді. 

«Практикалық экономика: экономика және қаржы сауаттылығы негіздері» бағдарламасы 12 жылдық мектептің 11 сынып оқушыларына арналған және қазақстандық оқушылардың базалық экономикалық түсініктер мен заңдарды зерделеуге бағытталған.

Бағдарламаның мұндай бағдар алуы қаржылық және экономикалық білім берудің қазіргі заманғы мектептің тұжырымдамасына, мақсаты мен міндеттеріне сәйкес келеді, мектеп оқушыларының бұл білімі қазіргі сәтте қажет экономикалық және қаржылық сауаттылық бойынша білімге үйлесімділікті қамтамасыз етуге ықпал етеді. Сонымен қатар, бағдарлама бойынша жұмыс бизнес және кәсіпкерлік қызметпен байланысты процесстер туралы мектеп оқушыларына жалпы және жеткілікті бүтіндей көрініс алуына мүмкіндік береді.

Бағдарламаны «Экономика және қаржы сауаттылығы негіздері» деп алуының себептерін бөліп көрсетеміз. Бағдарламаны әзірлеу үшін Қазақстанда шыққан, сонымен бірге шетелде де жасалған жаңа оқу-әдістемелік материалдар таңдалып, қолданылды. Бағдарламада ағымдағы қаржылық оқиғалар мен жағдайларға талдау жасау, қазіргі таңдағы статистикалық және экономикалық мәліметтерді қолдану секілді жұмыстар жоспарланған. Бағдарлама бойынша жұмыс жасау компьютерлер, бейнетехника, интернеттік желі, мультимедиялық бағдарламалар мен арнайы бағдарламалық қамтамасыз ету сияқты қазіргі таңдағы техникалық құралдарды қолдануды ұйғарады және ынталандырады.

Бағдарлама бойынша жұмыстың ең көп қайтарымы оқытудың қазіргі таңдағы әдістемесін (компьютерлік модельдеу, шағын топтардағы жұмыс, рөлдік ойындар және т.б. қоса алғанда) кең түрде пайдалану арқылы алынады. Білім мониторингісінің қазіргі заманғы әдістерін (автоматты түрде нәтижелерді өңдеуден өткізетін бақылау тест тапсырмаларын, экономикалық есептерді шығару, экономикалық диктант, реферат, эссе, іскерлік ойын барысында өз бетімен қабылдаған басқару шешімін бағалауды қоса алғанда) қолдану қарастырылған. Бағдарлама 34 сағатқа есептелген нұсқа ретінде жасалған.

Ұсынылған оқу жүктемесінің тақырыптар бойынша бөлінуі бағыт беруші болып табылады. Мұғалім бағдарламаның берілген тарауларына оқушылардың дайындық деңгейі мен олардың танымдық сұранысын ескере отырып, акцент жасауға құқығы бар. Мұғалім өзінің жеке бағдарламасын жасау барысында экономика мен қаржы сауаттылығы курсының базалық мазмұнын көрсететін және орта білім беретін мектепте негізгі ұғымдарды жас ерекшелегіне байланысты тізбектей оқытуды ұсынған негізгі экономикалық түсініктердің тізімін қолдануға болады.     

«Практикалық экономика: экономика және қаржы сауаттылығы негіздері» бағдарламасы сабақты жүргізудің белсенді формаларын кеңінен қолдануға бағытталған. Оларды қолдану оқушыларға пәнді меңгеруді жеңілдетеді және тездетеді, практикада экономикалық ұғымдарды бірінші рет қолдану тәжірибесін алады, теориялық білімді тереңдетіп меңгеруге көмектесетінін тәжірибе көрсетті. Сабақты жүргізудің белсенді формаларын қолдану іскерлік және компьютерлік ойындардың ережелерін түсіндіру үшін және әсіресе алған нәтижелерге талдау және өзінше пайымдау жасау үшін уақытты қажет етеді.
Оқу сағаттарының жоғарыда ұсынылған кестесі сабақты жүргізудің белсенді формаларына 50% уақытты қолдануын ескерумен көрсетілген.   

Экологиялық мәдениеті 
«Экологиялық мәдениет» курсының бағдарламасы Қазақстан Республикасының «Білім туралы» заңына, Қазақстан Республикасының Президенті Н.Ә. Назарбаевтің Қазақстан халқына жолдауы «Қазақстан – 2050 стратегиясына», Қазақстан Республикасында білім беруді дамытудың 2011– 2020 жылдарға арналған мемлекеттік бағдарламасына, Қазақстан Республикасындағы 12-жылдық орта білім беру Тұжырымдамасына  негізделіп жасалған.

Ұсынылған курс оқушылардың пәндік және негізгі құзіреттерін дамыту арқылы оқушының экологиялық мәдениетін қалыптастыруға бағытталған. Оқушылар экология ғылымының негізгі заңдарымен және теориялық материалымен биология курсында танысқандықтан, курс мазмұнында бұл тақырыптар қарастырылмайды.

Пәнді оқыту үрдісі икемді және практикаға бейімделген. Экологиялық мәдениеттің негізгі аспекттерін меңгеру оқушылардың ойлау қабілетін дамытуға арналған экологиялық тренингтер, эссе және зерттеу жобалары арқылы іске асырылады. Экологиялық тұрғыдан мәдениетті тұлғаны қалыптастыру мақсатында практикалық дағдыларды дамытуға арналған зертханалық, практикалық және өздік жұмыстарға баса көңіл аударылды. Бұрын меңгерілген пәндік құзіреттер (арнайы жаратылыстану ғылымының білім, білік, дағдылары) «Экологиялық мәдениет» элективті курсының аясында оқушылардың түйіндік құзіреттері мен функционалдық сауаттылығының әрі қарай дамуына ықпал етеді. 

Интеграциялау және пәнаралық принциптері оқушылардың бойында экологиялық мәдениетті қалыптастыру жұмыстарын ретімен жүргізуге мүмкіндік беретін жалпы ғылыми түсініктер мен заңдарды тереңдету және жалпылау үшін  жетекші болып табылады.

Пәнді оқытудың мақсаты оқушылардың бойында Қазақстан Республикасының тұрақты дамуы үшін білім берудің негізі – оқушыларда экологиялық мәдениеттің қалыптасуына ықпал ететін негізгі және пәндік құзыреттер арқылы функционалдық сауаттылықты дамыту болып табылады. 

Мақсатты іске асыру үшін келесі міндеттер қойылады: 

· адамның басты экологиялық қажеттiлiктерiн сын тұрғысынан қарастырып,  оқушылардың ойы мен санасын дамыту, тұтыну мәдениеті дағдыларын қалыптастыру;

· оқушыларда экологиялық мәдениет туралы білім мен біліктерді ноосфералық ойлау, жауапкершілік және борыш тұрғысынан қалыптастыру; 

· оқушылардың бойында экологияның өзекті мәселелерінің шешімін  мотивациялық іс-әрекет және сын тұрғысынан талқылау  арқылы іздестіріп,  шығармашылық көзқарас дамыту.

 «Адам және тұтыну мәдениеті» атты бірінші бөлім мазмұны оқушылардың бойында тұтыну экомәдениетін тәрбиелеп, тиісті дағдыларды қалыптастыру мақсатында құрылған. Тұлғаның экологиялық қажеттіліктерін қалыптастыру кезінде түйіндік құзіреттерді қалыптастыру үрдісін біз, адамзаттың тұтыну мәдениетінің жоқтығынан пайда болған экологиялық мәселелерді шешуді негізге алатын, қоршаған ортаны қазіргі және болашақ ұрпаққа сақтап қалуды көздейтін дүниежүзінің тұрақты дамуы бойынша  БҰҰ конференциясы резолюцияларының Қағидаларын (Рио-де-Жанейро, 1992) талқылаудан бастаймыз.

Қазіргі заман адамының бойында тұтыну мәдениетін қалыптастыру үшін оқушыларды іс-әрекетке бейімделген ортаға, негізінен алғанда  экологиялық моделдеу, сараптама, зерттеу және практикалық жұмыстары, Менің гардеробым», «Жанұя бюджеті» сынды жобаларға және оқытудың т.б.  формаларына тарту қажет деген ойдамыз. 

«Ноосфера және экологиялық ойлау» атты екінші бөлім мазмұны экологиялық сана және ноосфералық ойлау арқылы оқушылардың бойында түйіндік құзіреттер мен экологиялық мәдениетті дамытуды көздейді. Қазіргі заманда, адамды және оның қажеттіліктерін бірінші орынға қоюы салдарынан  қоршаған ортаға залалын тигізетін, адамның антропоцентрлік экологиялық санасы басшылық етеді. Қоғамдық экологиялық сананың бұл түрін өзгертпесек, экологиялық мәселелерді  ғаламдық деңгейде шешу мүмкін емес.

 «Адами өзгешелік» парадигмасы біздің ғаламшарымыздағы экологиялық кризистің негізгі себептерінің бірі. Бағдарламада ұсынылған эссе тақырыптары, тренинг элементтері бар іс-әрекетке бейімделген сабақтар тұлғаның бойында экологиялық сананың экоцентрлік типін дамытуға бағытталған. 

«Экологиялық мәдениет жауапкершілік және борыш тұрғысынан» атты үшінші бөлім мазмұны адамның тұлғалық,  басқарушы және азаматтық құзіреттерін дамытуға, сонымен қатар табиғат пен оның өкілдеріне деген моральдік қатынасын реттеп отыратын этикалық принциптерді ұстануын дамытуға бағытталған. 
Бөлімнің негізгі идеялары «Экологиялық клуб құруды ұйымдастыру» іскер ойыны, лозунгтер құрастыру, слайд презентацияларын дайындау, «Халықтық метеорологиялық болжамдар» тақырыбына эссе жазу, шығармашылық жұмыстарды қорғау және дүниежүзілік Жер күні қарсаңында «Жаһандық ойлап, жергілікті әрекет жаса!» тақырыбына экологиялық акция ұйымдастыру  арқылы іске асырылады.

Нәтижесінде жастардың өзін-өзі ұйымдастыруы, тәртіптілігі,  жауапкершілігі және борышы сияқты өзіндік белсенді ұстанымдарының құндылығы арта түседі.

Бағдарламаның «Экологиялық тәуекелді басқарудағы экологиялық іс-әрекет» тақырыбына арналған төртінші бөлімі оқушылардың бойында іс-әрекетті адам мен қоршаған ортаның белсенді әсерлесу үрдісі ретінде қалыптастыра отырып іске асыруға негізделген. 
Бағдалама тақырыптық экотренингтерді сын тұрғысынан талқылау, экожобаларды қорғау, шығармашылық жағдаяттық есептерді шығару, әртүрлі экологиялық тәуекелдерді анықтау бойынша практикалық жұмыстарды жасау, қала шуының адам денсаулағына әсерін зерттеу және мәселенің шешімін табу, тұрғылықты мекен ауданының және су қоймаларының экологиялық жағдайын анықтау мақсатында топсеруен ұйымдастыру арқылы іске асырылады.

Кұзіреттерді бағалау критерийлері халықаралық бакалавриат бағдарламаларының негізінде іске асады. Критериалды бағалау жүйесі арқылы материал қаншалықты меңгерілгендігін, қайсы бір практикалық дағды қалай қалыптасқандығын анықтауға болады. Бұл өз алдына, оқушылардың деңгейін экологиялық мәдениет курсында меңгеруге қойылатын талаптарға қалай сәйкес келетіндігін анықтауға мүмкіндік береді.
Курс мазмұны  34 сағатқа арналған, оқу жұктемесінің жалпы көлемінің 50% -зы практикалық жұмыстарды орындауға бөлінген. 

«Бекітемін»

Қазақстан Республикасының 

білім және ғылым вице-министрі

___________________    М. Әбенов

«_____» ____________   2013 ж.

Оқытудың 12 жылдық моделі бойынша эксперименттік мектептердің 11-12 сыныптарына арналған байқау Типтік оқу жоспары 

Оқыту қазақ тілінде

Жаратылыстану-математикалық бағыт

	№
	Білім салалары және оқу пәндері 
	Сыныптар бойынша апталық сағаттар саны 
	Жүктеме, сағат 

	
	
	11
	12
	апталық
	жылдық

	Инварианттық компоненті  

	Бейіндік пәндер  

	І
	Математика және информатика
	6
	6
	12
	408

	1
	Алгебра және анализ бастамалары
	3
	3
	6
	204

	2
	Геометрия 
	2
	2
	4
	136

	3
	Информатика
	1
	1
	2
	68

	ІІ
	Жаратылыстану
	8
	9
	17
	578

	4
	Биология
	2
	2
	4
	136

	5
	География 
	2
	2
	4
	136

	6
	Физика 
	2
	2
	4
	136

	7
	Астрономия
	-
	1
	1
	34

	8
	Химия 
	2
	2
	4
	136

	Бейіндік емес пәндер

	ІІІ
	Тіл және әдебиет
	6
	6
	12
	408

	9
	Қазақ тілі
	1
	1
	2
	68

	10
	Қазақ әдебиеті
	2
	2
	4
	136

	11
	Орыс тілі
	1
	1
	2
	68

	12
	Орыс әдебиеті 
	1
	-
	1
	34

	13
	Әлем әдебиеті
	-
	1
	1
	34

	14
	Ағылшын тілі
	1
	1
	2
	68

	ІV
	Адам және қоғам
	5
	5
	10
	340

	15
	Қазақстан тарихы
	

2
	2
	4
	136

	16
	Дүниежүзі тарихы
	1
	1
	2
	68

	17
	Адам.Қоғам. Құқық.
	1
	1
	2
	68

	18
	Өзін-өзі тану
	1
	1
	2
	68

	V
	Технология
	1
	1
	2
	68

	19
	Технология (ер және қыз балаларға арналған)
	1
	1
	2
	68

	VІ
	Дене шынықтыру
	3
	3
	6
	204

	20
	Дене шынықтыру
	2
	2
	4
	136

	21
	Алғашқы әскери дайындық
	1
	1
	2
	68

	Инварианттық оқу жүктемесі
	29
	30
	59
	2 006

	Вариативтік компонент 

	

	Мектеп компоненті 

	Қолданбалы курстар
	4
	4
	8
	272

	Оқушы компоненті 

	Таңдау курстары
	3
	2
	5
	170

	Вариативтік оқу жүктемесі 
	7
	6
	13
	442

	Оқу жүктемесінің жоғары шекті көлемі 
	36
	36
	72
	2 448


ЖМБ бейіндік сыныптарының  вариативтік компонентінде жүзеге асырылатын қолданбалы курстар мен таңдау курстарының атаулары

Қолданбалы  курстар:

1. Қолданбалы экономика 

2. Экологиялық мәдениет 

3. Графика және жобалау
Таңдау курстары:

1. Генетика бойынша есептер шығару

2. Физикадан стандартты және стандартты емес есептер шығару

3. Стандартты емес химиялық есептер шығару

4. Сандар теориясының элементтері
5. Планиметрия мен стереометриядан практикалық есептер 
6. Қазақстанның агроэкологиясы 

5 Қалалық және ауылдық мектептерде бейіндік оқытуды ұйымдастырудың әдістемесі
Ауыл мектебін жаңарту педагогикалық ғылымның назарында ерекше орын алуы қажет. Ауыл мектебі, оқушылардың жалпы мәдениетін дайындаумен қатар, ауылда әлеуметтік тұрақтылықты сақтауда және ауыл халқының мәдени деңгейін көтеруде үлкен рөл атқарады. Сол себепті ауыл мектебінде неге және қалай оқыту сұрағы ойдан шығарылмаған, ол білімнің тұлғалық, өмірлік және кәсіби қажеттілігінің маңыздылығынан туындаған шындық.    

Бейінді оқыту проблемалары бойынша қазіргі кездегі зерттеулердің, ауыл мектебі қызметінің нәтижелерінің, еңбек нарығындағы әлеуметтік жағдайлардың талдауы мынадай әлеуметтік қарама-қайшылықтарды анықтауға мүмкіндік тудырады: экономиканың әр түрлі салалары үшін қоғамның білікті мамандарға сұранысы мен жалпы білім беретін мектепте білім, біліктілік пен дағды түріндегі білім нәтижелерін жоспарлануының арасындағы; бейінді білім берудің көптүрлілігі мен ауыл мектебінің оны жүзеге асыру мүмкіншілігінің шектеулігі; бейінді оқытудың көрсетілген мақсаттары мен ауыл мектебінің оған жетудегі нақты мүмкіншіліктері.  Ауыл мектептерінде бейінді оқытуды енгізу ауылды дамытудың жаңа әлеуметтік-экономикалық жағдайында жүзеге асырылуда, олар үшін келесі сипаттар тән: экономиканың көпқұрылымды түрлерінің дамуы, ауыл шаруашылық саласы мамандарына сұраныстың жоқтығы, өндірістік және әлеуметтік салаларда жаңа мамандықтардың пайда болуы, халықтың жұмыспен қамтылу құрылымындағы өзгерістер, ата-аналар мен балалардың білім алуға сұранысы, ауыл оқушыларының қолайлы да сапалы білім алуына жағдай жасауға бағытталған, жалпы білім беретін ұйымдар жүйесін қайта құрылымдау [25].        

Бейіндік мектептегі оқытудың түрі мен әдістері
Оқытудың түрі – бұл білім алушы(оқушы) мен оқытушының (мұғалім) ұйымдасқан іс –әрекеті. Бұл жерде негізгі мәселе оқытушы мен білім алушының (немесе білім алушылардың арасында) оқу барысында алынған білім мен дағды, икемдерін қалыптастыру.

Оқытудың түрлері: күндізгі, сырттай, кешкі, білім алушының жеке жұмысы (оқытушының бақылауымен және бақылауынсыз), сабақ, дәріс, семинар, дәрісханадағы (шеберханадағы) тәжірибелік сабақтар, саяхат, өндірістік тәжірибе, факультатив, кеңес, сынақ, емтихан, жеке, жалпы, жеке-топтық.

Олар білім алушыларды теориялық бағытта дайындауы мүмкін, мысалы: сабақ, дәріс, семинар, саяхат, конференция, «дөңгелек үстел», кеңес және білім алушылардың жеке жұмыстарының түрлері. Сонымен қатар, тәжірибелік бағытта да дайындайды, мысалы: тәжірибелік және зертханалық сабақтар, жобалаудың түрлері (жоба, реферат, баяндама, курстық жұмыстар, дипломдық жұмыстар) және тәжірибенің барлық түрлері.
Оқытудың жеке түрі - білім алушының жеке жұмыс жасауына, оқу материалдарының жеткілікті болуы және білім алушыға қолжетімділігінде.

Оқытудың бұл түріндегі танымдық тапсырмалар сынып алдында жалпы беріледі және  әрбір оқушының өз күшімен жеке орындалады. 

Оқытудың жеке түрі, әсіресе, физика, химия, математика тапсырмаларын  және  орыс тілі, шетел тілдерінен  жеке жаттығулар орындағанда сәтті қолданылады. Оқытудың бұл түріндегі танымдық іс-әрекетті ұйымдастырудың педагогикалық құндылығы, ол білім алушының ерекшелігін жақсы ескеретіндігінде. 

Оның жетістігі сараланған тапсырмалардың дұрыс таңдап алынуымен және оны орындауда мұғалімнің жүйелік бақылау жасауымен анықталады. 

Сонымен қатар, саралай оқыту  оқушыға көмек көрсету шараларымен де көрінеді. 

Ол тек дағды, икем және білімді саналы және берік  меңгертіп қана қоймай, сонымен қатар ұйымдастырушылық, мақсатқа жетуде беріктілік, қайсарлық, тапсырылған істі жауапкершілікпен атқару және басқа жеке қасиеттерін қалыптастырады. 

Оқытудағы танымдық іс-әрекеттің жеке түрінің өз шектеулері де бар.  

Бұл ұйымға уақыт көп шығындалады және мұғалімдердің күші көп қажет болады. Ол оқытуда ұжымдық дамуға ықпал ете алмайды [26]. 

Танымдық қызметтің жаппай түрі  – сыныптағы барлық оқушылардың ортақ танымдық тапсырманы бір мезетте орындауын танытады. Бұл – танымдық қызметті ұйымдастырудың кең тараған формасы, ол сабақтарда, семинарларда, саяхаттарда, конференциялар мен көптеген нақты оқу сабақтарында қолданылады.

Оның өзіндік сипаттары:

· мұғалім жұмыс жасай отырып, сынып оқушыларымен тікелей қарым-қатынас жасайды, түсіндіреді, көрсетеді,  оқушыларға тұтас басшылық ете отырып,  мәселелерді талқылауға баулиды. Әр оқушы білуі және меңгеруі тиіс нәрселерді мұғалім бір мезетте тұтас сынып ұжымына көрсетеді.
· Осы форманың іске асырылуы барысында мұғалім оқушыларға тікелей идеялық-эмоциалық ықпал ете алады, оқушылардан тиісті ой, сезім, қиналыстар мен шешім табу түріндегі  жауап ала алады.
· Әр оқушы мұғалім берген ақпаратты «пайдаланады», оны игеруге ұмтылады.
· Жұмыстың жалпы мақсатына әр оқушының жеке күш жұмсауы арқасында қол жеткізіледі.
· Бұл форманың тиімді болуы үшін, мұғалім алдын ала жобалап, онан соң сабақтың үштағанды мақсатына жауап беретіндей оқу жағдаяттарын туғызуы керек. Ең басында, сыныппен қатынас орнатуы керек, алда тұрған білімді қабылдау үдерісіне  оқушылардың зейіні мен қызығушылығын аудару керек. Мұндай дидактикалық міндетті шешуде бақылау жағдайын туғызатын  оқу проблемалық жағдаяттары мен сабақ соңындағы тексеру сұрақтары тиімді қызмет атқарады. Тек проблемалық қана емес, сонымен бірге ақпараттық, түсіндірмелі-иллюстративтік баяндау да қолданылуы мүмкін, бірақ оқушылармен өзара байланысуды ұйымдастырып, тұтас сынып ұжымымен бір мезгілде қарым-қатынас жасау және сыныпқа идеялық-сезімдік әсер ету назардан тыс қалмауы керек. 
· Танымдық қызметтің жаппай формасын қолданудың педагогикалық тиімділігі, көп ретте, мұғалімнің сынып оқушыларының барлығын назарында жіті қадағалап, олардың әрқайсысының белсенді  жұмыс жасауын қамтамасыз етуімен  және олардың зейінін бір тізгінде ұстауға және жұмыс тәртібін қамтамасыз етуімен танылады.
· Егер осы форма оқу ақпаратын қарапайым, жай ғана оқушыға жеткізе салуға негізделетін болса, онда ол жағдай олардың өзара көмегі мен ынтымақтастығына әсер етпейді, ал мұның өзі олардың әлеуметтік белсенділігін дамытуға кері әсерін тигізеді.
· Танымдық қызметтің  бұл формасының жеткіліксіздігі ретінде оны қолданғанда, оқушылардың қоғамдық пайдалы қызметін іске асыру мүмкіндігін тез арада шектеп тастайды, өйткені мұғалім олардың барлығын бірдей оқытады [27].
Танымдық қызметті ұйымдастырудың топтық түрі

Танымдық қызметті ұйымдастырудың топтық түрі дегеніміз - оқу сабақтарында оқушылардың белгілі бір тобының алдында біртұтас танымдық міндеттер қойылатын оқытуды ұйымдастыру түрі. Топтың  ірілі-ұсақты көлемі түрлі ше болып келеді, топ саны жұмыстың сипатына байланысты, 2-ден 6 адамға дейін өзгеріп тұрады, бірақ одан көп болмайды, өйткені одан саны көп болса, топтың белеснділігі мен нәтижелі жұмысын қамсыздандыру оңай емес.

Оқушылардың сабақтағы топтық қызметін зерттеген Котов В.В., оның құрамын былайша анықтайды:

1. Оқушылардың топтық тапсырма орындауға алдын ала дайындығы. Оқу тапсырмасының  қойылуы, мұғалімнің қысқаша нұсқаулығы.

2. Оқу тапсырмасын топтық  орындауды талқылау және жоспарын құру. Оқу тапсырмасын орындау тәсілдерін анықтау (бағдарлау қызметі), міндеттерді бөлісу.

3. Оқу тапсырмасын орындау бойынша жұмыс.

4. Мұғалімнің бақылауы және топ пен жеке оқушылардың  жұмысына түзетулер енгізу.

5. Өзара бақылау және топта тапсырма орындауды бақылау. Оқушылардың  алған нәтижелері туралы мұғалімнің шақыруы бойынша хабарлама жасауы, тощқтырулар мен түзетулер, мұғалімнің қосымша ақпараты және қорытындыны  түйіндеу.

6. Топтың және тұтас сыныптың жұмысын жеке бағалау.

Танымдық қызметтің осы түрінің жүзеге асырылуының жемісті болуы, бірінші кезекте, оның мұғалім тарапынан тиянақты дайындалуына және әр топты керекті дәрежеде зейінмен қадағалауына байланысты болады.

Оқу қызметінің топтық жұмыс түрінде жекелеген  оқушылар мұғалімнің орнын басып, олардың бір-біріне  нақты көмек беру мүмкіндіктері пайда болады. Топтық жұмыс жасау өзара жауапкершілікті, зейін қоюшылықты туғызып, жолдасының жұмысына қызығушылықтарын қалыптастырады [28]. 

Әдіс (гр. methodos - зерттеу) дегеніміз – табиғат құбылыстарын зерттеу тәсілі, қарастырылатын құбылыстарды тануға келу жолы, ғылыми таным ақиқатты орнатудың жоспарлы жолы,жалпы алғанда – іс-әрекеттің амалы, тәсілі немесе бейнесі; мақсатқа жетудің тәсілі, белгілі бір тәртіптелген іс-әрекет; шындық болмысты практикалық немесе теориялықигерудің амал не тәсілдерінің жиынтығы. Әдіс ретінде белгілі бір құрал-жабдықпен жұмыс жасайтын опрециялардың жүйесі танылып, материалды ғылыми зерттеу мен баяндау амал-тәсілдері,  көркем сұрыптау амал-тәсілдері, материалды белгілі бір эстетикалық идеалдар тұрғысынан бағалау жәнетоптастыру т.б.

1. Кез келген пәнді оқыту әдістері гносеологиялық тұрғыдан пәннің негізі болатын ғылымның әдістерімен байланысты болып келеді.

2. Әрбір әдісті біріккен қызметтің түрі ретіндесыртқы түрі бойынша қарастыруға да, оқушының танымдық қызметінің ерекшелігін сипаттайтын ішкі болмысы жағынан да қарастыруға болады.

3. Оқыту әдістерін таңдау танымдық және практикалық мақсатқа,  оқу материалының мазмұнына және оқу іс-әрекеттерінің сипатына, сонымен бірге оқушылардың жас ерекшелігі мүмкіндіктеріне байланысты анықталады.

4. Оқыту үдерісінде қолданылатын әдістер, әр алуан әдістемелік амалдарды қоса алғанда, өзара тығыз байланыста ықпал етеді, өзара өзгеріске түседі. Герберт Нойнер мен Ю.К. Бабанскийдің пікірінше, оқыту әдісі дегеніміз «мұғалім мен оқушылардың белгілі бір оқу материалын өңдеп-тану арқылы белгілі бір мақсатқа қол  жеткізуге бағытталған өзара байланысу тәсілдерінің бірізділкпен алмаса қолданылуы» және белгілі бір операциялардан тұратын іс-әрекеттердің жиынтығы белгілі бір әдісті құрайды дегенді айтады. Айтылған операциялар «амал» терминімен аталады.

Оқыту әдісі, ең алдымен, мұғалімнің мақсаты мен қолында бар құралдар арқылы жасайтын қызметін танытады. Нәтижесінде, оқушының мақсаты мен мұғалім көрсеткен құралдармен жұмыс жасау  қызметі туындайды. «Орта мектеп дидактикасы» авторлары оқыту әдістерін төмендегі сызба түрінде көрсетеді (1-сурет):

1-сурет – Оқыту әдістері

И.Я.Лернердің пікірінше, «әрбір әдіс адамның алдына қойған мақсатына сәйкес, саналы түрдегі бірізділікпен жасалатын іс-әрекеттерінің жүйесі болып табылады». «Әдіс ұғымын» анықтайтын анықтамаларды бұдан әрі қарай да мол етіп келтіре беруге болар еді, бірақ осы  аз анықтамалардың өзінен әдіс дегеніміз – оқытудың алға қойылған мақсатына жетуге бағытталған оқу тәсілдері мен формасының  тіркесімі (бірлігі), яғни әдіс оқушылардың танымдық қызметінің тәсілін де, ұйымдастыру сипатын да танытады. Әдісті формадан ажыратын басты белгі – мақсат және әдістегі  оқушының  білім алу тәсілі мен өзі қатысуының дәрежесі [29].  

Дегенмен, атап кететін мәселе бар, ол – оқыту әдістерінің жеке дидактикалық және жеке пәндік деп аталатын  екі деңгейі бар екендігі. 

Бұл ретте жекепәндік әдістерге жатқызылатын әдістер – жалпыдидактикалық деңгейде оқытудың  амалдары, тәсілдері және формалары деп аталады. Осы арада әдіс пен форма ұғымдарының араласа түсінілетіні туралы мәселе де туындайды.

Жалпыдидактикалық әдістер дегеніміз:

· түсіндірмелі-иллюстрациялық әдістер;

· репродуктивтік әдістер (қайта жаңғырту);

· ішінара ізденіс әдістері (эвристикалық);

· зерттеу әдістері.

Бейіндік мектепте оқыту әдістері білімді меңгерумен қатар, іс-әрекет тәсідерін меңгерге де ықпал етуі тиіс. Барлық оқушылардың өздерінің  зерттеу іс-әрекетінің бастапқы интеллектуалдық қабілеттерін дамытуға, білім стандартында қарастырылғаннан да анағұрлым күрделі мазмұнды меңгеруге, мүмкіндіктері болуы керек [30].

Бейіндік оқыту негізгі, қосымша оқу әдебиеттерін, ақпараттың басқа да дереккөздерін өз бетімен меңгеру, шолу дәрістері, лабораториялық және лаборатория-тәжірибелік жұмыстар, семинарлар, әңгімелесулер, коллквиумдар, шығармашылық кездесулер т.б. сияқты әдістердің санын саналы түрде көбейтуі тиіс. Оқу бейнефильмдерін, электрондық мәтіндерді, ғаламтор қорын тірек ақпараттық материал ретінде танып, шығармашылық бәйгелер ұйымдастырып өткізу, көпшілік алдында жобаларды қорғау, эвристикалық бақылау жұмыстарын өткізу; табысты бейіндік оқытудың рейтингідік бағалауын қолдану; мекемелерге саяхат жасау, мамандандырылған көрмелер ұйымдастыру, ақылы және оқу жұмыс орындарында тәжірибеден өту, өз бетімен жұмысқа орналасу және ақылы жұмыстарды орындау, экономиканың үшінші секторында жұмыс жасау [31].

Бейіндік оқытудың әдістерінің ішінде жобалау әдісі танымдық қызметтің белсенді түрі ретінде орын алуы керек. Бейіндік оқыту субъект-субъектілік қатынас пен біріккен қызметтің басқа сипатының дамуына алғышарттар жасайды:

· оқушыны субъекті ретінде ерекшелеу, оқушыны білім беру үдерісінің басты құндылығы ретінде тану; оның қабілеттерін жеке мүмкіншіліктер ретінде дамыту; білім берудің басты мақсаты  - оқушының жеке қабілеттерін дамыту екендігін мойындау;

· оқытатындар мен оқитындар арасындағы қарым-қатынас типінің өзгеруі, авторитарлық басқарудан, бағыныштылықтан, ынтымақтастыққа зорлап қосудан   бас тарту, өзара  көмектесу, себебі ұжымдық іс-әрекетте әр адам талқыланып отырған проблеманы шешуге қатысып, өз қабілеті мен қызығушылығына даму қарқынына сай өзіндік шешімдер тауып жатады;

· өзіндік даму заңдарын ескере отырып оқыту технологияларын жасау және білім берудің басты мақсатын жүзеге асыру, бұл ретте оқушының қоғамда қабылдаған және әлеуметтік маңызды болып табылатын субъектілік тәжірибесін оның келісімімен анықтау және құрылымға түсіру;

· мұғалім жұмысының сабақты әр баланың өзінің ішкі дүниесін танытуға, ойлағанын іске асыра алуына, жеке дербестігіне, пән мазмұнын таңдай алуы, баланың ішкі және сыртқы  қарай бағытталған түрде құру арқылы оқушының оқу мүмкіндіктерін дамытуға бағытталуы; баланың субъектілік тәжриебсін барынша пайдалану; оқушының білімге деген қатынасын анықтау; оқушының түрлі танымдық әдіс-тәсілдерді қолдана алуын ынталандыру, қарым-қатынастың актив формаларын (диалог, талқылау, аргументация, піркірталас)  ынталандыру;

· оқытудың жеке траекториясының көмегімен бір пәннің, тіпті бүгінгі білім саласының шегінен асып, оқушы үшін интегарлды деңгейдегі өмірлік  маңызы бар мәселелердің шешім таба алуы.

Бейіндік оқытуды ұйымдастырудың қандай формасы тиімділік таныта алады?

Жекелеген жағдайларда болашағы бар бейіндік оқытуды ұйымдастыру формалары ретінде сәйкес білім стандарттары мен бағдарламаларды  жекелеген мектептен тыс жүзеге асыруға мүмкіндік беретін оқыту формалары қарастырылады [32].

Жеке мектеп, сонымен бірге мектептер желісі және басқа білім мекемелері тек қана таңдалған бейінді жүзеге асырып қоймай, сонымен қатар оқушыларға қызықты және әрқайсысы үшін маңызды болатын басқа бейіндік курстарды жүзеге асырады. Мұндай мүмкіндік әр алуан білім беруді ұйымдастыру формалары арқылы да іске асырылуы мүмкін, сонымен бірге түрліше білім беру ұйымдарының қауымдасуы арқылы да беріледі. Бұл жағдай  бір мектептегі жоғары сынып оқушысына, қажет болғанда, басқа мектептер мен ТжКБ ұйымдарының қызметін пайдалана алуына мүмкіндік брееді.     

Бұл ретте сөз мектептер желісін,  оқушылардың білімдік қажеттіліктері мен қызығушылықтарының толықтай жүзеге асуын қамтамасыз ететін қосымша білім беру ұйымдарын, ТжКБ   құру туралы болып отыр.

Осылайша, бейіндік оқытуды ұйымдастырудың бірнеше нұсқасы мен модельдерін анықтауға болады.

1) Мектепішілік  бейінделу моделі.

Жекелеген мектеп бірбейінді болуы мүмкін (таңдалған бейіндердің бірі бойынша ғана оқыту), немесе жоғары басқышта бірнеше бейіндік оқыту яғни көпбейінді болуы.

Мектептің тұтастай алғанда, белгілі бір бейінге  бағдарланбай, элективтік курстар саныны көбейтуі белгілі бір бейіндік  және элективтік курстарды қосуы   арқылы оқушылардың жеке бейіндік білім бағдарламасын жүзеге асыруы.

2) Желілік ұйымдар моделі.

Мұндай модельде нақты мектептің  оқушыларды бейіндік оқытуы басқа білім ұйымдарынан  білім ресурстарын мақсатты және ұйымдастырылған түрде іске асырылуы айтылады. Мұндай модельді құру екі негізгі нұсқа арқылы іске асырылады.

Алғашқысы бірнеше мектептің қуатты материалдық және күшті мамандар әлеуеті бар  зор мектептің айналасына үйіріліп, сол мектепке «ресурстық орталық» қызметін жүктеуі.

 Бұл жағдайда ол топқа кірген  әрбір жеке мектеп  бейіндік оқытудың қандай да бір бөлігін  және базалық жалпы білім беру пәндерін қамтамасыз ете алатындай болуы керек. Қалған бейіндік дайындықты «ресурстық орталық»  өз мойнына алады [33].

Екінші нұсқа мектептің басқа білім беру ұйымдарымен және білімдік ресурстарымен - қосымша, жоғары, орта және бастауыш  кәсіби білім ұйымдарымен қауымдасуына негізделген. Бұл жағдайда оқушыларға бейіндік білім алуды таңдау құқығы не өз мектебінің қабырғасында, не ол мектеппен қауымдасқан білім құрылымдарынан (қашықтан оқу курстарынан, сырттай мектеп,  ТжКБ жүйелері ұйымдарынан) болып келеді.

Жалпы білім беретін ұйымдардағы бейіндік оқыту түрлері қандай болмақ деген сұраққа жалпы білім беретін мектептің оқу жоспарында көрсетілген әр алуан бейіндер жиынтығы болуы мүмкін деп жауап беруге болады.

Мұнда техника-технологиялық бейіндер болуы мүмкін, олар материалдық технология, техника, техникалық сервис түрлері болып келеді. Сонымен бірге материалдық емес құндылықтарды жасау және қызмет көрсету саласымен байланысты болуы мүмкін:  бұқаралық сипаттағы  мұғалім, экономист, психолог, менеджер, заңгер, әлеуметтанушы, журналист, елші т.б. сияқты мамандықтарға даярлайтын әлеуметтік-экономикалық бейінді атауға болады.

Жоғары басқышта жалпы білім беретін ұйымдардың бейіндік оқыту моделі оқу пәндерінің алуан түрлі орын алмасу мүмкіндіктерін жоққа шығармайды [34]. 

Ауыл мектенбіндегі бейінді оқытудың моделі
Бейінді оқытудың мақсаттары мен міндеттері.
Бейінді оқытудың қамтитыны:

1) оқушылардың жеке пән бойынша жалпы білім алуын тереңдетіп оқыту;
2) жоғары білім алуға дайындау;
3) оқушылардың сәтті әлеуметтенуі;
4) оқушылардың жеке оқу бағдарламасын құру.

Бейінді оқыту оқушының даралығын қарастырады, білім беруді ұйымдастыру мен құрылымындағы өзгерістер есебінен баланың бейімі, қабілетіне қарай оқуды жалғастыруы көзделеді.

Алға қойылған мақсаттарды орындау үшін:

1) бейінді оқытудың бағдарламасын жасау керек (ол оқушының ЖОО түсуіне, өзінің жекелеген білім траекториясын құруына мүмкіндік беретіндей болуы тиіс).

2) ол бағдарламаларды ЖОО, ата-аналармен және жұртшылықпен келісіп жасау керек;

3) 9-сынып оқушыларына бейін алды оқытудың бағдарламасын түсіндіру қажет, сонда олар негізделген бейінді оқытуды таңдап алады;

4) бейінді оқытудың бағдарламасын меңгерту бойынша эксперимент өткізу;

5) бейінді оқытуды іске асыруға крісу.

Елдімекендегі мектептер санының типтік ахуалы.
Біздің еліміз үшін мына ахуалдар типтік болып саналады:
А. Бір елдімекенге таяу жерде бірнеше ірі мектептер болады.

В.бір елдімекенде бір ірі немесе бірнеше шағын мектептер болады.

С. Бір елдімекенде бір мектеп болады.

Д. Бір елдімекенде бір шағын, бір толық емес мектеп болады.

Осындай мектептер саны төрт типті болады. Мұнда жалпы орта білім беру жүзеге асырылады.

Бейінді оқытуды ұйымдастырудың негізгі моделі.
Ауыл мектептерінде бейінді оқытудың төрт түрлі моделін айтуға болады: екі мектепаралық және екі мектепішілік [35].

1.Мектепаралық бейінді оқытуды бірнеше мектепке таратып бір бейінді етуге болады. Ондай жағдайда бейінді еместі тереңдетіп оқытуға болады.

2. Бейінді оқытуды мектепаралық етіп бөлгенде мектеп екі не одан да көп бейінді болады. Бұл мектеп саны аз болғанда мүмкін болады. Көп бейінді мектеп ауыл үшін ресурстық орталық міндетін атқарады. Ондай жағдайда бейінді сыныптар  сол мектепте болады.

3. Бір мектептің ішінде бейінді оқытуды сыныптарға бөлу . Мұндай мектеп көп бейінді деп аталады. Бейінді емес сыныптарда тереңдетіп оқыту көзделмейді. 

4. Әр жастағы балаларды топқа бөлу әр жастағы оқу тобын құруға мүмкіндік (9-11 сыныптар) береді [36]. 

Бейінді оқытуды психологиялық сүйемелдеу 
Бейіндік сыныптар шеңберінде оқитын оқушылардың әлеуметтік жағдайын ата-ана және мұғалім бейнесіндегі қоғам балаға кәсібилену, бір бағытқа бет бұру, сонымен бірге әмбебап білім алу, тұлғалық сапа мен кең ой-өріс сияқты бірқатар қасиеттерге ие болуды талап ете отырып қалыптастырады. Әлеуметтік жағдай өз қатарластарымен қарым-қатынас жасауға бағытталған жасөспірім кезеңнің әлі қайтпаған мотивтерінің сақталуымен толықтырылады. Бұл жағдайлар қызмет түрлерін туындатады (жеделдетілген оқу және ерекше әуесқойлық). «Хобби-реакцилардан» олардың айырмашылығы оқушы түсінігінде олардың кәсіптілігімен байланысқан, оның өз қатарластарымен тығыз қарым-қатынас жасауын қамтамасыз етуінде, өз әуестігін қоғамдық маңызды іске асыруға ұмтылуында. Көбінесе жеке әуесқойлық әмбебап сипат алады. Компьютермен немесе жеке оқу пәндерімен әуестену маңызды болып табылады – бұлар түрлі мамандықтарды іске асыру құралы. Осындай айрықша әуестенушілік барлық белгілері бойынша жетекші қызметпен ұқсас болып келеді. Жаңа жас кезеңі үшін бұл жетекші қызмет жаңа ойдың қалыптасуына, мысалы, псевдокәсіби дүниетаным, яғни өзін ересек сезінетін кезең басталады, бұл кез қызмет мен айрықша әуесқойлық ішінде пайда болады [37]. 
Псевдокәсіби дүниетаным ойлаудың, уайымдаудың және өзін-өзі ұстау сияқты стереотиптердің жиынтығынан тұрады, ал мұндай мінез-құлық қасиеті белгілі бір саланың мамандарына тән. Осындай дүниетаным ерекше байқалады және жасөспірімнің тұлғалық қалыптасу орталығына айналады. 

Бейінді оқытуды психологиялық қолдау үш міндетті алға тартады: 1) оқушы дамуындағы мүмкін болатын тұрақсыздыққа мониторинг жасау және уақтылы алдын алу; 2) оқушының терең кәсіптік бейімделуі; 3) бейіндік сыныптарға оқушыларды іріктеу кезінде психологиялық диагностика жасау. 

Осы міндеттердің әрқайсысын қысқаша сипаттап өтейік. Арнайы түзетусіз бейінді оқыту біржақты психикалық дамуға әкеп соқтыруы мүмкін. Осындай жағымсыз әсерлерді болдырмас үшін, бейінді оқыту кезінде жүйелі түрде оқушының дамуын қадағалап отыру қажет. Тәжірибе жүзінде осы мақсаттарға жету үшін интеллект тесті мен жетістікке жету тестін пайдаланады. Интеллект тесті әртүрлі интуитивті таңдалған мазмұн негізінде логикалық операциялардың даму деңгейін өлшеуне бағытталған. Жетістікке жету тесті оқушының логикалық операция дамуының деңгейіне қарамастан, нақты білімін және дағдысын бағалауға мүмкіндік береді. Кәсіптік бейімдеу жұмысы тек психологиялық қызмет міндеті ғана емес, сонымен бірге оқу үдерісінің әмбебап құрамдас бөлігі болуы тиіс. Кәсіптік бейімдеу жұмысы оқушының тұлғалық белсенділігі дамуына, сыни емес тұрғыда меңгерілген ересек кәсіптік жоспарлар мен бағаларды қайтажасауға бағыттау қажет [38]. 

Оң кәсіптік уәждеме қандай да бір қызмет саласына оқушының кәсіптік қызығушылығымен анықталатыны белгілі. Бұл жерде қабілеттіліктер екінші кезекке қалады, себебі әсер ететін мамандықтардың басым көпшілігі үміткерлерден кәсіби жарамдылықты ғана талап етеді, жеткілікті мөлшердегі уәждеме жасалған жағдайда қажетті кәсіптік маңызды сапалар қызметтің жеке стилінің қалыптасуынан келіп туындайды. 

Осылайшы, психологиялық қолдаудағы анықтауыш бөлігі дегеніміз оқушының мүмкін болатын кәсіптік қызығушылық танытқан және таңдаған саласына диагностика жасау арқылы анықтау болып табылады.

6 Бейіндік сыныптарда білім алатындардың педагогикалық кадрларының деңгейіне қойылатын талаптар
Қазіргі кездегі білім беру жүйесінің ерекшелігі сонда, ол оқушыны тек қана біліммен қаруландыруға ғана қабілетті болып қоймай, сонымен қатар өздігінен үздіксіз және шығармашылық тәсіл арқылы жаңа білім алуға деген құштарлықты қалыптастыру, өздігінен білімін жетілдіруде біліктілігі мен дағдыларын шыңдауға жағдай жасау. Білімді жетілдірудің басты нәтижесі ретінде мектеп бітірушілердің, жастардың өз амандығы үшін де, қоғамның амандығы үшін де жеке жауапкершілікті көтеруге дайын болуы мен қабілеттілігі қарастырылады. 

Бейінді оқытудың жемістілігінің басты және негізгі шартының бірі, жалпы білім беру жүйесін жетілдірудің артықшылық бағыты ретінде мұғалімдердің кәсіби құзіреттілігін арттыру болып саналады.      

Бейінді мектепке жаңа кәсіби сана-сезімді мұғалімдер қажет, тәжірибеде: 

- білім беру үдерісін нұсқалық және тұлғалық бағыттылығын; 

- білім беруді тәжірибелік әрекетке бағыттаушы;

- оқушылардың кәсіби өзіндік таңдауын аяқтауын қамтамасыз ететін мұғалімдер қажет.   

 Бейінді мектептің мұғалімі оқушылардың жобалау, іздеу-зерттеу әрекеттерін ұйымдастырудың әдістерін меңгеруі тиіс. Мұғалімдердің кәсіби қиыншылықтарын оқып-білу, дәл қазіргі уақытта жоғары мектепте бейінді оқытуды енгізу мұғалімнің өз қызметінің сапалы өзгеріске ұшырауына дайындығына байланысты екендігі жайлы қорытынды шығарылды. Оларға:

1) пәннің бейінді және базалық деңгейіндегі мазмұнын меңгеру;

2) сабақтың барысында және сабақтан тыс уақытта әрекеттің әр түрлі тәсілдерін қолдану:  оқушылардың зерттеушілік және жобалық жұмыстары, танымдық әрекетті ұйымдастырудың топтық және жеке түрлері;  

3) мектепішілік бағалау жүйесінің өзгеруі, бағаны жинақтау технологиясын меңгеру;

4) элективті курстардың сабақтарын ұйымдастыру әдістерін меңгеру;

5) оқудағы құзіреттілік көзқарастың мәнін түсіну. Басқа сөзбен айтқанда, мұғалім әрдайым өз білімін жетілдіріп отыруы, жаңа технологияларды (сонымен қатар компьютерлікті де) және жұмыстың әдістерін меңгеруі тиіс.   
Бейіндік оқытуды енгізудің бір шарты  - бейіндік мектепте қызмет ететін педагог мамандарды дайындау, біліктілігін жоғарылату және қайта даярлау.

Бейіндік мектептің мұғалімі тек жоғары деңгейдегі маман, бейінге сәйкес және өз қызметінің маманы болып қана қоймай, мыналарды қамтамасыз етуі тиіс:

· білім беру үдерісінің вариативтілігі мен жеке тұлғаға бағдарлануын (жеке білім алу траекториясын жобалау);

· білім беру үдерісіне интерактивтік, қызметтік компоненттерді енгізе отырып, практикалық бағдарын қамтамасыз ету (жоба-зерттеушілік және коммуникативтік әдістерді игеру);

·  жоғары сынып оқушыларының бейіндік еректенуінің аяқталуын және олардың таңдаған кәсіби саласы бойынша білім алуына қажетті қабілеті мен құзыреттері қалыптасуын.

Мұғалімге қойылатын жаңа талаптар бейіндік оқытуға көшу жағдайында педагогикалық білім берудің әрі қарай жалғасуын және қызметте жүрген педагог мамандардың біліктілігін жоғарылатудың қажет әрі талап екенін дәлелдейді. 

Жуық арадағы жылдарда бейіндік мектептегі оқытушылық жұмыстың негізгі көлемін  қазіргі қызметттегі педагогтердің корпусы атқаратын болады. Осымен де байланысты, мұғалімдердің кәсіби дайындығының керекті деңгейін  қамтамасыз ету үшін, бейіндік мектепте жұмыс жасауға ниет білдірген арлық мұғалімдерге арналған қайта даярлау немесе біліктілікті жоғарылатудан өтіп, арнайы куәлік (сертификат) алу міндеттеледі.

Педагогтерді дайындаудан басқа тағы  да бір маңызды мінде бой көтеріп отыр, ол – бейіндік оқытуға кезеңмен көшу.

Бейіндік оқытуды енгізуді жоспарлау барысында назарда болатын маңызды тетік – білім беру мазмұнын жаңартуға және оны қамтамасыз етуге (стандарттар, оқуқұралдары, үлгі бағдарламалар, оқулықтар мен әдістемелік құралда, мамандарды қайта даярлау т.б.) дайындық жұмыстарының айқын қажеттілік танытуы.

Бейіндік оқытуды енгізудің алдын ала кезеңі – мектептің негізгі басқышыныда бейіналды оқытуға көшу. Білім беруді басқару органдарының қолдауымен  мұғалімдер мен басшылардың біліктілігін жетілдіруді ұйымдастыру керек, мектепті бейіндік оқыту талаптарына жауап беретін оқу құралдарымен, керек тұста оқулықтармен қамтамасыз ету.

Бейіндік оқытуды енгізер алдында жалпы білім беру ұйымдарында оқушылардың бейіндік оқытуды таңдауы бойынша қомақты жұмыстар атқарылуы керек (сауалнама жүргізу, ата-аналармен әңгімелесу т.б.).

Осылармен бір қатарда бейіналды сынып түлектерін бейіндік мектептерге (сыныптарға, топтарға) қабылдаумен байланысты іс-шаралар жүргізіліп жатады. Түрлі деңгейдегі білім беруді басқарушы органдар білім беру ұйымдарының  бір-бірімен желілік өзара байланыста жұмыс істеуіне мұрындық болып, ұсыныстар беруі керек. Мұндай жұмыстардың нәтижесінде  жоғары сынып оқушылары  бейіндік деңгейде, бейіндік емес (жалпы білім беретін) мектептерде, сыныптарда, топтарда толыққанды орта білім алу мүмкіндігіне ие бола алады. 

Келесі кезеңде жұмыс  жаңа замандағы оқу әдебиеттерін жасаумен, базалық оқу жоспарын нақтылаумен, бейіндердің үлгілік оқу жоспарларын әзірлеу мен қабылдаумен, жыл сайынғы сәйкес аймақтық бағдарламалар негізінде бейіндік оқытуға көшетін мектептер мен оқушылардың  саныны көбейтілуімен  жалғастырылады.

Мектептің бейіналды дайындауға көшуі  - маңызды міндеттердің бірі болып табылады. 

Жоғары басқыштың бейінділігі идеясының жүзеге асырылуы негізгі басқыш түлегін жауапкершілігі жоғары таңдау жасау қажеттілігіне алып келеді – өзінің  болашақ мамандығын таңдаудың тірегі болып табылатын бейіндік бағыт  алдындағы оқушының еректенуі басталады.

Бейіналды дайындықты таңдау курстары арқылы енгізу - білім кеңістігін құрудың қажетті шарттары ретінде танылады.  Таңдау курстарының басты қызметі  - кәсіби бағдар беру.

 Осымен де байланысты, мұндай курстардың саны, мүмкіндігінше, мол болғаны дұрыс. Ол курстар қысқамерзімді және алмаспалы болып келуі және оқу модульдері түрінде жинақталып берілуі керек.

Одан әрі негзгі басқыш түлегінің аттестациялануы мен олардың мектептің жоғарғы бейіндік сатысына түсуін ұйымдастыруы туралы мәселе қойылады. Қазіргі бар тәжірибеге сүйенетін болсақ, білім алуды  нақты жалпы білім беру ұйымдарының жоғары сыныптарында (лицей, гимназия) жалғастырудың бейіндік сыныптардан гөрі көп екенін көреміз. Бейіндік оқытуға көшу жағдайында өзекті болуы мүмкін конкурстық іріктеу жағдаяты туындауы мүмкін. Сондықтан  мұндай конкурстық іріктеудің ашық жариялы өткізілу жайы туралы мәселені шешу керек.

Атап өтетін мәселе, жекелеген жалпы білім беру ұйымдарының жоғары сныптарына конкурстық іріктеу әр баланың жалпы білім алуға деген бекітілген құқығына қайшы келмейді. 

Осымен байланысты, мектептің негізгі басқышы түлектерінің қорытынды  аттестациясымен қатар, оқушылардың белгілі бір бейін бойынша білімін жалғастыруға дайындық  деңгейін айқын бағалаудың белгілі бір  формасын анықтау керек. Сонымен бірге бейіндік мектепке конкурстқы іріктеудің рационалды және жариялы ашық тетіктерін жаппай тәжірибеге енгізетін негіздемелерді жасау қажет.

Бұл ретте маңызды орын жинақтау бағасын (портфолио – «жетістіктер портфолиосы») енгізуге беріледі, онда оқушының түрлі жобаларды орындаудағы, реферат жазу, шығармашылық жұмыстар орындаудағы, таңдау курстары бойынша қолл жеткізген нәтижелерінің  жетістіктері белгіленіп отырады. 

Облыстық білім беруді басқармалары қол жеткізуге ұмтылған әрбір оқушының жалпы білім алу мүмкіндігін қамтамасыз етуі тиіс.

Қазіргі заманның бейіндік мектебі тек қажетті мамандар болғанда ғана аяғына тік тұрып кете алады. Ондай мамандар бейіндік пәндерді жүзеге асырып, оқыту барысын негізсіз ұсақ бөлшектенген оқу материалдарымен ауырлатпайды, және де  бейіндік емес курстарды оқытуға қойылатын талаптарды  күрделендірмейді.

Бейіндік сыныптарда жұмыс істейтін мұғалімдер мыналарды айқын есте тұтулары тиіс:

· бейіндік сыныптардағы білім мазмұнын өзгерту;
· білім беру технологияларын өзгерту;
· бейіндік оқытуды нормативтік тұрғыдан қамтамасыз ету;
· оқу-әдістемелік қамтамасыз ету;
· оқушылардың бейіндік дайындығын бағалау критерийлерін анықтау.
Жоғары сынып оқушыларын бейіндік оқытатын педагог мамандардың дайындығы мәселелісн шешуде жоғары педагогикалық білім беретін ұйымдар мен педагог мамандарды қайта даярлау жүйесіне ерекше орын беріледі.

Бейіндік мектеп мұғалімінің алдына қойылатын жаңа міндеттер оның барлық күш-қуатын бойына жинап, педагогикалық еңбек еткен жылдарда жинақтаған білімін, білігін жайып шығара алатын болуы керек.

Бүгінгі күні бейіналды және бейіндік оқыту енгізіліп жатқан облыстарда оны жүзеге асырып жатқан педагогтердің алдында қалыпты бір қиындықтар туындап жатыр. Ол қиындықтарды атап айтатын болсақ:

· мұғалімдердің бейіндік оқытудың енгізудің нормативтік-құқықтық базасын білмеу, мақсаты мен міндеттерін айқын түйсінбеуі;

· бейіналды және бейіндік оқытудың арасындағы мақсат пен міндеттерінің, жүзеге асырылуының айырмашылықтарын түсінбеуі;

· бейіндік білім берудіңмазмұнын, оны оқу-дидактикалық және әдістемелік қамтамасыз етудің жолдарын толық білмеуі;

· жобалау біліктерін меңгермеуі: мұғалімдер базалық, бейіндік не элективтік курстарды жобалай білмейді, белгіленген курстардың мақсатын айқындай алмайды, ол курстардың мазмұнын әзірлей алмайды;

· мұғалімдердің психологиялық білімдерінің таяз болуы; сөйтіп оқушылардың еректену, өзін таныту және ойлағынын іске асыру, ішкі «Мен-бейнесін» қалыптастыру барысын  сауаттылықпен ұйымдастыра білмеуі;

· қолжетімді диагностиканыі әдістемесі мен жүргізу жолын білмеуі;

· озық педагогикалық технологияларды және оларды білім беру үдерісінде өз орнымен қолдана білмеуі;

· оқытудың белсенді әдістерінің қорыжеткіліксіз білуі, оның ішінде базистік оқу жоспарында көрсетілген жоба әдісі, ізденім-зерттеу әдісі, оқу тәжірибесі бар; 

·  компьютерлік сауаттылығының төмен болуы, сөйтіп оқыту барысында ақпараттық, мультимедиалық, ғаламторды және интерактивтік әдістерді  қолдану мүмкіндігінің шектелуі; ал оқушылардың өз бетімен білім алуын қалыптастыру мүмкіндіктерін пайдалана алмауы т.б.

 Бұл тұста бейіндік мектепте жұмыс жасауы тиіс  болашақ мұғалімдерді даярлайтын  педагогикалық ЖОО-ң орны аса үлкен. Жоғары сынып оқушыларына бейіналды және бейіндік оқытудың мақсаты мен міндеттерін, негізгі модельдері мен құралдарын танытатын таңдау курстарын енгізу ғана қажет емес. Осымен қатар, жоғарыда көрсетілген мәселелерді кең танытатын психология, педагогика,  жекелеген пәнді оқыту әдістемесінің базалық курстарын қайта құру мәселе де аса маңызды болып табылады.

Бейінді оқытудағы педагогтың рөлі

Үкіметтің білім беру саясатында оқушылардың танымдық  және жасампаздық қабілеттерін дамытуға, жеке жауапкершілігі мен жүйелі білім алуларына басымдық беріледі.

Қазіргі бейінді мектептер мәселесін кадр шешеді. Олар жетекші пәндердің бағдарламаларын іске асырып артық материалдармен балаға салмақ салмайды.

Қорытындысында әрбір мектеп бейінді оқыту бойынша оқушының моделін жасайды. Модель мынадай болады:

* бейінді сыныптардағы білім мазмұнын қзгерту;

* білім беру технологияларын өзгерту;

* бейінді оқытуды нормативтік қамтамасыз ету;

* оқу-әдістемелік қамтамасыз ету;

* оқушылардың бейіндік дайындығын бағалаудың өлшемі.


Бейінді мектептің мұғалімі өз мамандығын ғана жетік білмей, бейінді бағдарламаларды озық технологиялар арқылы іске асырыатын жан болуы керек. 

Бейінді мектепте жұмыс істеуге дайын мұғалімге 4 құрылымдық компонент тән:

Арнайы-әдістемелік;

Мәдениеттанымдық;

Гуманистік;

Психофизиологиялық.

Арнайы-әдістемелік компонент мұғалімнің педагогикалық қызметінде –пән мұғалімінің мамандығы бойынша білім, білігі болып балаларды ғылым негіздеріне үйретуі тиіс.

Мәдениеттанымдық компонент  мұғалімнің жалпы және кәсіби мәдениетінің деңгейіне байланысты, ғылымда кәсіби мәдениетті бағалаудың 3 өлшемі қалыптасқан:

Аксиологиялық (құндылық);

Тұлғалық;

Кәсіптік.

Гуманистік компонентті мұғалімнің педагогикалық қызметіндегі тұлғалық қасиетінен бөле-жара қарауға болмайды. Гуманитарлық білімнің мазмұны адамның рухани тілегін, оның ішкі әлемін ашуға, адамгершілік ұрығын себуге бағытталған. 

Аталмыш қасиеттер мынадай жұмыстар нәтижесінде іске асады:

-оқушымен демократиялық стильде қарым-қатынас жасап,

қызығушылықтарын ескеріп, оқу-танымдағы бейімділік ерекшеліктеріне сәйкес оқытуды ұйымдастырғанда;

-оқу материалдарын таңдағанда оның балаға тұлға ретінде адами қасиеттерге тәрбиелеуі керек;

-мектеп курсының мазмұны оқушыны өмір тәжірибесін және денсаулығын сақтауға тәрбиелеуі керек.

Психофизиологиялық компонент мұғалімнің өзіне тән (темперамент, ойлау, қабылдау) ерекшеліктері бейінді сыныптардағы оқушылармен табысты жұмыс істеуіне кепілдік береді. Бейінді оқыту сыныптарына беретін мұғалімдердің тұлғаллық қасиеттеріне және осы сыныптарда жұмыс істеуге деген ынтасына қарау керек. 

Бүгінгі таңда пән-мұғалімі емес, мұғалім-зерттеуші, мұғалім-технолог қажет, ол өз пәнінен ғылыми-әдістемелік, жұмысына жаңалық енгізетін істермен белсенді айналысатын жан болуы керек. Ең бастысы мұғалімнің тұлғалық қасиеті, өз пәнін жаңаша жобалайтын бағдары болуы ауадай қажет. Бұл арада мұғалімге кәсіби бейіндік мәселелері бойынша ашық сабақтар мен сынып сағаттары пайдасын тигізеді. Мысалы, 9-сыныпта «Мен және менің мамандығым» деген сынып сағатының оқушылардың мамандық таңдауына көмегі тиеді. Осы сияқты басқа да жаттығулар ұсынуға болады.

№ 1 жаттығу. Жүргізуші қатысып отырғандарға қандай мамандық қызықтыратыны туралы сауал қояды да, тақтаға 10-15 мамандықтың атауын жазады. Жаттығу кезінде олар ұнағанын өздері айтады. Бірнеше секунд ішінде қатысушылар құрбыларына қандай мамандықтың оған лайық екендігін айтып береді. Жүргізушінің белгісінен кейін өздері ұнатқан мамандықты көрсетеді. Содан кейін дауыс беру қорытындыланады.(Құрбыларының болжамы мұғалімнің және ата-аналарының болжамынан да дәлдірек болады).

№ 2 жаттығу.  Топтың ішінен бір адам дәлізге шыға тұрады. Қалғандары бір адамды ың-шыңсыз таңдайды. Әрбір қатысушы бір мамандықты айтуы керек. Кімнің айтылған мамандыққа лайықтылығы айтылады.

Бейінді сыныптың мұғалімі-оқушының жетекшісі, ақыл-кеңес берушісі және оқу ісін ұйымдастырушы. Осының бәрі бейінді оқытуды ұйымдастыруды кадрмен қамтамасыз етуді талавп етеді. Бейінді мектептің мұғалімдері алдында жаңа міндеттер тұр. Бейіналды және бейіндік оқытуды ендірудің өзіндік қиынждықтары бар. Ол қиындықтар:

-бейіндік оқыту мазмұнының толық әдістемелік және дидактикалық қамтамасыз етілмеуі;

-оқушының өзіндік белсенділігі, өзін-өзі іске асыруына психологиялық білімі және оны сауатты ұйымдастыруға, мамандық таңдауда «Мен-бейнесі» жетіспейтіндігі.

-білім беру үрдісінде алдыңғы қатарлы пед. Технологияларды өз деңгейінде білмеуі жатады. 

Мұғалімнің біліктілігін жетілдіруге іштей және сырттай оқу курстарының, теориялық семинарлардың, стажировкадан өтудің маңызы зор. Осы мәселелерді шешуде барлық әдіс жақсы: тәжірибе алмасу семинарлары, көшпелі және қашықтықтан біліктілік көтеру курстары.

Әріптестерінің сабағына қатысу және нормативтік құжаттарды оқу  арқылы мұғалім бейінді мектептің құзырлы маманына айналады.

Мұғалім білуі:

-оқушыларды өзіндік шығармашылық жұмыстарға баулуда бағыт беруді жобалай білуі тиіс;

-оқушылармен жұмыс істегенде қызметтің әр түрлісін (топтық, жұптық) қолдана білуі керек;

-алуан түрлі ақпарат көздері және дерек базаларымен өз бетінше жұмыс істей білуі керек;

-оқу үрдісінде ашық білім беретін ақпараттық технологияларды пайдалана білуі керек.

-оқушылардың кәсіптік таңдауына ықпал ете білуі тиіс.

Жоғарыда айтылғандардың бәрі бейіналды және бейінді оқытумен белсенді түрде айналысып жүргендер үшін пайдалы болмақ. 

Бейінді оқыту ауыл мектебіндегі білім сапасын жоғарылату құралы ретінде

Ауыл мектебін жаңарту педагогикалық ғылымның назарында ерекше орын алуы қажет. Ауыл мектебі, оқушылардың жалпы мәдениетін дайындаумен қатар, ауылда әлеуметтік тұрақтылықты сақтауда және ауыл халқының мәдени деңгейін көтеруде үлкен рөл атқарады. Сол себепті ауыл мектебінде неге және қалай оқыту сұрағы ойдан шығарылмаған, ол білімнің тұлғалық, өмірлік және кәсіби қажеттілігінің маңыздылығынан туындаған шындық.    

Бейінді оқыту проблемалары бойынша қазіргі кездегі зерттеулердің, ауыл мектебі қызметінің нәтижелерінің, еңбек нарығындағы әлеуметтік жағдайлардың талдауы мынадай әлеуметтік қарама-қайшылықтарды анықтауға мүмкіндік тудырады: экономиканың әр түрлі салалары үшін қоғамның білікті мамандарға сұранысы мен жалпы білім беретін мектепте білім, біліктілік пен дағды түріндегі білім нәтижелерін жоспарлануының арасындағы; бейінді білім берудің көптүрлілігі мен ауыл мектебінің оны жүзеге асыру мүмкіншілігінің шектеулігі; бейінді оқытудың көрсетілген мақсаттары мен ауыл мектебінің оған жетудегі нақты мүмкіншіліктері.  Ауыл мектептерінде бейінді оқытуды енгізу ауылды дамытудың жаңа әлеуметтік-экономикалық жағдайында жүзеге асырылуда, олар үшін келесі сипаттар тән: экономиканың көпқұрылымды түрлерінің дамуы, ауыл шаруашылық саласы мамандарына сұраныстың жоқтығы, өндірістік және әлеуметтік салаларда жаңа мамандықтардың пайда болуы, халықтың жұмыспен қамтылу құрылымындағы өзгерістер, ата-аналар мен балалардың білім алуға сұранысы, ауыл оқушыларының қолайлы да сапалы білім алуына жағдай жасауға бағытталған, жалпы білім беретін ұйымдар жүйесін қайта құрылымдау.        

Бейінді оқыту жағдайында болашақ мұғалімнің мектеп жұмысына теориялық және тәжірибелік дайындығын қалыптастыру: педагогикалық жоғары оқу орындарындағы студенттерді даярлаудың тьюторлық үлгісінің кейбір аспектілері

Болашақ оқытушыны даярлаудың дәстүрлі жүйесінің негізгі функциясы регламенттелген білім көлемін трансляциялау болып табылған, бүгінгі таңда бұл жүйе әлеуметтік мәдениеттегідей, ұйымдастырушылық-педагогикалық және ғылыми-мазмұндық жоспарда да қоғам мен мектеп қажеттіліктерін қанағаттандырмайтын күйде. Білім беру жүйесін жаңалаудың басым бағыттары бейінді оқытуға ауысу болып табылады. Бейінді оқыту тұжырымдамасы оқытуды даралауға және оқушыларды әлеуметтендіруге, бейіналды және бейінді деңгейлерде іске асырылатын бейіндердің икемді жүйесін жасап шығаруға бағытталған, мамандандырылған даярлау жүйесін құруды негізге алып отыр. 

Құрамдас бөлігі оқушылардың жеке білім алу қажеттіліктерін, олардың әлеументтенуін және өзін-өзі танытуларын қанағаттандыру болып табылатын бейінді оқытудың қалыптасып келе жатқан жүйесі белсенді даму үстіндегі инновациялық үдерістер жағдайында қызмет етуге қабілетті маман даярлауды қамтамасыз ету талабын алға тартады. 

Оқу үдерісіне жаңалық енгізуге деген педагогтың дайындығы көп жағдайда оның жоғары оқу орнында оқыған кезеңде қаланған негізімен анықталады. Болашақ ұстазды даярлауға арналған жүйелі-қызметтік тәсілге сәйкес, оның жоғары оқу орнында білім алуы маман қалыптастырудың мақсатты бағытталған үдерісін жүзеге асыруға мүмкіндік беретін жеке басы мен педагог қызметі моделіне бағдарлануы тиіс. 

Психолого-педагогикалық әдебиетте жаңа типтегі педагогқа деген мектеп пен қоғамның өзекті сұранысы ретінде, әлемдік білім кеңістігін дамыту тенденциясына бағдарланған модельдер ұсынылған. Заманауи педагогикалық білім беру стратегиясы өзекті білім беру міндеттерін шешу жағдайында жауапты және кәсіби әрекет еуге қабілетті оқытушы тұлғасын қалыптастырудан тұрады. Бұл стратегия тұтастай гуманистік дүниетанымға, терең кәсіби білімге ие, кәсіптік қызметінде өзінің шығармашылық әлеуетін кешенді іске асыра алатын оқытушының рухани дамыған, мәдениетті тұлғасын қалыптастыруға бағытталған оқу үдерісінің мазмұны, түрі және әдісін игеруді жүзеге асырады. 

Теориялық зерттеулердің түрлі бағыттарына қарамастан бейінді оқыту жағдайындағы болашақ ұстаздарды оқыту үдерісі толық зерттелмеген. Осыған орай тәжірибе барысында оқытушылардың маңызды бөлігі, еңбек өтілдеріне және біліктілік деңгейлеріне қарамастан, заманауи мектепте бейінді оқытуды жүзеге асыруда айтарлықтай қиындықтарға тап болуда. Бұл жаңа білім беру жүйесі жағдайында жас мамандардың бейімделуі мен кәсіби өсу үдерісін қиындатады. Оқытушылардың өздері мұндай қиындықты өздерінің жоғары оқу орнында оқыған кезеңдегі теориялық және тәжірибелік дайындықтарының шалалығымен байланыстырады.

Бейінді оқытуды іске асыру аясында оқытушының инновациялық қызмет субъектісі ретінде қалыптасуы оны жоғары педагогикалық білім жүйесінде даярлау үдерісіне, білім беру жүйесінде болып жатқан өзгерістердің сипаты мен бағытталуына қарай жоғары оқу орнында оқытудың бастапқы бағдарына сапалы өзгерістер енгізуді талап етеді. 
Жаңа білім беру моделінің қалыптасуы жағдайында, бейінді оқыту кезіндегі мектептегі жұмысқа педагогты даярлауды белсендіретін, инновациялық қызмет түрлерін меңгерумен байланысты оқытушының педагогикалық функциясын дамыту жүзеге асады. 

Педагогтардың кәсіби бейімделуі жағдайларын және белсенді даму үстіндегі инновациялық үдерістер жағдайында бейінді оқыту мен кәсіби-педагогикалық қызметті іске асыруға қабілетті педагогқа қоғам мен мектептің әлеуметтік-мәдени қажеттіліктеріне бағытталуы мен сипатын есепке ала отырып, болашақ оқытушыларды даярлауды жүзеге асыруды алдыңғы қатарға қою қажет. Оқытушыны даярау ісі бейінді оқытудың мазмұндық және процессуалдық аспектілерін қамтитын, оқытушының инновациялық қызметке теориялық және тәжірибелік дайындығы моделіне бағдарлануы тиіс. Болжамалы модельді пайдалану мектеп пен қоғамның мұғалімге қоятын заманауи талаптарына жауап беретін, бұрын белгіленген параметрлермен маманның қалыптасуының мақсатты үдерісін жүзеге асыруға мүмкіндік береді. 

Бейінді оқыту жағдайында болашақ ұстаздың мектептегі жұмысқа теориялық және тәжірибелік даярлығын қалыптастыру үдерісін келесі әлеуметтік-педагогикалық шарттар негізінде атауға болады:

- педагогтың кәсіби қызметіне қойылатын талаптардың жаңа мазмұнын оқытуға бағдарлау;

- бейінді оқыту жағдайында оқытушыға инновациялық ізденісті жүзеге асыруға мүмкіндік беретін, мақсатты тұжырымдау деңгейінде теориялық білім мен сәйкес дағдылар жиынтығын (талдау-болжамалы, жобалық және рефлексивтік) есепке ала отырып, бейінді оқыту жағдайында мектеп жұмысына студенттерді даярлау моделін құру;

- бейінді оқыту жағдайында студенттерді педагогикалық білім беру жүйесінде және олардың мектептегі кәсіптік қызметке оқыту үдерісінің сабақтас байланыстарын іске асыру.

Болашақ ұстаздарды даярлау моделінің мазмұндық аспектісі бейінді оқыту жағдайында оқытушыға инновациялық ізденісті жүзеге асыруға мүмкіндік беретін жаңа сапалы деңгейде теориялық білім мен дағдылар жиынтығына (талдау-болжамалы, жобалық және рефлексивтік) негізделген, мақсатты болжамдық деңгейдегі қызметке педагогтың дайындығын қосуы тиіс. Модель аспектісінің процессуалдық (технологиялық) аспектісі тапсырмалар мазмұнын, түрін және оқыту құралын таңдау негізінде дидактикалық тапсырмалардың шешімі мен берілуінің бірізділігін қамтамасыз ететін, көпдеңгейлі педагогикалық білім кезеңдерінің ерекшеліктерін есепке алатын, студенттерді оқыту үдерісін кезеңдік ұйымдастыруды көздейді. 

Бейінді оқыту жағдайында мектеп жұмысына оқытушының теориялық және тәжірибелік дайындығы, біздің түсінігімізше, ұстаздың талдау-болжамалы, жобалық және рефлексивтік қабілеттерін теориялық білім негізінде меңгеруді болжайтын, оларды жаңа білім беру жағдайында тәжірибеде өз білімдерін іске асыратын, мақсатты тұжырымдау деңгейінде оқытушының  қызметке қабілеттілігі болып саналады. Бейінді оқыту жағдайындағы мектеп жұмысына оқытушының теориялық және тәжірибелік дайындығы моделі жаңа сапалы деңгейдегі теориялық білім мен тәжірибелік дағды жиынтығы (талдау-болжамалы, жобалық және рефлексивтік) ретінде қарастырылады.

Ұстаз даярлау үдерісінде теория мен тәжірибені ықпалдастыруға, алған білімді өзектілендіруге, студенттердің негізгі кәсіптік дағдылары мен қабілеттерін қалыптастыруға мүмкіндік беретін, психолого-педагогикалық практикум басты роль атқарады. Тәжірибелік білім алу барысында студенттердің қызметі бейінді оқыту жағдайында педагогикалық міндеттер жүйесін құру, педагогикалық жобалау нысандарын таңдау жолымен, ойын модельдеудің түрлерін кеңінен пайдалану, бейінді оқыту жағдайында оқушылардың жеке білім траекториясын жасау жолымен оқытушының инновациялық қызметін модельдеуге бағытталуы тиіс.

Болашақ ұстазды даярлау үшін ең маңыздысы - жалпыкәсіптік пәндер, арнайы курстар мен арнайы семинар циклдері бойынша таңдалатын пәндер. Бұл пәндер педагогикалық жоғары оқу орын студенттерін даярлаудың негізгі деңгейін ұлғайтады және толықтырады және кәсіби қызметте болашақ оқытушылардың тиімді бейімделуге мүмкіндік туғызады. Бейінді оқыту жағдайында пәндерді тағдау бойынша меңгеру аясында пәндік салалардың ықпалдасуы (педагогика, психология, оқыту әдістемесі) айрықша өзектілікке ие болады. 

Ауылдық шағынжинақты мектептер туралы кейбір мақалаларда ауылдық аз ғана мектептерде бейінді оқытуды іске асырудың күрделілігі айтылады.
Біріншіден, ауылдық шағынжинақты және аздаған мектеп мұғалімдерінің бейінді оқытуды жүзеге асыру үшін оқу сағаттарының аз болуы әсер етеді, себебі олардың жүктемесі мектептегі жиынтық-сыныптар санына байланысты. 

Екіншіден, азын-аулақ мектеп жағдайында барлық бағыт бойынша жоғары деңгейлі мамандар тапшы болып келеді.
Кейбір ауыл мектептерінде аздаған кедергілерге қарамастан, бейіндік және элективтік курстарға бірден, болмаса, екі профиль бойынша өткізеді. Қазір, бұрынғы замандағыдай, ауыл оқушысы таңдай алмайды, себебі шешімін таппаған кадрлық проблема – педагогтардың жеткізілксіз даярлығы кедергі.  Сондықтан ауыл оқушыларды бейінді оқыту сапасы қалалық оқушылармен салыстырғанда айтарлықтай төменгі деңгейге бағдарланады.

Алайда ауыл оқушыларын бейінді оқыту сапасын желілік ұйымдар есебінен көтерудің әлі де мүмкіндіктері бар. 
Бірінші нұсқа, тұжырымдамада көрсетілген жағдай мектеп арасының ұзақтығына байланысты ыңғайсыз саналады. Бір-біріне жақын орналасқан 
(9-30 км) мектептер арасынан өзгелері үшін «ресурс орталығы» болатын біреуін таңдау қажет. Алайда, қарашадан бастап сәуірге дейін жалғасатын сібір қысында оқушыларды «ресурс орталығына» жеткізу денсаулыққа зиян болуы да мүмкін. Экономикалық тұрғыдан бұл да тиімсіз. 

Және екінші нұсқа, тұжырымдама авторларының ұсынғанын біздің жағдайда жүзеге асыру мүмкін емес. Бұл тағы да елді мекендер-ауылдар және аудандық әкімшілік орталықтары немесе қалалары арасының қашықтығымен байланысты. Бұл жерде ара-қашықтық 20 дан 500 км аралыққа дейін саналады. Жоғары оқу орындары ауыл оқушыларына көшпелі ақылы «жексенбілік мектеп» сияқты дайындық курстарын ұйымдастырады, бірақ бітірушілер оқытушыларымен аптасына бір рет қана кездеседі. Мұндай курстар аудан орталығының білім беру ұйымдарының бірінің негізінде өткізіледі. Қазіргі көлік мәселесінің туындауына байланысты аудан орталығында тұрмайтын аздаған оқушылар ғана осындай курстарға қатысып жүр. Бұған қоса, ауыл шаруашылығында қолдары босамайтын, 6-7 жыл бойы жалақыларын ала алмайтын ата-аналар балаларының оқуын төлеуге қауқарсыз. 
Жоғары сынып оқушыларын бейінді оқыту міндетін шешу үшін басқа да идеяларға жүгініп көрдік. Олардың бірі мектептердің педагогикалық ұжымдарын өзара әрекеттестіру есебінен пайда болды.
Бейінді оқыту ақпараттық-коммуникативтік технологияларды пайдалану арқылы қашықтықтан оқыту режимінде іске асады. Бес жалпы білім беретін «серіктес» мектептердің жоғары сатыларында, негізінен қашықтықтан оқитын оқушылардың бейіндік тобы қалыптасады. 

Бейінді оқыту әртүрлі мектептерде қызмет ететін педагогтар тобымен жүзеге асырылады. Топта – жетекші ұстаз (ұстаздар), элективтік курс оқытушылары, кәсіптік топ кураторлары қызмет етеді. Жетекші ұстаздар «серіктестіктің» әлдеқайда жетік даярланған педагогтары қатарынан шығады. Бейіндік және элективтік курсқа жетекшілік ететін жетекші ұстаздар міндетіне оқушыларға арналған оқу материалдарын әзірлеу және оларды қашықтықтан оқыту режиміне үйрету кіреді. Бейіндік топ кураторлары оқушылардың жеке білім беру бағдарламаларын құру және оларды іске асыру үдерісін ұйымдастырады. Сонымен қатар, кураторлар қашықтықтан оқыту үдерісінде балаларды «сүйемелдеушілер» болып табылады. Олар әртүрлі жастағы және түрлі деңгейлі оқу топтары жағдайында алған тапсырмаларын орындауды ұйымдастырады, оқу үдерісі кезінде туындаған қиындықтарды анықтауға көмектеседі, жетекші ұстаздар немесе элективті курс ұстаздарының сұраныстарын ресімдейді, күндізгі кеңес беру қажеттілігін анықтайды, оқушылардың ата-аналарымен өзара байланысын қолдайды және т.с.с. 

Тоқсанына бір рет оқушылардың профиль оқытушыларымен күндізгі кездесуі ұйымдастырылады (күндізгі сессия). Күндізгі сессияның мақсаттары мен міндеттері әртүрлі болуы мүмкін – нұсқаущы, сынақ, зертханалық-тәжірибелік, іздеу-зерттеу және т.б. Мұндай кездесулер қатарына «қысқы және жазғы мектептер» кіреді, онда бейінді оқыту міндеттері ғана емес, бітіруші түлектерін тәрбиелеу және әлеуметтендіру міндеттерін шешу жүзеге асырылады. Қашықтықтан оқыту режимінде іске асырылатын профильдермен қатар «күндізгі» оқыту да жүргізіледі. Мысалы, технологиялық профиль - «тракторшы-машинист» мамандығы, «шаштараз» және т.б. 
Негізгі жалпы білім беретін пәндер әр мектептің пән-мұғалімдерімен қарапайым режимде жүреді. 

Бейінді оқыту үдерісін басқару «серіктестіктің» директорлық корпусымен жүзеге асырылады. Жауапкершілік мектеп директорларының арасында төмендегідей бөлінген:

· оқушылардың әртүрлі жастағы бейіндік топтарын ұйымдастыру;

· оқыту бейініне қарай оқушылардың өзін-өзі анықтау үжерісін қамтамасыз ету: жаратылыстану-математикалық, гуманитарлық, әлеуметтік-экономикалық, технологиялық;

- оқыту үдерісін ұйымдастыру: негізгі, бейіндік және элективтік курстарға арналған оқу кестесін құру;

- бейінді оқытудағы ұстаздар тобында кадрлар даярлау және функционалдық міндеттерін бөлу (жетекші мұғалім, куратор, кеңесші және т.с.с). 

Директордың жедел-тактикалық мәселелерді шешетін, бейінді оқытуды басқаратын өз командасы бар. 

Бейінді оқытуға жетекшілік етуді аудандық (қалалық) білім беру бөлімдері мамандары жүргізеді. 

Бұл модельді іске асыру міндеттер қатарына қайта ресімделетін белгілі бір қиындықтар мен проблемалармен байланысты. Олардың ішінде:

- ақпараттық-коммуникативтік технология құралдарымен жұмыс істеуге бейінді оқыту педагогтарын және болашақ бейіндік топ оқушыларын даярлау; 

- оқу материалдарын қашықтықтан оқыту режиміне бейімдеу;

- педагогтар мен оқушылардың күндізгі және кешкі оқудағы өзара әрекеттерін ұйымдастыру және құру;

- эксперимент режимінде қашықтықтан оқытудың түрлі элементтерін еңбекпен өтеу;

- қашықтықтан оқытудың «техникалық негізін» даярлау – білім беру мекемелерін компьютерлік техникамен қосымша жабдықтау, техникалық ақпараттық арналарды дайындау;

- бейінді оқытуды басқару жүйесін, нормативтік-құқықтық негізін және басқа да міндеттерді жасау. 

ҚР білім беру жүйесіндегі 12 жылды білімдегі бейіндік оқыту

ҚР Білім жөніндегі Заңына сәйкес ҚР 2011-2020 жылғы білім дамуының  мемлекеттік бағдарламасында 12 жылдық білім беру құрылымы келесі деңгейлерден тұрады:

· Бастауыш білім беру(1-4 сыныптар), баланың танымдық процеске оң уәжі  болуын, оқыту әрекетіне жеке қабілеттіліктерінің дамуын және ептілігін, баланың жеке тұлға болып қалыптасуын қамтамасыз етеді;

· Негізгі орта білім беру (5-10 сыныптар), оқушының жоғары рухани-адамгершілік  мәдениетінің қалыптасуын, тұлғааралық, этноаралық қатынас мәдениетінің, өз басына өзі жауап беруін және бейінді дайындығын, ғылым жүйесінің базалық негіздерін қамтамасыз етеді.

· Жалпы орта білім беру (11-12 сыныптар), алдағы интеллектуалдық, рухани, физикалық өсуінің жасалу шарттарын, келешек мамандығының таңдау бағытының жіктелу, бірігу негізінде  білім беру  мазмұнының кескінделуін, қоршаған орта, адам, қоғам туралы оқушының  қорытындалған білімдерін біртұтас игеруін қамтамасыз етеді.

Бейінді оқытумен байланысты 12 жылдықбілім берудің келесі негізгі ерекшеліктерін атап өту керек:

1. Таңдаулы бағыт бойынша (табиғи-математикалық, қоғамдық-математикалық және технологиялық) 11-12         сыныптарда бейінді оқыту. Түлектерді жоғары дәрежеде дайындаумен байланысты:

· Жоғары білім беруде келешек мамандықты таңдауға;

· Жоғары оқу орнында оқуларына.

Осыған орай, жоғары білімді, жоғарыквалификацияланған мамандар, келешек ғалымдар дайындаудың бастапқы базасының, негізінің құрылуы – бейінді оқытудың мақсаты болып табылады.

Бұл ретте бейінді оқыту мектеп қабырғасында оқушылардың бастауыш деңгейдегі мамандықтарын ұсынуды өзінің мақсаты етіп қарастырмайды.

2.  Оқушыларға бастауыш буын кәсіптерін меңгерту колледждерде  міндеті техникалық және кәсіи білім беру аясында шешіледі. Бүгінде колледждер қалалық та, ауылдық та (ірі ауылдық мекендер) жерлерде жұмыс жасайтыны белгілі.

3. Негізгі мектептің жоғары сыныптарында (9-10 сыныптар) бейіналды дайындықты жеке пәндерді тереңдете оқитын оқушылар  санатында негізгі мектепті бітірген соң ЖОО-ға түсу үшін бейіндік мектепте (11-12 сыныптар) білімін жалғастыруды жоспарлағандары ғана оқиды.

4. Ұсынылатыны: негізгі мектепті бітірген соң (10 сыныптан соң): - оқушылар, өз қалаулары бойынша, түсу емтиханысыз, оқуды техникалық және кәсіби білім беру және ортадан скейінгі ілім беру ұйымдарында жалғастырады. Емтихансыз түсу оқушылардың өз жеке тұлғасының даму траекториясын ерте анықтауға мүмкіндік береді. Осының негізінде колледж оқушыларының алдында өз кәсіби дамуын жалғастырудың үш жолы  ашылады.  

2-курсты аяқтап, оқушы жалпы білім берудің базалық мазмұнын меңгереді (11-12 сыныптардың қажетті минимумы), сонымен қатар біліктіліктің бастапқы деңгейін бітіргені туралы куәлік алу үшін керекті пәндер оқытылады. 2 курстан соң, колледж студенттерінің қолынан келетіні:

а) осы ұйымда оқуын жалғастырып, 3-4 курстарда біліктіліктің орта буынын алады (үлгерімнің керекті деңгейіне ие болғанда);

игерген кәсібі бойынша жұмысқа орналасып (кіші маман кәсібі бойынша), сол мезгілде колледждегі оқуын қашықтан оқу не сырттай оқу формасында жалғастырады;

б) кешенді тестілеу (КТ) негізінде толық оқыту бағдарламасын  аяқтауға жоғары оқу орнына түсу.

Колледжді  ТжКБ-нің және ортадан соңғы білімнің (1-4 курс) толық оқу бағдарламасын аяқтаған соң, оқушылар орта буын маманының дипломын алады, ол иплом мынадай құқықтар береді:

а) мамандығы бойынша білім деңгейіне сай жұмысқа орналаса алады (орта буын маманы);

ә) кешенді тестілеу нәтижесі бойынша ЖОО-ға түсіп, қысқартылған бакалавриат бағдарламасымен  оқи алады (4 жылдың орнына  3 жыл оқиды).

5. Бейіндік сыныптардағы (11-12 сыныптар) оқушылар, бейіндік пәндерді тереңдете оқудан басқа,  ҚР БҒМ-мен келісілген көлемдегі жоғары оқу орындарының жалпы білімдік пәндерін оқиды ( саясаттану, мәдениеттану т.б.).  12 жылдық мектеп түлектері Ұлттық бірыңғай тестілеу (ҰБТ) негізінде  жалпы орта білім туралы аттестат алып,  тәуелсіз ұлттық тестілеу формасындағы бейіндік емтихандарнегізінде ЖОО-ғатүсе алады.

6. Өзінің түпмәні жағынан, 11-12 сыныптардағы бейіндік оқытудан кейін түлектер ЖОО-ға емтихансыз түседі. Бейіндік оқытуға (11-12 сыныптар) түсудің осындай мақсаты 5-10 сыныптарда оқудың уәжділігін жайлы жағынан жоғарылата алады. 

Оқушылар 10 сыныптан соң ТжКБ-ге түсу емтиханысыз түсе алады және алғашқы екі курсты тегін (бюджет есебінен) оқи алады (бұл – олардың конституциялық құқығы), не болмаса, кем дегенде, базалық орта білім тегін берілуі тиіс.

1. Жалпы орта білім (бейіндік оқыту) 11-12 сыныптарда білім беруді ұйымдастырудың мынадай түрлері арқылы жүзеге асырылады: 
- бейіндік сыныптары бар жалпы білім беретін мектептерде;
- үш бағыттағы 11-12 сыныптар (ЖМБ, ҚГБ, технологиялық);
 - бір бағытта оқытуды  іске асыратын «Бейіндік мектептерде» (лицейлер – ЖМБ, не гимназиялар - ҚГБ) (бірбейінді мектептер); 
- ірі ауылдық мекендерде ашылған тірек мектептерде («Ресурстық орталықтар»). 
Жалпыбілім беретін ұйым (бейіндік мектеп) қалалық және ауылдық жерлерде жұмыс жасап жатқан жалпы орта білім беретін мектептер негізінде құрылады және оқыту 3 бағыт бойынша жүргізіледі (жаратылыстану-математикалық, қоғамдық-гуманитарлық, технологиялық).

Бірбейінді мектеп дегенде, бір бағыттағы жалпы білім беретін ұйым түсінілетіні белгілі. Бірбейінді мектептің бағытын анықтауда  мектептің материалдық-техникалық және мамандар әлеуеті  назарда ұсталынады. Мысалы, жұмыс жасап жатқан лицейлерде – жаратылыстану-математикалық бағыттағы бейіндік мектепті ашудың алғышарттары бар, жұмыс жасап жатқан гимназияларда – қоғамдық-гуманитарлық бағыттағы бейіндік мектептер ашуға керекті алғышарттар бар.  Аймақтың экономикалық сұраныстарын ескергенде, облыс орталықтары мен ірі қалаларда      қосымша жаңа бейіндік мектептер салынуы мүмкін.

Тірек мектебі (ресурстық орталық) -  білім беру ұйымы, оның базасында жақын жатқан ШЖМ-ң білім беру ресурстары жинақталады, Әрбір ресурстың артында бірнеше ШЖМ тіркеледі. ШЖМ оқушысы он күннен үш рет тірек мектебінде оқып, онда аралық қорытынды аттестация тапсырады. Сессияаралық кезеңде ШЖМ-да оқыту  тірек мектебінің мұғалімдерінің қатысуымен және қашықтан оқыту технологияларын қолданумен өткізіледі. Осылай, ШЖМ мәселесі тірек мектептер, интернаттар мен тасып жеткізу есебінен шешіледі (БДМБ қағидалары бойынша).

2. БДМБ-на  орай, бастауыш, негізгі бейіндік мектептерді аяқтаған соң, ұлттық тестілеу жүйесі жүргізіледі:

· бастауыш мектепте – таңдалып жүргізіледі, оқушылардың оқу жетістіктерін мониторингілеу мақсатымен;

· негізгі мектепте – оқытудың одан әрі қарайғы траекториясын  анықтау мақсатымен;

· жалпы білім беретін (бейіндік) мектепте-  ұлттық бірыңғай тестілеу түріндеалынған білім, білік, дағдылардың деңгейін анықтау мақсатымен;

· бұдан басқа, БДМБ-ге сәйкес, жоғары білім алуға үміткерлер тәуелсіз ұлттық тестілеу түрінде қосымша бейіндік емтихандар тапсыратын болады.

3. 11-12 сыныптарда үшінші - технологиялық бағытты енгізудің негіздемесі.

Қазақстан экономикасының өсуі жұмысшы мамандығы негізгі болып саналатын орта іскерліктің дамуымен тікелей  байланысты болып келеді. Ерте еректенудің қажеттілігі мен білім алып жатқан жастардың жұмысшы мамандығына бағдар алуы технологиялық бағытты енгізуді талап етеді.

Осымен де байланысты, ҚР «Білім туралы» заңының 16 бап. 3 т. бұрынғы ережесін қайта қалыпқа келтіруді жөн деп санаймыз. Жалпы білім беретін оқу бағдарламалары саралау,икіріктіру және кәсіби дайындыққа бағдар ұстануымен ерекшеленіп әзірленеді. Бейіндік оқытуды енгізу әлеуметтік-гуманитарлық, жаратылыстану, технологиялық және оқушыларды кәсібиге дейінгі дайындыққа бағдарлайтын басқа бағыттарды жүзеге асыруды көздейді. Жалпы орта білім берудің жалпыбілімдік оқу бағдарламасын игеру мерзімі  - екі жыл. (бұл тармақша "Білім туралы" Қазақстан Республикасының Заңына өзгерістер мен толықтырулар енгізу туралы Қазақстан Республикасының 2011 жылғы 
24 қазандағы № 487-ІV Заңымен алынып, онда технологиялық бағдар алынып  тасталынды).

Үшінші технологиялық бағыттың енгізілуі қажеттілігі туралы негіздеме.

Бұған Білім туралы" Қазақстан Республикасының Заңына өзгерістер мен толықтырулар енгізу туралыҚазақстан Республикасының 2011 жылғы 
24 қазандағы № 487-ІV Заңының  1 бабының 18 т. негіздеме бола алады.

Осы ұсынысқа орай, БДМБ-ның сәйкес ережесіне өзгеріс енгізу керек, онда: «2014 жылға қарай «Бейіндік мектеп» атты  бейіндік оқыту бағдарламасы әзірленіп, сынақтан өткізіледі. Онда  мынадай бағыт көрсетілген: қоғамдық-гуманитарлық және жаратылыстану-математикалық бағыттар болады.

Тәуелсіз бағасапасы  (ТБС) - оқушылардың еңбек қызметіне шығарылуының ерекшелігі болып табылады.

Қорытынды

Бейіндік оқытуды ұйымдастыруда оқушылар мен ата-аналардан  алдын ала  сұрақтар бойынша пікірлерін білу және нақты аймақ, қала, ауданның еңбек нарығының сұранысы тірек ретінде алынады. Мектептің (мамандар, материалдық-техникалық қоры) мүмкіндігі де маңыздылығы жағынан жоғары көрсеткіш болып саналады. 

Әрине, бейіндік оқытуды енгізу экспериментін іске асыру барысында көптеген мәселелер туындайтны белгілі. Мысалы, мұғалімдерді қайта оқыту, мектептің материалдық-техникалық базасын нығайту, емтихандар алу, оқушыларды іріктеу.

Бірақ ештеңеге қарамастан, болашақ – бейіндік мектептікі. Ол болашақты  сауаттылықпен басқаратын азаматтар даярлайтын бейіндік мектептікі.

Әрине тұспалдауымызша, оқушыларға  белгілі бір тартыншақтық тән болып келеді, ол тартыншақтық ата-аналардың, мұғалімдерің консервативтілігі арқасында күшейе де түсуі мүмкін. Шынтуайтына келгенде, сөзсіз, балалардың көпшілігі өздері іштей таңдаған мамандығына қарай ұмтылып тұратыны белгілі.

Ресми статистиканың  мәліметінше: жоғары сынып оқушыларының тең жартысы мектеп бағдарламасын игермейді. Бірақ сәтсіздіктің себептері – оқытуға  дұрыс тұрғыдан келмеуі, мұғалімдердің өз әріптестерінің озық тәжірибесін, үлгілі әдістемелері мен технологияларын қолданғысы келмеуі, жеке тұрғыдан келу ұстанымдары, оқытудың ұжымдық тәсілдері т.б. болуы мүмкін. Сонымен қатар, әрине, көптен бері айтылып келе жатқандай, бейіндік оқытуды тәжірибеде жүзеге асыруға құлқы болмауы да басты себептердің бірінен саналады. Көп жағдайда, негізсіз айтылып келе жатқаны белгілі.

Барлығы демесек те, көптеген ата-аналар, өз перзенттерінің белгілі бір бейіндік бағыттағы мектепте оқуына тілектестігін білдіреді. Еліміздің барлық мектептерінде бейіндік оқытуды енгізу – қоғамдағы көптеген құбылыстар үшін қиғаш және төңкеріс сипатында болатын мәселе. Бұл ретте осындай жаңалықтарды енгізуге аса сақтықпен қарайтын адамдармен жасалатын жұмыстардың түрлі баламаларын қарастырып қойған дұрыс болады. 

Түптеп келгенде, егер бұл мәселе жеке тұлғаның көздегендеріне байланысты болса, нақты бір мектепте бейіндік оқытуды ұйымдастыру  ата-аналар мен балалардың тілегін ескере отырып шешілуі керек. Бұл тұста нақты мектептің  мүмкіншіліктері де алдыңғы орында болады.

Мектептің жоғары сыныптарында бейіндік оқытуды ұйымдастыру оныншы сынып оқушысы үшін әрі қарай білім алуды бейіндендіруді  маңызды және өзекті мәселеге айналдырады. Егер, негізгі мектеп түлегінің көпшілігі жоғары сыныпта оқуға бет алатын болса, бейінді таңдау бұқаралық сипатқа ие болады. 

9-сыныпта таңдау курстарының, факультативтің жүйесін енгізу керек, олар модульдік негізде  құралған болуы тиіс, соған қарап әр оқушы өзінің белгілі бір білім саласы бойынша танымдық қызығушылығын, мүмкіндіктерін бағалай алатын  болуы керек.

Осылай, бейіндік оқыту  - оқыту мен тәрбиелеуде  жеке тұлғаға бағдарланғанбілім берудің жаңа парадигмасы жағдайындағы саралай оқыту теориясын іске асыру және дамытудың заңды нәтижесі. Ол біздің қоғамымызда, әлеуметтік өмірімізде, құндылықтар жүйесінде болып жатқан күрделі өзгерістермен шартты байланыста. Бейіндік оқытуды енгізу – қазіргі білім беру саласындағы реформаның негізгі бағыттарының бірі. Жаңа бейіндік мектеп құру – жауапкершілікті, білім мазмұнын қалыптастыру мен білім беруді ұйымдастырудың формаларын таңдауда,  мамандарды қарқынмен даярлауда   сапалы өзгерістерді қалайтын маңызды үдеріс.

А қосымшасы                                                                                                                                             
                                                                                                                                                              Ж О Б А

Қазақстан Республикасы білім және ғылым министрлігі

Ы.Алтынсарин атындағы Ұлттық білім академиясы

Жалпы білім беретін ұйымдардың

 бейіндік 11 сыныбына қабылдау

ЕРЕЖЕСІ

Астана-2012

1 Жалпы қағидалар

1.1 Осы Ереже Қазақстан Республикасының 2007 жылдың 27 шілдесіндегі №319-ІІІ «Білім туралы» Заңына, Қазақстан Республикасының 2011 жылдың 24 қазанындағы 487-ІҮ «Білім туралы» Заңына өзгерістер мен толықтырулар енгізу туралы» сәйкес әзірленді.

1.2. Жалпы орта білім  білім алушылардың табиғат, қоғам және адам туралы біртұтас аяқталған білім жүйесін игеруді, жеке тұлғаның олардың әрі қарайғы интеллектуалдық, рухани және дене   өсуі мен дамуы, білім мазмұнын саралау, кіріктіру және бейіндеу негізінде болашақ мамандығын таңдауын қамтамасыз етеді.

1.3. Жалпы орта білім үш бағытта – қоғамдық-гуманитарлық, жаратылыстану-математикалық, технологиялық бағытта - жүргізілетін бейіндік оқыту негізінде екі жыл бойы жүргізіледі.

11-12 сыныптардағы таңдалған (қоғамдық-гуманитарлық, жаратылыстану-математикалық, технологиялық) бағыт бойынша бейіндік оқыту түлектерді:

· болашақ мамандығы бойынша жоғары білім алуды таңдауға;

· жоғары оқу орындарында оқытуғадайындау қажеттілігімен анықталады.

Осыға сәйкес, бейіндік оқытудың мақсаты – жоғары білімді биік біліктілігі бар мамандар мен болашақ ғалымдарды дайындаудың алғашқы іргетасын қалыптастыру болып табылады. Саралай оқытуды іске асыру және білім алушылардың танымдық қажеттіліктерін қанағаттандыру мақсатында аталған үш бағыт аясында оқытуды туыстас пәндер бойынша бейіндеу енгізіледі.

Бұл ретте бейіндік оқытудың  мақсаты мектеп қабырғасында мамандықтың алғашқы  буынын ұсыну болып табылмайды.

1.4. Жалпы орта білім (бейіндік оқыту) 11-12 сыныптарда білім беруді ұйымдарының мынадай түрлерінде:

- үш бағыттағы (ЖМБ, ҚГБ, технологиялық) бейіндік сыныптары бар жалпы орта білім беретін мектептерде;

- бір бағыт бойынша (ЖМБ -лицейлер, ҚГБ – гимназия) (бір бейінді мектептер) оқытуды жүргізетін «Бейіндік мектеп» бейіндік мектептерінде;

- ірі ауылдық мекендерде ашылған тірек метептерінде («Ресурстық орталықтарды»)іске асырылады.

Қалалық немесе ауылдық  мекендердегібейіндік сыныптары бар жалпы орта білім беру ұйымдары немесе бейіндік мектептер жұмыс істеп жатқан жалпы орта білім мектептерінде құрылып, оқыту үш (жаратылыстану-математикалық, қоғамдық-гуманитарлық, технологиялық) бағыт бойынша жүргізіледі.

Бірбейіндік мектеп дегеніміз – бір бағыттағы оқытуды жүргізетін жалпы білім беру ұйымдары. Бірбейіндік мектептің бағытын анықтауда оның материалдық-техникалық қоры мен мамандар әлеуеті баса ескеріледі. Мысалы, жұмыс жасап жатқан лицейлерде жаратылыстану-математикалық бағыттағы бейіндік мектептің ашылуына лайықты,  гимназияларда – қоғамдық-гуманитарлық бағыттағы бейіндік мектептің ашылуына лайықты алғышарттар қалыптасқан. Облыс орталықтары мен ірі қалаларда аймақтардың экономикалық сұраныстарын екере отырып, қосымша  жаңа бейіндік мектептер салынуы мүмкін. 

Тірек метептері («Ресурстық орталықтар») дегеніміз – жақын өрісте орналасқан ШЖМ-лардың білімдік қоры шоғырланатын білім беру ұйымы. Әрбір ресурстық орталықтың өзіне бекітіліп тіркелетін бірнеше ШЖМ болады. ШЖМ-да білім алушылар үш рет он күннен тірек мектебінде оқып, онда аралық және қорытынды аттестация тапсырады. Сессияаралық уақытта ШЖМ-да оқутірек мектептің мұғалімдері мен қашықтан оқыту технологиясы арқылы жүргізіледі. Осылай, ШЖМ мәселесі тірек мектептер, интернаттар мен тасып-жеткізу  есебінен шешіледі (ББДМБ қағидаттары бойынша). Осы ереже негізінде «Бейіндік мектеп» тірек бейіндік мектебі ірі ауылдық мекендерде құрылып, қосымша – балаларға арналған жатақхана салынады, оқыту ұзақтығы барлық бейіндік мектептерді оқыту тәртібіне сәйкес 34 апталық болады.

1.5. Бейіндік сыныптар  білім беру ұйымдарының мәртебесіне сай, білім беру басқармаларының бұйрығымен ашылады. 

2 Бейіндік сыныптарды құрамдау

2.1. Он бірінші сыныптарға қабылданатын оқушыларға қойылатын басты талап – олардың негізгі орта білім бағдарламасын аяқтауы және оны дәлелдейтін куәлік алуы.

2.2 Қоғамдық-гуманитарлық, жаратылыстану-математикалық, технологиялық бағыттардың бейіндік сыныптарын құрамдауда бейіналды дайындықтары мен негізгі орта білімді аяқтауда өткізілген тестілеу нәтижелері баса ескерілерід.  

2.3  Бейіндік сыныптары бар қалалық және ауылдық орта мектептеріне куәліктерінде «өте жақсы», «жақсы», «қанағаттанарлық» бағалары және бейіналды дайындыққа сай келетін бір-екі сертификаты бар негізгі орта мектептің түлектері қабылданады.

2.4 Шетелдіктер мен Қазақстан Республикасының азаматтығы жоқ тұлғалар бейіндік мектептерге түсерде Қазақстан Республикасында тұрақты мекен етуге құқық беретін құжатын көрсетуі,  ол құжатта тұратын мекенжайына тіркелгені көрсетілуі, ҚР ратификацияланған, халықаралық келісімдерге сәйкес (ҚР «Білім туралы» Заңы, 56 б. 1 т.), Қазақстан Республикасында танылатын негізгі орта білім деңгейін бітіргені туралы құжатын көрсетуі міндетті.  

2.5.Қалалық бірбейіндік мектепке не ауылдық  «Бейіндік мектеп» тірек мектебіне  куәліктерінде «өте жақсы», «жақсы», «қанағаттанарлық» бағалары және бейіналды дайындыққа сай келетін бір-екі сертификаты, сонымен бірге «Жекелеген пәндерді меңгерудегі ерекше жетістіктері үшін» (бейіндік пәндер бойынша) мақтау грамоталары бар, сонымен қатар таңдалған бағыттың бейіндік пәндері бойынша қалалық, аудандық және республикалық олимпиада жеңімпаздары мен қалалық, аудандық, республикалық конференциялардың дипломанттары болған  негізгі орта мектептің түлектері қабылданады.

 2.6. Ашылатын он бірінші бейіндік сыныптардың саны мен бейіндік білім мазмұны мына мәселелерді шешуге міндетті:

- негізгі орта білім бағдарламасын меңгеріп, жалпы орта білім алуды жалғастыратын оныншы сынып түлектерінің қажеттіліктерін қанағаттандыруға;

- түлектер берген өтініштер бойынша және білім беру үдерісін ұйымдастырудың санитарлық нормаларының ескерілуі бойынша мәселелердің білім беру басқармаларымен келісілген болуы.

2.7. Бейіндік сыныптарға  тіркеу үшін төменде көрсетілген құжаттар ұсынылуы керек:

- негізгі орта мектеп түлегінің өтініші;

-білім алушының  белгіленген үлгі бойынша толтырылған медициналық картасы;

- таңдаған бейіні бойынша оқуға жарамдылығы туралы медициналық анықтаманың типтік формасы;

- негізгі орта білім туралы куәлік;

- бейіналды дайындық қорытындылары бойынша алған сертикаттары (егер болса);

- «жекелеген пәндерді меңгерудегі ерекше жетістіктері үшін» (бейіндік пәндер бойынша) мақтау грамоталары (егер болса);

- таңдалған бағыттың бейіндік пәндері бойынша қалалық, аудандық және республикалық, халықаралық олимпиада жеңімпаздары дипломы (егер болса);

- қалалық, аудандық, республикалық конференцияларға қатысқаны туралы сертификаттары және жарияланған жұмыстары (құрастырылған модельдері, сызбалары т.б.).

2.8  Өтініштерді қабылдау 16 маусымнан бастап 31 тамызға дейінгі аралықта жүргізіледі.

2.9. Ұсынылған құжаттар жалпы орта мектептердің немесе бейіндік мектептердің хатшылық арқылы 11 сыныпқа қабылдау журналдарында  тіркеледі.

2.10. Бейіндік сыныптарды құрамдау  қоғам үшін шынайы, әділ және айқын негізде іске асрылуы тиіс, ол үдеріске үміткер-оқушылардың, олардың ата-аналарының (олардың орнындағы тұлғалардың), сол жалпы орта білім ұйымдарының педагогтерінің, жергілікті атқару органның, өндірістік мекемелердің өкілдерінің, психологиялық қызмет мамандары қатыстырылуы керек.

2.11. Жалпы орта мектептердің бейіндік сыныптары мен «Бейіндік мектеп» бейіндік мектебіне тіркеу осы Ереженің 2.8. т. көрсетілген тізімге сәйкес құжаттардыңұсынылуы негізінде, үміткер-оқушылардың, олардың ата-аналарының (олардың орнындағы тұлғалардың), сол жалпы орта білім ұйымдарының педагогтерінің, жергілікті атқару органның, өндірістік мекемелердің өкілдерінің, психологиялық қызмет мамандары қатысқан жалпы орта білім ұйымдарының кеңейтілген Педагогикалық кеңесінің қорытындысы негізінде өткізіледі.

2.12. Бейіндік сыныптарға тіркеу мектептің кеңейтілген педагогикалық кеңесінің Шешіміне сүйене отырып жасалған мектеп директорының бұйрығымен рәсімделеді.

2.13. Жалпы орта мектептің бейіндік сыныптарына түскенде оқушылар мен олардың ата-аналары (олардың орнындағы тұлғалар) барлық құжаттармен, мектеп Жарғысымен, бейіндік оқыту сыныптары туралы Ережемен, басқа да керекті нормативтік-құқықтық актілермен таныс болуы тиіс.

2.14 Бейіндік оқыту сыныптарындағы оқушылардың саны жиырма бестен (25) аспауы тиіс.

2.15 Оқушыларды қосымша қабылдау оқу жылы басталмай тұрып, жалпы білім ұйымдарының Педагогикалық кеңесінің шешімі негізінде оқушылардың жеке оқу жетістіктерінің портфелін және білім рейтингін ескере отырып бос орындар болған кезде (егер сыныптағы оқушылар саны 25-тен аспаса) жүргізіледі және мектеп директорының қосымша бұйрығымен рәсімделеді. 

2.16 Оқушының бейіндік сыныпқа тіркелгені туралы бұйрықпен танысу Актісі оның ата-анасының (олардың орнындағы тұлғалардың) қолымен сендіріліп бекітіледі. 

3 Білім беру үдерісінің мазмұны мен ұйымдастырылуы

3.1. Бейіндік оқыту сыныптарындағы оқу мерзімі  - 2 жыл (11-12 сыныптар), оқу түрі – күндізгі.

3.2. Бейіндік оқыту сыныптарыміндетті базалық компонент, бейіндік пәндер, элективтік курстар, оқу тәжірибесі, сонымен бірге сыныптан тыс іс-әрекеттер жүйесі, жалпымектеп іс-шаралары, қосымша білім алу енгізілген бағдарламалар бойынша жұмыс жасайды. Бағдарламаларды педагогикалық  ұжымы әзірлейді, мектептің әдістемелік кеңесі бекітеді.

3.3 Бейіндік оқытуды  қамтамасыз ететін жалпы орта білім жүйесін қаржыландыру шарттары Қазақстан Республикасының барлық жалпы білім беру ұйымдары  үшін міндетті болып табылады. Жалпы орта білім беру ұйымдарын қаржылық қамтамасыз ету – кепілденген тегін жалпы орта білім беру үшін, жалпы орта ұйымдарында қажетті материалдық-техникалық база құру үшін, бейіндік оқыту барысында оқушылардың өмір қауіпсіздігі мен денсаулығын сақтауға жағдай жасауға, әсіресе, оқу тәжірибесін жүрізу барысында керекті жағдай жасауға жеткілікті болуы міндетті.

4 Материалдық база
Жалпы орта білім ұйымдары санитарлық-гигиеналық талаптар мен нормаларға жауап бере алатын материалдық-техникалық базамен қамтамасыз етіледі.

Жалпы орта білім ұйымдарының материалдық-техникалық базасының құрамында мыналар болады: бейіндік оқытуды, демалысты, тамақтануды, дәрігерлік қызмет көрсетуді, спортпен айналысуды, мәндеи-көпшілік іс-шаралар өткізуді және оқушылардың шығармашылығын дамытуды, сонымен қатар, санитарлық-эпидемологиялық талаптарға сай келетіндей қауіпсіз және жайлы жағдайда ұйымдастыру ережеріне сәйкес инфрақұрылымы бар ғимарат; заман талабына сай  (байланыс және коммуникация құралдары, желілік қатынас, кеңжолақты интернет, мультимедиалық кабинеттер, интерактив тақта, есту- және көру техникалары, цехтар, шеберханалар) оқыту құралдарымен жабдықталған пәндік оқу кабинеттері;  үй-жайдың қажетті жарықтық және ауа-жылыту тәрітібіболуы, санитарлық-гигиеналық нормаларға жауап беретін санитарлық орындар мен жеке бас гигиенасына арналған бөлмелер; ғимараттағы мүмкіндігі шектеулі оқушыларға үшін арнайы қарастырылған жабдықтар; мектеп-интернат болса, оқушылар тұратын, тамақтанатын, және демалатын мекенжайлар; мектепалды учаскелер болуы міндетті.

5 Оқушыларды оқудан шығару негіздемесі және тәртібі

5.1. Мектеп әкімшілігі бейіндік сынып мұғалімдерінің ұсынуы бойынша, оқушыларды бейіндік сыныптан шығаруға мыналар негіздеме болып табылады:

- оқушының бір не бірнеше пән бойынша ұзақ уақыт бойы жүйелі түрде үлгірмеуі;

- оқушының сабаққа ұзақ уақыт бойы себепсіз қатыспауы;

- оқушылардың өзін-өзі ұстау ережесін дөрекілікпен бұзуы.

5.2. Оқушыларды оқудан шығару мәселесі Жарғыда бекітілген тәртіпке сай, комиссия мен жалпы орта мектептің не бейіндік мектептің педагогикалық кеңесінің біріккен шешімі негізінде  жүзеге асады. Шешім мектеп директорының бұйрығымен рәсімделеді.

6 Бейіндік оқыту сыныптарын басқару

6.1. Бейіндік оқыту сыныптарының іс-әрекеті Жарғымен және мектептің ішкі тәртіп ережелеріне сай ұйымдастырылады.

6.2. Бейіндік оқыту сыныптарында оқыту барысын мектеп мұғалімдері және мектептің уақытша азаматтық-құқықтық келісім негізінде шақырған мамандарыжүргізеді. Педагогикалық ұжымды мектеп директоры қалыптастырады.

7 Оқушының құқықтары мен міндеттері

Бейіндік сыныптың оқушылары мектеп Жарғысында, осы Ережеде және мектептің басқа жергілікті актілеріне сай көрсетілген барлық құқықтарды пайдаланады және барлық міндеттерді жауапкершілікпен орындайды.

Ә қосымшасы
Бейіналды оқытуды ұйымдастыру бойынша

эксперименттік мектептердің пән мұғалімдерімен жүргізілген

 сауалнама нәтижелері

2012-2013 оқу жылында  бейіналды оқытудың мақсаты оқыту бағытын оқушылардың өздігінен таңдауға мүмкіндік беретін оқыту бағыттарын анықтау болып табылады.

Сауалнамада бейіналды сыныптарды еңгізудің өзекті мәселелері ескерілген. Ондағы алты сұраққа берілген жауап нәтижелері келесі диаграммаларда көрсетілген. 
Сауалнамаға 14 облыс және Астана, Алматы қалаларының 12 жылдық оқытудағы эксперименттік мектептердегі барлығы 274 мұғалім қатысты.  

1-сұрақ.  Сіздің мектепте бейінді сыныптар жеткілікті ме, олар көпшілік оқушылардың мүддесіне сәйкес келе ме? 
Жауаптардың нұсқасы:

а) иә

б) жоқ

Жауаптардың таралуы: 

Мұғалімдердің 63,1 %-ының көрсетуі бойынша мектептерде бейіндік оқыту жеткілікті деңгейде жүзеге асырылуда, бұның өзі көптеген оқушылардың қызығушылықтарына сәйкес болып отыр.  Мұғалімдердің 36,9%-ы мектептердегі бейіндік сыныптар жеткіліксіз деп есептейді.

2-сұрақ. Келесі оқу жылында  мектептер  қандай бейіндерді  жүзеге асыруы тиіс? 
Жауаптардың нұсқасы:

а) физикалық-математикалық; 

б) физика-химиялық; 

в) химия-биологиялық;

г) әлеуметтік-экономикалық; 

д) әлеуметтік-гуманитарлық; 

е) филологиялық;

ж) ақпараттық-технологиялық; 

з) спорттық сауықтыру;

и) көркем-графикалық; 

к) қорғаныс-техникалық; 
л) гуманитарлық; 

м) өз ұсынысыңыз___________________________________________

Жауптардың таралуы:

Диаграммада әртүрлі бейіндік оқытудың ұсыныстарының әртекті екендігі жақсы көрініп тұр. Мұғалімдердің 52,5%-ы физика-математикалық бағытты ұсынса, 25,2%-ы   химия-биологиялық,  12,4%-ы  физика-химиялық және қоғамдық бағыттарды ұсынған,   мұғалімдердің 10,2%-ы өз нұсқасын, яғни, информатика-математикалық бағытты ұсынған. 9,5%-ы ақпараттық-технологиялық бағытты таңдаған, мұғалімдердің 8,8%-ы өз мектептерінде спорт-сауықтыру бағытын атап отыр, мұғалімдердің 8,4%-ы әлеуметтік-қоғамдық және филологиялық бағытты таңдаған, әлеумет-экономикалық бағытты – 5,8 %-ы, ал көркем-графикалық бағытты 3,3%-ы ұсынған болса, мұғалімдердің  0,3%-ы қорғаныс-техникалық бағытты таңдаған.

Сонымен бірге, физика-математикалық бағытты 144 мұғалім таңдап отырса, көркем-графикалық бағытты 9 мұғалім таңдаған. Ең төменгі процентті қорғаныс-техникалық бағыт құрайды.
Берілген сауалнама қорытындысы бойынша, жалпы білім беретін ұйымдардағы мұғалімдердің бейіндік бағыт деген не екендігін түсінбегендіктері байқалады. Мамандыққа дайындау бейіндік болып табылмайды. Бейіндік -  кең мағынадағы ұғым. Ол қызмет саласын анықтайды.
3-сұрақ. Бейінді таңдауда Сіз нені басшылыққа алдыңыз?

Жауаптардың нұсқасы:

а) балалар мен ата-аналар сұранысын;

б) кадрлардың жеткіліктігін;

в) осы бағыттағы тәжірибенің болуын;

г) басқасы __________________________________________________
Жауаптардың таралуы:

Мұғалімдердің 76,3%-ының пікірінше бейіналды таңдауда оқушының және ата-ананың қажеттілігі ескерілу қажет, 43%-ы берілген бағытта жұмыс тәжірибесінің болуын атап өткен, 23%-ы кадрлардың жетіспеушілігіне ерекше назар аударған; бейінді таңдауда еңбек нарығын және оқушылардың қалауы бойынша ескеруді  мұғалімдердің 1,8% -ы көрсетті. 
4-сұрақ. Бейінді мектептегі өз орныңыз қалай елестетесіз? 

Жауаптардың нұсқасы:

а) бейінді сыныпта жұмыс жасайтын мұғалім; 

б) бейінді пәнді оқытатын мұғалім;

в) элективтік курсты жүргізетін мұғалім; 

г) бейінді сыныптың сынып жетекшісі;

д) жауапқа дайын емеспін

Жауаптардың таралуы:

Экспериментатор-мұғалімдердің көпшілігі (55,5%) бейіндік сыныптарда жұмыс істейді немесе істегісі келеді,  мұғалімдердің 51,4%-ы элективті курсты жүргізгісі келеді; 31,4%-ы бейіналды пәндерден сабақ бергісі келетін мұғалімдер, 8,4%-ы өздерін бейіндік сыныптардың сынып жетекшісі ретінде  көреді, 0,7% мұғалімдер  бұл жауапқа дайын еместігін білдірді.

5-сұрақ. Сіз келесі оқу жылында оқушыларға кандай элективтік курстар (11-сынып) немесе таңдау курстарын (10-сынып) ұсынар едіңіз?

Экспериментатор  мұғалімдер өздерінің авторлық арнайы курстарын ұсынды:

Ақмола облысы:  салауатты өмір салты, қызықты грамматика, дизайн, аспаздық  курстар бойынша, стандарттық емес мәселелерді шешу амалдары,  Бурабайтану, сызу элементтері бар компьютерлік графика, журналистика, сөйлеу мәдениеті, биология және биохимия негіздері;

Алматы қ: заманауи генетика негіздері;

Астана қ: риторика – шешендік өнер, бизнестік ағылшын, математиканың таңдаулы сұрақтары, елтану, әлемдік көркем мәдениет, әлем әдебиеті;

Шығыс Қазақстан облысы: экология, жаратылыстану, астраномия, орыс тілінің стилистикасы, қолданбалы математика, комбинаторика, әлем мәдениеті және дін, алгоритмдік ойлау, инженерлік және компьютерлік графика, Web – дизайн, биохимия негіздері, талдамалық химия негіздері, қазақ тілінің лексикасы мен грамматикасын тереңдету курстары, аударма ісі, сәндік-қолданбалы өнер, ҚР азаматтық құқығы, іскерлік хат;

Жамбыл облысы: ағылшын тілді елдерді тану, АҚШ және Ұлыбритания әдебиеті, математикалық  есептерді шешу практикумы, жалпы психология, этика және психология, қарым-қатынас психологиясы, таңдау курстары, «Теңдеу және теңсіздік шешу», көркем мәтіндердің лингвистикалық талдауы, ақпараттық-технологиялық, грамматика әлемінде, химия талдау негіздері, халықтық педагогиканы тереңдете үйрету, елтану негіздері, туризм, қазіргі әдеби процесс, биология есептерін шешу, химия-биология, өлкетану, қазіргі замандағы  Қазақстан тарихы;

Батыс Қазақстан облысы: қолданбалы математика, фотошоп, ҰБТ-ға дайындық кезіндегі бақылау және білімді қорытындылау әдісі ретіндегі тестер, химия өмірде, физика және экология, құқықтану, экология: қоршаған ортаның өзекті мәселелері және табиғатты пайдалану, риторика, іскерлік ағылшын, Қазақстан тарихындағы философияның маңызы. 

Қарағанды облысы: адам физикасы, тұрақты даму үшін экология, электротехника, функционалдық теңдеу, Қарағанды облысының химиялық өндірісі, бөлме өсімдіктері, Қарағанды облысының флорасы мен фаунасы, графикалық физика,  рационалды теңдеу және теңдеулер жүйесі, механика бойынша есептерді шешу әдістері, генетика негізгі бойынша жалпы биология, жалпы химия негіздері, экономика және қаржы сауаттылығының негіздері, экономикадағы математикалық әдістер, мектеп театры, елтану.

Қостанай облысы: 10-сынып: жануарлар экологиясы, шешендік өнер, химия және  құрылыс, зерттеу-жобалық қызмет, дебат, іскерлік қарым-қатынас, Қазақстандағы туризмнің дамуы, 11-сынып: Macromedia и Flash-анимации негіздері, қоршаған ортадағы геометрия, үй жағдайындағы химия, біздің айналадағы химия, медицина географиясы, әлеуметтік-экономикалық статистика негіздері;

Павлодар облысы: механика бойынша есептерді шешу, генетика бойынша есептерді шешу, жалпы риторика негіздері, тригонометриялық теңдеуді және теңсіздікті шешу, мәтін есептерді шешу, ағылшын тілді елдердің салт-дәстүрі мен ғұрыптары; 

Солтүстік-Қазақстан облысы: органикалық химия негіздері, зат және оның қасиеттері, онлайн (ағылшын тіліне) режимінде оқушылардың сөйлеу құзыреттіліктерін дамыту, практикада логикалық есептерді шешу (математика), мультимедиялық технология, әлем картасындағы мемлекеттің картографиясы, молекулярлық биология, олимпиадалық есептерді шешу, адам физиологиясы, радиотехника және радиоэлектрониканың негіздері, азаматтану, тілстилистикасы, сөйлеу мәдениеті, қоғам және құқық.

6-сұрақ.  Бейінді оқытуды енгізу мәселесі бойынша қандай ақпарат, көмек алғыңыз келеді? Сіздің пікіріңізше  жақын уақыттарда  қандай мәселелерді қарастыру қажет?

Мұғалімдердің пікірінше көпсалалы мектептерде курстарды ұйымдастыруды қарастыру қажет.

Көпсалалы мектептің материалдық-техникалық базасының  нашарлығы да проблема болып табылады. Мектептерді қазіргі заманға сай арнайы курстарды өткізу үшін компьютер, мультимедиялық, лингафон құралдарымен және ОӘК  жабдықтау қажет. Бейіндік сыныптарды құруда оқушылардың үлгірімін ескеру қажет.

Бейінді мектептер тиімділігінің негізгі көрсеткіштерді: өмірлік жағдайды жобалауда оқушының субъектілік белсенді араласуы, олардың қабілеттері мен бейінділіктеріне сәйкес оқытудың таңдалған бейіннің қанағаттандыруы.

Бүгінгі таңда экспериментші мұғалімдердің пікірінше бейіндік оқытуды жүзеге асыру бойынша қажетті құралдар жетіспейді:  еңбек нарығы талаптарын есепке ала отырып, оқушыларды әлеуметтендіруге бағдарланған, кәсіптік білім беретін ұйымдар мен мектептер арасындағы оңтайлы байланыс механизмі жасалмаған. Бейінді курстың басты міндеті – оқушыларды болашақтағы жолын өзі саналы  таңдауға дайындау; 

11,3 %  пән мұғалімдері элективті курстарды ұсына алмады.

Ұсыныстар:           
1. Элективтік курстар бағдарламаларының практикалық бағытын күшейту.

2. Қысқа мерзімді курстарды жүргізудің қазіргі технологияларын қолдана отырып, элективті курстарды өткізудің формаларын кеңінен қолдануды ұсыну.

3. Бейінді таңдауда еңбек нарығы мен оқушылардың пікірі ескеру.

4. Таңдау курстарында  қазіргі инновациялық технологияларды қолдану.

5. Бейінді таңдауда оқушылар мен ата-аналардың пікірін ескеру.

6. Бейіндік сыныпта жұмыс атқаратын сынып жетекшісіне әдістемелік көмек беру.

7. Облыстық білім жетілдіру институттары бейіндік оқыту және тәжірибе тарату бойынша семинарлар ұйымдастыру.

8. Колледждер, жоғарғы оқу орындары және кәсіпорындарымен  әріптестік қатынас орнату. 

Оқушыларға арналған сауалнама

Құрметті жоғары сынып оқушысы!

Осы оқу жылының соңында Сізге болашақ өміріңізге маңызды әсерін тигізетін, яғни арнайы орта кәсіби оқу орнына немесе 11-ші бейіндік сыныпта білім жалғастыруды таңдау мүмкіндігі туады. Барлық жағдайда да бұл таңдау Сіздің болашақ маманыңызға, Сіздің өмірлік және кәсіби өзін-өзі айқындау  - басқаша айтқанда, көптеген маңызы зор  сұрақтарға ойланып жауап беру қажеттілігі туындайды. 

Сауалнама сұрақтарына жауап беруіңізді сұраймыз.

1. Жоғарғы сыныпта оқудың қай бағытын таңдайсыз?

а) қоғамдық-гуманитарлық

б) жаратылыстану-математикалық

2. Неліктен Сіз бұл бағытты таңдадыңыз? 

3. Жоғарғы сыныптарда қай бейіндік оқытуды (профильное обучение) таңдайсыз (қажеттіні дөңгелектеңіз):

1. химия-биологиялық

2. физика-математикалық

3. филологиялық

4. тарихи-құқықтық

5. әлеуметтік-экономикалық

6. Егер бұл тізімде Сізге қажетті бейіндік оқыту болмаса, оның атын жазыңыз________________________________________.
4. 10 сыныпты аяқтағаннан кейін Өзіңіздің біліміңізді қалай жалғастыруді көздеп отырсыз? 

1) мектепте оқуды жалғастыру 

2) 11-ші бейіндік сыныпта оқуды жалғастыру 

3) Экстернатта оқу

5. Бейіндік 11-ші сыныпты және болашақ кәсіпті таңдауға қандай факторлар әсер етті?

	1)
	Өзіңізге таңдаған нақты болашақ мамандығыңыз 

	2)
	Белгілі бір кәсіптік оқу орнында оқуды жалғастыру мақсатында  

	3)
	Ата-анамның мамандығы 

	4)
	Өзіңіз тереңдетіп оқығыңыз келген мектептегі пәндер 

	5)
	Көркем әдебиет, кино, видеофильмдер, баспасөз

	6)
	Өзіңіздің кәсіптік практикалық жұмысыңыздың тәжірибесі 

	7)
	Достарыңыздың, таныстарыңыздың тәжірибесі және еліктеу 

	8)
	Ата-ана немесе басқа да туыстардың кеңестері

	9)
	Мұғалімдердің ұсынысы 

	10)
	Сыныптан тыс қосымша білім алу 

	11)
	Әзірше ештене әсер еткен жоқ, таңдау әлі жасалмады


6. 11-12 сыныптарда Сіздің кәсіби аықйндылығыңыздың табысты болуына  қандай ұсыныстарды жүзеге асыру қажет деп санайсыз?

	1)
	Еңбек, адам және мамандықтар туралы мәлеметтерді көлемін молайту

	2)
	«Сенің кәсіби мансабың» атты пәнді мектеп бағдарламасында енгізу

	3)
	Кәсіптік маңызды қасиеттерді өзін-өзі диагностикалау және диагностикалау мүмкіндігін ұлғайту

	4)
	Әр түрлі оқу орындарында оқыту ерекшелдіктері туралы мәліметтер көлемін ұлғайту

	5)
	Әр түрлі өндіріс орындарына жиірек саяхат жасау

	6)
	Технологиялық және кәсіптік практиканы ұйымдастыру

	7)
	Бейінді сыныптарда келешектегі мамандықтарды таңдауға аса зор мән беру

	8)
	Негізгі мектеп пәндерінде кәсіби сынамаларды өткізу мүмкіндігін беру

	9)
	Білім мазмұнын адамдардың практикалық әрекеттерімен жақындату 

	10)
	Мектеп пәндерін оқытуда оқушылардың бейімдерін және ынтасын ескеру

	11)
	Кәсіби өзін-өзі айқындаудауды  қолдау үшін психологиялық-педагогикалық кеңестер беруді ұйымдастыру

	12)
	Ештеңені өзгерту қажет емес


7. Таңдау курстарын оқытудың қандай формасы Сіз үшін өте тиімді деп ойлайсыз? 

1) сабақтар, дәстүрлі оқыту;

2) жоба, рефераттар, курстық жұмыстарды дайындау және қорғау;

3) ғылыми зерттеулер, эксперименттер жүргізу;

4) Өндіріс орындарында тәжірибелік оқыту;

5) жағдайларды талдау және ойын барысында модельдеу;

6) Ұстаздардан, арнайы мамандардан жекелей кеңестер алу;

7) тренингтер, іскерлік ойындар;

8) басқа (атап көрсетіңіз)____________________________________________
8. Таңдау курстарына қатыспауға не кедергі болу мүмкін? Жауаптың нұсқаларын көрсетіңіз:

а) курстар үйден алыс орналасқандықтан, курс өтетін жерге бару қиын;

б) курстар қолайсыз уақытта жүргізіледі;

в) таңдаған курстың бағдарламасы қызықсыз;

г) курсты беру сапасы қанағаттандырмайды;

д) таңдау дұрыс жасалмағандықтан;

е) курстың материалды-техникалық базасы әлсіз;

з) басқа (атап көрсетіңіз)____________________________________________
9.Өзіңіздің болашақ мамандығыңызды қандай саламен байланыстырасыз? 

	
	 Білім саласы

	1)
	Техника, өндіріс, материалды технологиялар 

	2)
	Ақпараттық техника және технологиялар 

	3)
	Медицина

	4)
	Құрылыс

	5)
	Көлік

	6)
	Сауда 

	7)
	Халыққа қызмет көрсету 

	8)
	Педагогика 

	9)
	Экономика, басқару және ұйымдастыру 

	10)
	Әскер, полиция 

	11)
	Құқық, заң 

	12)
	Психология 

	13)
	Өнер

	14)
	Фундаментальды ғылым  

	15)
	Әдебиет, тарих 

	16)
	Басқа 

	17)
	Әзірше білмеймін 


10. Сіздің ата-анаңыздың білімі қандай? 

 1.аяқталмаған орта

2. орта

3. бастауыш кәсіптік 

4. орта кәсіптік

5. жоғары

6. білмеймін

Анам _____________________________ 

Әкем ____________________________

11. Ата-анаңыздың мамаңдығы?
Ана және әке

	1)
	Жұмыскерлер 

	2)
	Жоғары квалификациялы жұмысшылар

	3)
	қызметкерлер

	4)
	Медициналық қызметкерлер

	5)
	Педагогтар

	6)
	Ғылыми қызметкерлер 

	7)
	Саудагерлер 

	8)
	Әскери қызметкер, полиция қызметкері 

	9)
	Экономист, есепші

	10)
	Халыққа қызмет көрсету қызметкерлері

	11)
	Өнер қызметкерлері 

	12)
	Басқарушы, менеджерлер 

	13)
	Заңгер

	14)
	Басқа  

	15)
	Білмеймін  

